
მერაბ ბერიძე - 75

ფილოლოგიის მეცნიერებათა დოქ-
ტორის,  პროფესორ მერაბ ბერიძის    
ღვაწლი და დამსახურება  განუზომე-
ლია არა უნივერსიტეტისთვის, არამედ 
სამცხე-ჯავახეთის უახლესი ისტორიის-
თვის, შესაბამისად, ქვეყნისთვისაც. 

სამცხე-ჯავახეთში საუნივერსი-
ტეტო განათლების ფეძემდებელმა 

ჩვენი ქვეყნისთვის ურთულეს 
წლებში შეძლო, რეალობად ექ-
ცია უმნიშვნელოვანესი იდეა _ 
გაეგრძელებინა ტაო-კლარჯე-
თის უძველესი საგანმანათლებ-
ლო კერების ისტორია, სამხ-
რეთ კავკასიაში უპირველესი 
უნივერსიტეტის _ თბილისის 
ივ. ჯავახიშვილის სახელობის 
სახელმწიფო უნივერსიტეტის 
ტრადიციები. 

მძიმე სოციალურ-ეკონო-
მიკური ვითარება, ომი, რომელ-
საც შედეგად ტერიტორიების 
დაკარგვა მოჰყვა, სამოქალაქო 
დაპირისპირებით გამოწვეული 
სოციალური კრიზისი გასდევს 
ფონად თბილისის გარეთ, 
საქართველოს სხვადასხვა 
კუთხეში, უმაღლესი საგანმა-
ნათლებლო დაწესებულებების 
რვა ფილიალის  გახსნას. გა-

საგებია ის ობიექტური მიზეზები, რო-
მელთა გამო რვა ფილიალიდან შვიდმა 
ვერ გააგრძელა არსებობა. იმავე ბედს 
გაიზიარებდა თსუ-ს ახალციხის ფილი-
ალი, რომ არა მისი დირექტორი, პრო-
ფესორი მერაბ ბერიძე. 

შესაძლოა პიროვნებები არ ქმნიან 
ისტორიას, მაგრამ მერაბ ბერიძის 

ცხოვრების მაგალითზე შეიძლება ით-
ქვას, რომ ეროვნული მოძრაობის აღ-
მავლობის პერიოდში, საქართველოს, 
კონკრეტულად კი სამცხე-ჯავახეთის 
განვითარების გადამწყვეტ ეტაპზე სა-
მოღვაწეო ასპარეზზე მისი გამოსვლა 
ღრმა კვალად დააჩნდა თანამედროვე-
ობას და დაიწერა რეგიონის აღმავლო-
ბის ისტორია!

 უამრავი სირთულის მიუხედავად, 
ნაბიჯ-ნაბიჯ, ბატონ მერაბს რომ სჩვე-
ვია, საქმისადმი სწორედ ისეთი შესაშუ-
რი ერთგულებით, მოთმინებით, გააზ-
რებულად და თანმიმდევრულად ქმნიდა 
თანამოაზრეებთან ერთად ძლიერ სა-
განმანათლებლო სივრცეს, ჯერ ახალ-
ციხეში თსუ-ს ახალციხის ფილიალის, 
შემდეგ თსუ-ს ჯავახეთის ფილიალის 
სახით.  მალე იგრძნო მხარემ, რომ  სხვა-
დასხვა სფეროში სპეციალისტების სამ-
ჭედლო კი არ ჩამოყალიბდა მხოლოდ, 
არამედ ახალგაზრდა ოჯახების შექმ-
ნით, საკუთარ ქალაქებსა და სოფლებში 
მათი დარჩენით, გაჩნდა სიცოცხლისა 
და განვითარების განსხვავებული პერ-
სპექტივა. არ არსებობს საზოგადოების 
განვითარებისთვის მნიშვნელოვანი 
არცერთი სფერო, რომელიც დარჩა 
პროფესორ მერაბ ბერიძის ფიქრისა და 
ზრუნვის მიღმა. უკვე ისტორიაა პრო-

ფესიონალებსა და სტუდენტებთან  ერ-
თად სხვადასხვა ეკლესია-მონასტრის 
აღდგენაში მონაწილეობა, საკუთარი 
ინიციატივით და სახსრებით აღმართუ-
ლი ქვა-ჯვრები და ტაძრებისთვის შეწი-
რული ნაჭედი კარი.    

ცხოვრებისეულ კრედოსა და იდე-
ალებს ზუსტად შეესაბამება მისი კვლე-
ვითი ინტერესები. სფერო, რომელშიც 
სამეცნიერო მოღვაწეობას ეწევა პრო-
ფესორი მერაბ ბერიძე და იგი, მისი 
ცხოვრებასავით, კომპლექსური, მრა-
ვალმხრივი და ღრმაა. მეცნიერმა  თა-
ობები გაზარდა  და დააინტერესა სამც-
ხე-ჯავახეთის ქალაქებისა თუ სოფლე-
ბის, დასახლებების, უბნების, მთებისა 
თუ მდინარეების, მიწის თითოეული 
გოჯის სახელწოდებების, ეტიმოლო-
გიის, ისტორიის კვლევით. სამცხე-ჯა-
ვახეთის სახელმწიფო უნივერსიტეტში 
შექმნა საქართველოში ონომასტიკური 
კვლევების ერთ-ერთი უძლიერესი სა-
მეცნიერო სკოლა. 200-მდე სამეცნი-
ერო ნაშრომის ავტორმა მხოლოდ 2024 
წელს ორი ახალი მონოგრაფია გამოს-
ცა, ორივე სამაგიდე  წიგნი თანამედ-
როვეობისთვის და საჭირო მომავალი 
თაობებისთვის.   

დღესაც გადამდებია მისი სიყვარუ-
ლი საქმისადმი, თავდადება მიზნისკენ 

მიმავალ გზაზე, კეთილსინდისიერი 
დამოკიდებულება მეცნიერებისადმი. 
უნივერსიტეტში სტუდენტებს, პრო-
ფესორებს, თანამშრომლებს _ ყველას 
თავისი „ბატონი მერაბი“ ჰყავს, ზოგის 
მასწავლებელი, ზოგის მეგობარი, ზო-
გის მრჩეველი, ზოგის თანამოაზრე, 
ზოგის სტიმული და მაგალითი...  მერაბ 
ბერიძის პოეტური კრებულები შეფარ-
ვით იტევს დაუმსახურებელი ტკივი-
ლით გამოწვეულ სევდას, ბევრი გადა-
ტანილი სირთულის ემოციას, რომელიც 
საბოლოოდ მაინც რწმენად და იმედად 
ქცეულა. ბატონი მერაბი საზრდოობს 
შესანიშნავი, ჭეშმარიტად ქართული და 
ღირსეული  ოჯახის სიყვარულით, რაც 
მის დიდ ადამიანობას კიდევ ერთხელ 
უსვამს ხაზს. 

სამცხე-ჯავახეთის სახელმწიფო 
უნივერსიტეტი ულოცავს პროფესორ 
მერაბ ბერიძეს   იუბილეს, ქვეყანას 
სჭირდებოდა მისი ღირსეულად გავ-
ლილი 75 წელი!  ვუსურვებთ ჩვეულ 
მხნეობას, რადგან კიდევ ბევრი თაობა 
ელოდება მასთან შეხვედრას! 

მაკა ბერიძე,
სამცხე-ჯავახეთის სახელმწიფო 

უნივერსიტეტის რექტორი, 
პროფესორი

უნივერსიტეტი ულოცავს პროფესორ მერაბ ბერიძეს იუბილეს!

ჩემო მერაბ!
შენ შენი საზოგადო მოღვაწე-

ობით და ლიტერატურულ-მეცნი-
ერული რუდუნებით სამუდამოდ 
ჩაექსოვე საქართველოს უძველესი 
ისტორიული ჭის – სამცხე-ჯავახე-
თის ისტორიას.

შენს ღვაწლს, თუ სადმე სამარ-
თალია, თაობები არ დაივიწყებენ.

იმის შემდეგ, რაც სასაზღვრო 
ზონის არტახები მოიხსნა, მახსოვს, 
შენ პირველი აღმოჩნდი სამცხე-ჯა-
ვახეთში უმაღლესი განათლების სამ-
ჭედლოს შექმნის საჭესთან.

შენ, განათლებისა და მეცნი-
ერების დიდო მოურავო, ჯავახიშვი-
ლის უნივერსიტეტის ფილიალიდან 
შენდამი რწმუნებული უმაღლესი 
სასწავლებელი მესხეთის უნივერსი-
ტეტად აქციე და დღეს იგი საქართ-

ველოში ერთ-ერთი ფრიად სახელ-
განთქმული ეროვნული წისქვილია.

მახსოვს, როგორ უხაროდა როინ 
მეტრეველს, რომ მისმა ჩანაფიქრმა 
შენი თავდაუზოგავი მეცადინეობით 
ფრთები შეისხა.

50 წელზე მეტს ითვლის ჩვენი 
მეგობრობა. ეს დრო ერთი კაცის სი-
ცოცხლეზე მეტია და თუ შენს მეც-
ნიერულ საგზალს ერთი გადახედ-
ვით შევაფასებთ, აღმოჩნდება, რომ 

სასახელო ენათმეცნიერულ-ტიტო-
ლოგიურ-ლექსიკოლოგიური სკოლა 
შექმენი ისე, რომ შენი მშობლიური 
კუთხიდან ფეხი არ გაგიდგამს.

ბარაქალა მაგ შენს ნიჭს, შემარ-
თებას და აზროვნების მასშტაბურო-
ბას.

შენ, საქართველოს მწერალთა 
კავშირის ღირსეულმა წევრმა, პირ-
ველხარისხოვანი ლექსებით, მოთხ-
რობებით, პუბლიცისტური ჩანახა-

ტებით და კრიტიკული წერილებით 
გაამდიდრეთ მშობლიური ლიტერა-
ტურა.

ამ მუხლჩაუხრელ შრომის და 
შემოქმედებით წვა-დაგვაში 75-იც 
მოვიდა.

გილოცავ, ჩემო მერაბ, დამსახუ-
რებულ იუბილეს. 

„მაგრად დექ!”

შენი რევაზ მიშველაძე

„მიღწვიან მომიგონებენ, დამ-
ლოცვენ, მოვეგონები...” ბრძანებს 
დიდი რუსთველი. მოგონება მოგო-
ნებაა... თუმცა რუსთაველი ჩვენში 
არა მარტო მოგონებით ცოცხლობს, 
არამედ იგი ჩვენს გულებში სისხლ-
ხორცეულად ზის და მისი სიბრძნე, 
მისი ზოგადსაკაცობრიო იდეალები, 
ქართული სულის გამოხატულების 
მარადიული თანმდევია და მუდამ-
ჟამს გვაიმედებს, რომ რუსთველის 
შემქმნელი ერი არასოდეს გადაშენ-
დება. 

ჩვენ კი, რუსთაველის ნააკვ-
ნარზე, მეტი სიამაყით განგვაწყობს 
იმის შეგრძნება, რომ მის მშობლიურ 
მიწაზე ვცხოვრობთ და ამაყად და-
ვაბიჯებთ ქართველი ერის უპირვე-
ლესი შვილის ნატერფალზე. ამით 
კი დიდი ვალდებულება გვაკისრია 
რუსთველის სახელ-დიდების წინაშე. 

„პოეზიის სახალხო დღესასწა-
ული – შოთაობაც” ამის ნათელი 
დასტურია, რომელიც 1966 წლიდან 
მოყოლებული, მის მშობლიურ სო-
ფელ რუსთავში, ყოველწლიურად, 
ტრადიციულად აღინიშნება. 

ამა წლის 29 სექტემბერიც „შო-
თაობის” ერთ-ერთი დასამახსოვრე-
ბელი დღე იყო, რადგან თითოეული 
ჩვენგანი იმ დღეს პოეზიით ვცხოვ-
რობდით, რომელსაც მეტი ელფერი 
მისცა მასობრივმა კულტურულმა 
ღონისძიებებმა, რომელიც წარ-

მოადგინეს ადგილობრივმა ფოლ-
კლორულმა და შემოქმედებითმა 
კოლექტივებმა (ხელმძღვანელები 
ბექა ზედგინიძე, ნუკრი ღორჯომე-
ლაძე, ჯაბა ასპანიძე, თამუნა ცინა-
ძე, ნათია ასპანიძე) და მოწვეულმა 
ცნობილმა სახელმწიფო ანსამბლმა 
„რუსთავმა”. 

სახალხო დღესასწაული საზო-
გადოებას მიულოცა სამცხე-ჯავა-
ხეთისა და ტაო-კლარჯეთის მიტ-
როპოლიტმა, მეუფე თეოდორემ. 
მისასალმებელი სიტყვები წარმოთ-
ქვეს ასპინძის, ადიგენის, ახალცი-
ხისა და ბორჯომის მაჟორიტარმა 
დეპუტატმა ანტონ ობოლაშვილმა, 
სამცხე-ჯავახეთის გუბერნატორის 
მოადგილემ დავით ვარდიაშვილმა, 
ასპინძის მუნიციპალიტეტის მერ-
მა როსტომ მაგრაქველიძემ. ასევე 
მიესალმნენ და ახალი ლექსები წა-
იკითხეს მოწვეულმა სტუმრებმა – 

საქართველოს მწერალთა კავშირის 
თანათავმჯდომარემ ბადრი ქუთა-
თელაძემ, პოეტებმა ვანო ჩხიკვაძემ, 
ნინო უძილაურმა, დალი ყარაულაშ-
ვილმა, ეკა კვიციანმა, ქეთევან ჯა-
ფარიძემ. მუნიციპალიტეტის მერმა 
მაჟორიტარ დეპუტატთან ერთად 
საზეიმოდ გადასცეს მუხრან თაქთა-
ქიძეს, ნოდარ სურმანიძეს და თამაზ 
მელიქიძეს (2024 წლის) „საპატიო 
ასპინძელის” დამადასტურებელი 
სერტიფიკატები. ტრადიციულად 
„შოთაობის” დღისთვის დაწესებული 
„ვეფხისტყაოსნის” სამზითვო წიგნე-
ბი გადაეცა ხუთ ასპინძელ ახლად-
დაქორწინებულს, ამასთან მერიის 
მიერ დაწესებული პედაგოგთა წა-
მახალისებელი – 1000-ლარიანი ფუ-
ლადი ჯილდო, მუნიციპალიტეტის 
სინამდვილეში პირველად, გადაეცა 
სოფ, ტოლოშის საჯარო სკოლის 
პედაგოგს ლიანა მჭედლიშვილს, 
რომელიც მოტივაცია გახდება მო-
მავალში სხვა პედაგოგებისთვისაც. 
დღესასწაულის მნიშვნელოვან ნა-
წილი იყო გაზეთ „ლიტერატურული 
მესხეთის” მიერ ტრადიციული (2008 
წლიდან) დაწესებული „ლიტერატუ-
რულ კონკურსში” გამარჯვებულთა 
დაჯილდოების საზეიმო ცერემონი-
ალი. ასპინძის მუნიციპალიტეტის 
მიერ დაწესებული პირველი პრემიის 
დამადასტურებელი სერტიფიკატი 
გადაეცა მარიზა ჯიქიას, კერძო პირ 

ელდარ ალიევისაგან დაწესებული 
მეორე პრემია – ირმა მერაბიშვილს, 
სამცხე-ჯავახეთის სახელმწიფო 
უნივერსიტეტისაგან – ციური ას-
პანიძე-მესხიშვილს, ხოლო თსუ-ს 
მორფოლოგიის ინსტიტუტისაგან 
(დირექტორი დიმიტრი კორძაია) 
დაწესებული მეოთხე პრემიის და-

მადასტურებელი სერტიფიკატი 
– სონია  მექვაბიშვილს. გამარჯ-
ვებულებს მიესალმა და კონკურსში 
გამარჯვება მიულოცა სამცხე-ჯავა-
ხეთის სახელმწიფო უნივერსიტეტის 
რექტორმა მაკა ბერიძემ.

დამსწრე საზოგადოების წინაშე 
პირველად შესრულდა მერაბ ბე-
რიძის ლექსზე შექმნილი „სიმღერა 

მესხეთზე”, რომელიც დიდებულად 
შეასრულა თავად მუსიკის ავტორმა 
ნუკრი ღორჯომელაძემ. „პოეზიის 
სახალხო დღესასწაული – შოთა-
ობა-2024” დაამშვენა მუნიციპალი-
ტეტის ხალხური რეწვის ოსტატთა 
მიერ წარმოდგენილმა ნამუშევრებ-
მა, მასობრივ-სპორტულმა ღონის-

ძიებამ, ამასთან მათ მიეცათ საშუ-
ალება დაეგემოვნებინათ მესხური 
კერძები. ღონისძიებას ორგანიზება 
გაუწია მუნიციპალიტეტის განათ-
ლების, კულტურის, სპორტისა და 
ტურიზმის განყოფილებამ (ხელმძღ-
ვანელი ოთარ ცინაძე). 

ავთანდილ მესხი

„ შ ო თ ა ო ბ ა “  რ უ ს თ ა ვ შ ი

დედიკოების სინდრო-

მი

პოეზია

ლიტერატურულ კონკურსში

მარიზა ჯიქია

აფხაზეთი
აფხაზეთი უსასრულო ფიქრია,
ანაკლია,– წინაპართა საძვალე,
წლები ახლა ისე სწრაფად მიჰქრიან,
ამულეტი დავკარგე და მაწვალებს 
ფიქრი: როდის, ნუთუ დამიბრუნდება
მურზაყანთა მამული და საძვალე ?!?..
და იმედი, რომ ვიპოვი, არ  კვდება,
ქაფი ლოშნის საოცნებო ნაპირებს...
სველ წვივებზე სიყვარულით მაკვდება,
ვნებით მკოცნის, ფიქრით გამინაპირებს.
ნეტავ როდის, ნეტავ რა გზით ვიხილავ
ფრთამოტეხილ საქართველოს ერთიანს?
მინდა ვნახო   ენგური და რიონი
შავ ზღვას ვნებით რა სიჩქარით ერთვიან.
ვნახო,  როგორ ჩაიღვრება მზე ზღვაში
და დაისი ერთიანად გამთანგავს...
სიყვარულად დაიბუდებს ხშირ თმაში,
ზღვის ალერსი მომნუსხავს და დამთაფლავს.
თუმცა,  სული გამუდმებით ჯანყდება,
დარდი ისევ  ჩუმად ითხრის სამარეს,
ღრუბელივით გაფანტულან ფიქრები,
გულს მიღრღნის და ვიცი დამასამარებს!
მსურს ვიხილო ერთიანი მამული:
მოქვი, ლიხნი, ილორი და ბედია,
აქ ბიბლიურ სიუჟეტებს ჩავუვლი,
რაც დავკარგე... სიცოცხლეზე მეტია!
სად ხარ ბაგრატ?!.. ალბათ ესეც ბედია,
მონასტერი, საფლავებად ქცეული,
სულ მაწამებს ილორი და ბედია,

ჯვარ-გუმბათი თითქმის ჩამოქცეული.
გურანდუხტი დაგლოცავდა, ცხადია,
როცა ტაძრის აშენება მოგინდა... 
ამას თავად ტაძრის ფრესკა ღაღადებს:
ტაძრის  ხატი ფიქრში თავად მოვიდა.
სად წარწერა თვალწინ  გამიცოცხლდება: 
„აფხაზთ-ქართველთ  მეფე, ჭირისუფალი,”
ქ ო რ ო ნ ი კ ო ნ ს  1001  ატყვია...
შექმნის თარიღს არ გვიკარგავს უფალი.
დღემდე ძეგლი  ანაბეჭდად ინახავს
მეფეთ ნუსხას, – საამაყო სახელებს,
ლიხნის  ტაძრის უძველესი წარწერა
ქართულია, რაც მტერს ასე ახელებს!..
და რომ ძეგლზე საოცარი ის არი,
კომეტების გამოჩენაც წერია!..
ეს ფაქტია,  არ ერევა მისანი,
მარი ბროსე მისი გადამწერია!
„ღვთისმშობელო, ჩვენო მცველო, მეოხევ”
რაც ბედიის დასავლეთის კედელს რთავს...
„ქმენ წმიდისა ამის საყდრის მლოცველი”,
შეეწიე,  ნუ გაივლებ  ბოროტს თავს!..
მოქვის  ტაძარს  ოჩამჩირე  ინახავს,
მოქვი იყო კულტურული სავანე,
მასზე დავით მეოთხემაც იზრუნა,
თუმცა,  მერე მტრებმა დაასამარეს.
ეს ტაძარი ლეონ მეფის  ძეგლია...
აქვე  შექმნა   ეპისკოპოსთ  კათედრა,
და ესაა ის კოდორის უბანი,
სად ფრესკები რუსმა გადაათეთრა.
ტაძარს დიდი წიგნთსაცავი ჰქონია,
ხელნაწერთა უამრავი ნიმუშით...
აქ მეათე საუკუნე ცოცხლდება...
გეყოთ მტრობა და ქართველი მიუშვით!
პატრიარქიც მუდამ ერთი გვყოლია:
ცხუმ-აფხაზთა  ერთიანი სიწმინდე,
ღმერთო, ერთი სასწაულიც მოგვეცი:
ღრუბლებისგან ეს ცა გადაგვიწმინდე!
                                 

ლექსი ბოდვაა

ლექსი ბოდვაა....ასე მითხრეს, ასე ამბობენ,
ლექსი ბოდვაა მტკივნეული, ღია იარა...
და ამტკკივილმა შემაწუხა, როგორც ბართლომე, 
ბატონებივით გამომფინა, არ გამიარა.
ლექსი ბოდვაა.... და ნაღდ პოეტს აბოდებს  ხშირად,
ის სნეულია პოეზიით,  არ ჭრის კურნება,
მისი სხეული შეუპყრია საუფლო ბოდვას
და ეს ტკივილი არა წამლით არ იკურნება.
ეს ღვთის ნიჭია,– ტიპიური ნათანაელი,

ის ერთეულებს ზარ-ზეიმით ადგამს ტიარას!
ვერ გაღმერთდება იქ, პარნასზე იქედნეს ლანდი,
კერპების  მსხვრევამ  ასი  ყირა  გადაიარა...
ლექსი ბოდვაა... პოეტი კი მოზრდილი ბავშვი
და მოვლენებსაც აღიქვამენ  მთელი სიმძაფრით,
ძლიერი ლექსი, – სულის მძაფრი  ამოძახილი,
სულზე მობმული, დაჭიმული უწყვეტი ძაფი.
ლექსი ბოდვაა... და, ცხადია, მეც გაბმით ვბოდავ,
ლექსი ბოდვაა... მტკივნეული ღია იარა , , , 
ლექსი ბოდვაა... ბატონებად გამომფენს, ხოდა,
მადლობა უფალს, რომ  ამ  ბოდვამ  არ  გამიარა!
                                          

***

„მოდით და ნახეთ სამართალის უსამართლობა!”
                                                           ვიქტორ ჰიუგო.

„მოდით  და  ნახეთ  სამართალის  უსამართლობა!..”
წერდა ჰიუგო... გზა ყულფისკენ !.. სიმართლის გეზი.
ეს მაშინ, როცა  ჯადოქრობად ნათლავენ რწმენას,
და სახეზეა  სამართალის ყრუ ანამნეზი!..

მოდით, იხილეთ!..  ციტადელი დაიწყებს რწევას,
დაგმანულ კარზე შეტევაა ...  ზეიმი ძალის !..
წარსულის ფერებს არ უხდება გაფერმკრთალება
და ძვალგაჩხერილ საუკუნედ ჩანს ამორძალი...

მ ა წ ა ნ წ ა ლ ა თ ა     ე პ ო პ ე ა   მოწმეა ამის...
მოდით და  ნახეთ სიყვარულით შეზრდილი ჩონჩხი,
გზა ყულფისაკენ !..    აქ კანონი ზეიმობს კარმის...
აქ ჯადოქრებად  შერაცხავენ  მართალთ და ცოდვილთ. 

დღეს  ხომ სამართალს ჩაენაცვლა უსამართლობა
და როგორც წესი,  ეს არავის არ უკვირს ახლა...
სული სხეულის ლაბირინთებს გასწვდა ანაზდად
და ბრმა თემიდაც  გამუდმებით დაეძებს სახრავს.
     
აქ ჰამურაბის სამართალი არავის ხიბლავს:
„თვალი-თვალის წილ, კბილი-კბილის...” ათასი სხვა რამ,
აქ სამართალი არასოდეს პურს არ ჭამს, არ სვამს,
ვაი სამართალს ეწირება ათასი ზვარა.

არც შუმერ შულგის, არც ეშნამუს კანონთა ნუსხა,
არც ტალიონის პრინციპები არ გაჭრის ახლა...
აქ სამართალის უსამართლო პრინციპი გნუსხავს,
ვაი სამართალს უკანონო სამსხვერპლო ახლავს.

გ ზ ა  ყ უ ლ ფ ი ს ა კ ე ნ !.. ასეთია სამართლის გეზი,
ეს მაშინ, როცა ჯადოქრობად ნათლავენ რწმენას,
ეს მაშინ, როცა ძვალდამსხვრეულს მარხავენ სინდისს,
როცა  ბიძგებში  ციტადელიც  აგრძელებს  რწევას.

ირმა მერაბიშვილი

მესხი დედის  გულის სიმღერა

მესხეთში ვრჩები
და მის ჭაღარას გაზაფხულივით გავაფერადებ,
არსად მივდივარ,
მე უნდა ვწურო პირველი ვაზის ბოლო ნაჟური,
მესხური ციხის ქონგურებიდან
ჩემი ხელებით შექმნილ  კაბას ავაფრიალებ,
მის სიმღერაზე  თითის წვერზე  დავტრიალდები.
არსად წავსულვარ,
იქაც ვიყავ, მტკივან წარსულთან, 
შვილებს ომის წინ, ამ მიწისთვის მე ვახელებდი,
ზიარეთებშიც მე დამქონდა მუხლით ცრემლები
და კალთით მათთვის იავნანებს შევავედრებდი.
მეციხოვნეებს ვზრდიდი კუშტად, გაუტეხელად
და თავშესაფრებს სითბოს სანთლით ვაჩირაღდნებდი...
არსად წავსულვარ!

დამპყრობლების მონობის ჟამსაც,
 გახურებული შანთების წინ ვიღიმებოდი...
წინაპართ კალოს ხორბალს ვმკიდი, 
ღვინოს ვაკმევდი,
მათ ნაშენ ფუძეს ცეცხლს ვუნთებდი, 
ქადებს ვუფენდი,
თანაც ვტიროდი,
ვღიღინებდი მესხი ქალის გულის სიმღერას,
თან ისევ აკვანს ვუჯექი და მატყლის ქულით 
წინდებს ვუქსოვდი.
არსად მივდივარ!
ფუძე ჩემი მე ვარ მესხეთის,
მე უნდა ვშვა ძე მედროშე, ძე მეციხოვნე,
და მე თუ არა, სხვა ვინ იქნება, სხვა ვინ იბრძოლებს?!
მიწის ზვარაკად უნდა  აღვზარდო სამსხვერპლოები.
ვინ დარეკს ზარებს ძველი ტაძრის სამრეკლოებზე,
ვინ შეუკავებს მორღვეულ კედლებს, 
ოდას და დარანს,
ვინ მოუშუშებს საუკუნის წინ გადამწვარი ტყეების ფესვებს,
უნაყოფობას,
მესხის ხელებით შექმნილ მალამოს ვინ მოუმზადებს?
არსად მივდივარ!
მე უნდა ვწურო პირველი ვაზის ბოლო ნაჟური,
ქართული  ციხის  ქონგურებიდან, 
ჩემივე დროშით ავფრიალდები,
მესხეთში ვრჩები...
და მის ჭაღარას ჩემივე ლექსით  გავაფერადებ,
მის სიმღერაზე..? –   
თითის წვერზეც  დავტრიალდები.

სარო
ოქროს ხავსები მოდებია 
გიგანტურ ქვათა მაგნიტური პორტალის კიდეს,
აქ, ოქროს ფიქრებს მზე ყოველ დღე წვიმად აფანტავს,
აქ, წინაპრები, ზედ ჩემ თვალწინ ხორბალსა ლეწენ,
თიხის ჭურები, კვლავ ადენენ ვაზის ნათაფლარს,
ოქროს ბეჭედით დაუნიშნავს ვაჟს დედოფალი,

საროს  კარიბჭეს ციხეებად მოაბიჯებენ,
ოჯახის ბურჯად დაუდია თავი ლოდა ქვას,
კერიის ცეცხლი აჩირაღდრებს ათასწლოვან დღეს.
დღე ერთია და მზე ათასი, ასი ათასად,
ლაზათიანათ მიანგრევენ საუკუნეებს,
ქვა გვეტყვის – ვინ ვართ, საიდან ვართ,
რა მოგვდგამს გვარად,
რა გაგვივლია,.. გვიარსებია? ახლა ვინა ვართ?!.

ჩანჩქერებს გულში რომ ჩაიკრავს ქვის კანიონი,
გასამხნევებლად მტკვარი უხმობს ბებერ ტერასებს,
ოჯახის ბურჯად დაუდია თავი ლოდა ქვას,
კერიიც ცეცხლით აჩირაღდნებს ათასწლოვან დღეს.

წყლის წვეთებიდან – უფლის სისხლამდე

წყლის სუფთა წვეთო!
ნუთუ არ იცი?!
სპეტაკი წვეთის ძლიერი რისხვა ნემსივით მწველი,
ჩურჩულა თქორით ჩუხჩუხა ჭორომს გამოურიყავს...
სანამ ჩანჩქერი წვეთ-წვეთ ნავარდობს 
ბავშვივით სუფთა ფიქრებს გაწვეთებს,
ჭორომს არ ჩაჰყვე, თორემ ვნებით თავ - გზას აგირევს,
მძიმედ დაგათრობს,
განგიკითხავს, გაგინაპირებს...
მერე ყველაფერს ერთ კვალში აქცევს, 
მიედინება თავის მდინარით,
თუ გინდა კვლავაც განიწმინდო, ჩანჩქერად იქცე,
უსასრულობად უნდა სდიო
ცხრამეტი მთა და ცხრამეტი სვეტი...
იქნებ სადმე შემოხვდე კლდეებს და აგისხლიტონ,
თავიდან გშვან,
ისევ გაგწმინდონ...
იქნება მერე მაინც გეწვიოს
რბილ ნიადაგზე მძმიმედ დაცემა,
მზემ დაგანათოს,
ხორბლის თავთავად რომ აღმოცენდე
ბერების ხელმა პურად ჩაგდოს ბარძიმის სისხლში, 
წყლის წვეთებიდან - უფლის სისხლამდე,
იქნება სულიც გამოანათო
და ღმერთად იქცე.

ციური მესხიშვილი 

მეფე თამარი - შავთელს
(ბალადა)

რამდენი რამის მომსწრე ხართ, მინდა რომ გკითხოთ ამ მთებს:
მესხეთის ქედზე რომ წევხართ, თუ შეხვედრიხართ შავთელს?!..
– ეჰ! შავთელს ვინ არ იცნობდა? – თამარის კარის პოეტს,
მეფეს, ხოტბას ვინც შეასხამს, მარადისობას ჰპოვებს!..
თეთრი მანდილით იხვევდა, თურმე, თამარი, შავ თმებს,
იმდენი ხოტბა უსხია მეფეთ-მეფისთვის-შავთელს:
ოძრხეში ერთად რომ იყვნენ, გზად მიირთმევდნენ მოცვებს,
ლურჯი თვალები მოჰპარა, თურმე, თამარმა, ოცხეს...
ოქროს ციხესთან გვირილამ, მიართვა ბროლის კბილი,
ოქროციხელმა არწივმა აჩუქა მზეს – თვალღილი...
ღიღილოებმა გვირგვინი, ორმწკრივად, ორჯერ მოწნეს
და უბეგაღეღილებმა, თამარს, დაადგეს ორწრედ;
წითელი საყურეები, მტევნად ეკიდათ მოცხრებს,
მეფე რომ ბაგით შეეხო, შეკრთნენ და დაიმორცხვეს;
თეთრი მანდილით იხვევდა, თურმე, თამარი, შავ თმებს,
იმდენი ხოტბა შეესხა მეფეთ-მეფისთვის შავთელს:
ფარეხის ყაყაჩოები, ფერხთ ეგებოდნენ, თამარს!
ბასიანისფრად ღებავდნენ, მის სადედოფლო ქამარს;
გაგეცინებათ და მართლა შეჰყვარებია წეროს...
ყველას აქვს იმის უფლება სიყვარულზე რომ წეროს!..
ჭია- მაიაც აენთო და შეაწება ფრთა-ფრთას... 
გიშრის ხალები, სამეფო, დააკრა მეფის ფარ-ხმალს.
ჭრიჭინა, ჭრიჭინობელა, კრძალვით გაფრინდა ჭელას, 
ფერუმარილი მოსთხოვა, თამარისათვის-ჭერამს;
თაფლი და ცვილი მიჰქონდათ, მისთვის სამეფო მწერებს,
ფუტკრებმა, თაფლის სანთლებით, პირჯვარი გადასწერეს;
პეპელამ, ჭრელი მინდორი სამი დღით აუჭრელა,
ირემმა, თამარისათვის, ლურჯი რძე მოიწველა;
მტრედმა მოიხსნა საყურე, ფეხიდან – ოქროს რგოლიც,
გაეთამაშა სამყურებს... შეყვარებულის როლით...
სიყვარულისგან დამდნარა მონა-სპა ერთი, ჭულევს,
ფლატესაც ვერ უშველია – სამოთხის წყაროს, ულევს;
მთვარე, ყოველ ღამ გასცქერის ზანავის მხრიდან ჩორჩანს,
სამყრედან, როგორც ჩანჩქერი, თამარის წყარო მოჩანს;
ღრუბელი რომ გადიყრება, ქორი დაჰყვება კაკაბს,
ზანავის თავზე ზვერავენ საყვარელ მეფის საკანს!..
რა სასაცილო ჩიტია, რომ უქანქარებს ბოლო,
ზაზალოს ახლოს, ძეძვებში, თამარს აჭმევდა ჟოლოს;
იისფერიო უყვარდა და კაბაც ეცვა სადა,
იასამანმა აჩუქა, თამარ დედოფალს – სმადას;..
კესანემ ფირუზისფერით მანდილი დაუკემსა,
ოქროს ბატკანი უბოძა ოქროციხესთან მწყემსმა;
გვითხრეს: – ოქრო რომ არ ჰქონდა, ერთ კეთილშობილ უნწელს,
ბალს მიართმევდა მეფეს და თვითონ ურჩევდა ყუნწებს;..
მზის სილამაზით ვახანში, დაფეთებულა შველი,
გაქვავებულა ბედად და დღეს ბეთანიას შვენის!..
ქარი რომ ამოვარდება – ტაძარი იწყებს ზანზარს,
იქნებ და შოთას სულია – ბერად მოსული ზარზმას?!..
თეთრი მანდილით იხვევდა თურმე, თამარი, შავ თმებს,
იმდენი ხოტბა უსხიათ, ვინ შეედრება  შავთელს?!..
ჩვენ რომ თქვენს ადგილზე ვიყოთ, ჩამოვუვლიდით ოცხეს 
და იმათ მოსაგონებლად იქვე დავრგავდით ოცხეს.

თეთრი კაბა - დამასკოდან
( „ ...რა ლამაზი იყავი, ბ ი ჭ ო!”)

ხალხური)
ჰაი გიდი! მამფლის ციხევ! რა ვაჟკაცი იყავ ერთ დროს?..
მე და შენ რომ ვაგროვებდით სააღდგომოდ წითელ ენდროს...
საიდუმლოს რომ ვანდობდით კლდის გადაღმა, ბებერ ძელქვებს
და ჩვენს სახელებს ვარქმევდით ხავსმოდებულ წითელ ძველ ქვებს.
ენდრო მორცხვად  რომ კოცნიდა ხნულში გაგორებულ ერქვანს,
რა ლამაზი იყავ, ბიჭო! ლომის სახელი რომ გერქვა?..
ჩითის კაბა მეცვა მაშინ, ფეხზე სელის  ქალამანი,
შენ გიყვარდა ყამარი და  მე კი ჩემი ყარამანი...
ერთგულების ფიცი დავდეთ, შემოვივლეთ გალავანი,..
ერთმანეთი გვყარებოდა, ერთმანეთი, – სხვა არავინ!..
თითქოს, მეხი ჩამოვარდა, ჩამოიქცა ცა-თავანი,
ციხის კედლებს რომ მოადგა  აქლემების ქარავანი...
ბექა მანდატურთუხუცესს, მეფის  მაცნე  წერილს წერდა:
საფარაში, ჩიტიწყაროს, შეპარვოდა გულში სევდა...
ცხრათვალა მზე ნაძვებს შუა, საზაფხულოდ ჰამაკს ქსოვდა,
ტოტზე იჯდა თეთრი მტრედი, ფეხზე ძაფი განასკვოდა...
მოსულიყვნენ შიკრიკები და ელჩები დამასკოდან, 
თეთრი კაბა მოეტანათ, – მსგავსი, მხოლოდ თამარს ჰქონდა...
დიბა- ატლას - აბრეშუმი, მარგალიტი, ამეთვისტო...
ქარვასლაში მიაბარეს ზანდუკებით ღამე თვისტომს...
ვერ მომხიბლეს, ვერ მაცდუნეს, 
მიტომ დავრჩი მარტო, ღმერთთან!.
ზანდუკელის ზანდუკები გავაბრუნე, ზანდუკელთან...
არავის არ მოვუსმინე, არ დავიდე მამის ხათრიც
და ამიტომ დამემუქრა დასჯითა და თვალის დათხრით...
შენ ციხიდან „ჩემ ციხემდე", გზები, ფეხშიშველამ ვკეცე,
სულ თოთხმეტი წლისა ვიყავ,  მონაზვნად რომ აღვიკვეცე!..
ვეღარ გავხსენ გულის კარი, გულის!... ისე ჩამნასკვოდა...
მხოლოდ ერთხელ დამესიზმრა  თეთრი კაბა    
   დამასკოდან!..

აშოტ კურაპალატისა

შავთვალებავ, კლარჯო ბიჭო!
მყვარებიხარ ისევ, თურმე!
გავიგე რომ ჩემს სახელზე
სპილენძისგან ასხამ თუნგებს...
ვიდრე სახელს წააწერდე, 
ვიდრე კალით მოკალავდე,
შიკრიკს გამოგიგზავნი და 
ამ საღამოს, მო, კარვამდე!..
კარავს შიგნით მოვკალათდეთ 
ნატებსა და ატლასებზე,
ვისაუბროთ ჩვენს წარსულზე,
წლებზე – ათიათასებზე...
არტანუჯის  ციხეს მივწვდეთ,
ცამდე აწვდილს, მიუწვდომელს,
ტოროლები რომ გალობენ,
 იქ, ღვთისმშობლის დაუჯდომელს...
გახსოვს, ერთხელ, ბავშვობაში,
ამ ცამ როგორ დაგვამუნჯა?!..
სულ გვიკვირდა,  ვინ მოხატა, 
რამ შეღება ასე ლურჯად?..
ალბათ, ოპიზრების ხელმა,
ალბათ, ოპიზრების ფუნჯმა,
ოშკის კედლებს რომ უდგანან 
იმ ქვეყნიდან ისევ ბურჯად!..
მამაჩემის ყმადნაფიცო,
თამარ მეფის მეჯინიბევ,
დედა აღარ დამაფიცო,
მსურს რომ ახლა შეგირიგდე!..
გახსოვს, რა კერკეტი ვიყავ,
კლდეზე კისერმოსატეხი,
ერთს რომ უარს ვიტყოდი და
მერე ვერაფრით გამტეხდი?!..
ახლა?– გავტყდი, სამშობლოსთვის!..

ყოველგვარი რისკის ფასად,
უნდა წამიყვანო კლარჯეთს
 ვეთაყვანო ციხის ფასადს!..
მომენატრა ძველი ციხის 
ათასი წლის საჯინიბო,
შევიპაროთ ერთხელ ღამით
და ცხენები ვაჯირითოდ!..
კლარჯეთულაც მომენატრა, 
დახვეული ლურჯი ღელე,
მგელციხიდან მომავალმა, 
გახსოვს, იქ რომ ამაღელვე?!..
იქ მაკოცე სულ პირველად,
მოწმე არის არტანუჯი,
იქ მომართვი ხავერდები,
ბაღდადური, – ცაზე ლურჯი...
მერე უკვე, რა არ მოხდა,
ნაწნავები მომჭრეს ძირში,
შავი, გიშრის დალალები„
იქვე ჩაფლეს, ვაზის ძირში ...
მის მტევნიდან ჩამოწურეს
პაპის ღვინო „კლარჯეთულა",
ვერაფრით რომ დაივიწყა,
ვერც შენმა და ვერც ჩემ რჯულმა!
თუმცა დავთმე ყველაფერი,
დავყე ნებას ხანძთელისას,
აღარ ვიცვამ ლამაზ კაბებს,
აღარ ვიცვლი ცხრა ფერისას!...
მონაზონის კაბა მმოსავს,
ფერი რომ აქვს არაფრისა,..
ტურფა ქალი ვიყავ ერთ დროს,
აშოტ კურაპალატისა!..

საპიტიახშოს მკვიდრი 

მე რომ სიზმარში მიყვარდა,
საპიტიახშოს მკვიდრი,
თეთრობის ფერდზე შემომხვდა
იერი ჰქონდა მდიდრის.
შემრცხვა და თავი დავხარე,
კოკა მეკავა ხელში,
თეთრონმა დაიჭიხვინა
გადაღმა, სამსრის ხევში...
მზეჭაბუკს გავდა ჭაბუკი, 
გამჭოლი ჰქონდა მზერა!
დაგვტრიალებდა ორივეს 
თავზე ქორი და ძერა..
თათრის გოგონა ვეგონე,
ცხვარს რომ წველიდა მთაში,
არადა ქართველი ვიყავ 
და მამა მყავდა „მახვში"...
ლეკებმა გამომიტაცეს, 
სულმთლად პატარა ბავშვი,
ტირილისაგან დავდნი და 
ნაკადულივით დავშრი...
გზადაგზა კენკრას ვკენკავდი,
ვეფარებოდი ანწლებს,
რა დამავიწყებს, უფალო,
 შიმშილობას და ამ წლებს?!..
ხანდახან თავთავს შევკრავდი,
მუჭში ვცეხვავდი მარცვლებს,
მწყურვალი, კლდეებს ვკოცნდი
ხავსიანსა და ნამცვრევს...
სად აღარ ვიმალებოდი,
მთვარე მეფარა საბნად,
მენატრებოდა სოფელი
და უფლისწული საბა!..
მე რომ სიზმარში მიყვარდა,
მგონი, ვიხილე ცხადში...
ალბათ, ქორწილი გვექნება
ასე დეკემბრის ცხრაში!..
ქარი აცეკვდა მინდორში 
და ჩამზუზუნა ყურში:- 
გოგო! ეგ, შენი საბაა,
შენ რომ ეძებდი გუშინ!..

სონია მექვაბიშვილი

ლექსს გაუმარჯოს
ლექსს გაუმარჯოს მეხივით მქუხარს,
შვლის ნუკრივით რომ ამოგიხტება,
შემოგიძახებს, – მოწყენით ნუ ხარ,
გადმოიღვრება ფრთათეთრ რითმებად.

როცა საწუთრო გიყეფს ძაღლივით,
ბნელი რომ ჯაბნის შუქის ანარეკლს, 
როცა იმედის ლეჩაქს გაგიშლის
და დაგაფიქრებს მერე ასაკზე.

ლექსს გაუმარჯოს, სულის მალამოს,
ვნებით რომ თვრება, როგორც ღიღილო,
რომ სტრიქონები მინდვრად გალალო
და სიყვარულზე ააღიღინო.

ლექსს გაუმარჯოს, შლეგებს და ნაზებს,
ცრემლს რომ გადგიქცევს ქალწულს იებად,
რომ დაგაჯერებს, ამქვეყანაზე
ულექსობა არ გეპატიება.

გოგლაური
ქართული სუფრა გაიშალა
კვლავ დიდებული,
შემოსხდომიან ერის კაცნი
და დიდებულნი.
– გულბაათ, შესვი სადღეგრძელო
მამა-პაპური,
ჭინჭილა არა, ყანწს უხდება
ღვინო კახური.
სიმღერის ხმამ რომ გადიფრინა, 
როგორც ბულბულმა, 
– მომეცით ყანწი!

ლეონიძემ დაიბუბუნა.
– ეს გაუმარჯოს დღეს შობილებს,
ყველა პატარას,
ვინც დედამ დიდი სიყვარულით
ცხრა თვე ატარა...
და ყველამ ერთხმად შესვა ყანწი
ღვინით პირსავსე,
ამ სადღეგრძელოს „გოგლაური”
ჰქვია მის აქეთ.

ევას პროტესტი

ცოდვილი ხარო, ჩამაგონეს გაჩენის დღიდან,
ადამმა ვაშლი შეჭამა და მე დამდეს ბრალი,
ვერ მივუდექი ამ ცოდვა-ბრალს ვერც ერთი მხრიდან,
ვერ მოვიშორე დღევანდლამდე ადამის ვალი.
ჩემი პატრონის, მამაკაცის ერთი ნეკნი ვარ,
მუდამ მორჩილი, მისი ნების გამომხატველი,
სხვისი ცოდვა რომ დამაბრალეს, გული მეტკინა
და მაინც ვუძლებ უსამართლოდ დამტყდარ  
   ქარტეხილს.
მაშ, კაცს არ სურდა გაესინჯა ტკბილი ნაყოფი?
სხვის სასახლეზე თვალი არსად არ დარჩენია?
ან ეჭვიანად არ უყურებს მიწას გაყოფილს,
სხვის სიმდიდრეზე შურის ჭია არ გასჩენია?
არ მოუხიბლავს იქნებ სხვის ცოლს,                                           
  სხვის კარგ მანქანას,
ან სხვისი ოქროს დანახვაზე არ აქვს სიხარბე,

მას შემდეგ ჩემი სიამაყე თითქოს გამქრალა,
მან ვაშლი ჭამა, მე კი ქვეყნად ვერ გავიხარე.
მაგრამ გახსოვდეთ, ძლიერი ვარ, როგორც ავაზა
და სილამაზეს ვფლობ, ისე ვით სანდო იარაღს,
დედა-ბუნებამ მე ასეთად მიტომ გამზარდა,
რომ სიყვარულით მოვიშუშო ყველა იარა.

ამირანი
როდემდე უნდა ვიყო დაბმული,
როდემდე უნდა გავუძლო ჯაჭვებს,
გმირული სული სხივზე აბმული,
ათასჯერ მოკლეს, ათასჯერ დაჭრეს.

როდემდე უნდა მიფლეთდეს გულ-მკერდს
ყვავი-ყორანი ასე ავგული,
კავკასიონსაც მოსწყინდა უკვე
მის მწვერვალებზე კაცი დაბმული.

არაგვის, მტკვრის და თერგის ღრიალი
დამსგავსებია მწუხრის კილოკავს
და უთავბოლო ჯაჭვის ჟღრიალში
ნაფლეთ ჭრილობებს თვითონ ვილოკავ.

ველოდები ყრმას ბაზალეთისას,
რომ ბრძოლის ჟინი ვეღარ დაფაროს
და ჩემთან ერთად სამშობლოს ზეცას
ქართული დროშა გადააფაროს.

ინტერვიუ

27 სექტემბერი... ჩვენს უახლეს 
ისტორიაში ერთ-ერთი ყველაზე ტრა-
გიკული თარიღია. ეს არის დღე, რომე-
ლიც არასოდეს უნდა მიეცეს დავიწყე-
ბას. 

31 წლის წინ, 1993 წლის 27 სექტემ-
ბერს, სოხუმი დაეცა. სამხედრო დაპი-
რისპირება აფხაზეთში 1992 წლის 14 
აგვისტოს დაიწყო. კონფლიქტი ქართულ 
სამთავრობო ჯარებსა და აფხაზ სეპა-
რატისტთა ძალებს შორის 13 თვესა და 
13 დღეს გრძელდებოდა. სოხუმისთვის 
გადამწყვეტ ბრძოლას 27 ივლისს, სოჭ-
ში, ცეცხლის შეწყვეტისა და სამხედრო 
ტექნიკის კონფლიქტის ზონიდან გაყვა-
ნის შესახებ, დადებული შეთანხმება უძ-
ღოდა, თუმცა აფხაზური მხრიდან ის 16 
სექტემბერს დაირღვა.

ქართული მხარის ამ დრომდე და-
უზუსტებელი მონაცემებით, 5 ათასი 
ქართველი ჯარისკაცი და 8 ათასი ქართ-
ველი მშვიდობიანი მოქალაქე დაიღუპა. 
400 ათასი  დევნილი კი - უსახლკაროდ 
დარჩა.

სოხუმის დაცემის დღეს, რუსმა ოკუ-
პანტებმა და აფხაზმა სეპარატისტებმა, 
აფხაზეთის უზენაესი საბჭოს თავმჯ-
დომარე, ჟიული შარტავა, 30-მდე ქართ-
ველთან ერთად დახვრიტეს.

„32 წლის წინ, 14 აგვისტოს ტყვია 
ისროლეს სოხუმში... ხმა ქონია ისეთი, 
დღემდე რომ გვესმის და გვტკივა!

ერთ ამბავს გეტყვით... მეტად გასა-
გებად მგონია, რომ ვერ ავხსნი ამ განც-
დას... 

ჩემს ერთ უსაყვარლეს მეგობარს სო-
ხუმიდან შემოუთვალეს დიდი პატივის-
ცემით, თუ თქვენი ნება იქნება, ბებიას 
გადმოგისვენებთ თბილისშიო... ჩემმა 
მეგობარმა ბაბუას უთხრა, ერთ ძალიან 
კარგ კაცს და კარგ სოხუმელს... 

იცით, ბაბუამ რა უპასუხა? – აფხა-
ზებს შეუთვალე, სოხუმში რომ ჭიშკარი 
გვქონდა, ეგეც მოთხარონ და გამოგ-
ვიგზავნონ, რომ მიზეზიც აღარ გვქონ-
დეს უკან დასაბრუნებელი... ჩემს ცოლს 
თავი გაანებონ, თავის სახლში მარხია, მე 
ვიკითხო, დევნილობაში რომ უნდა დავი-
მარხოო...”

თბილისში მარხია ის კარგი კაცი… 
„ – გუშინ, აქ, თურმე, 
ამ გზის იქით, კაცი მომკვდარა. 
– შუა ქუჩაში? 
– ხო, ქუჩაში. 
– მიზეზი?

– გული...
– სახელი? გვარი? 
– ვერ გაიგეს, მაგრამ 

მომაკვდავს, 
როგორც ამბობენ, 
ბოლო სიტყვა უთქვამს 

– სოხუმი.”
და… როდესაც ჩემს 

მეგობარს მის საფლავ-
ზე მივყვები, მახსენდება 
ხოლმე ჩემი ბავშვობა და 
მათ ოჯახში გატარებული 
დრო... 

ჰოდა, იცით, ყველაზე 
მეტად რა მახსოვს? ჩალა-
გებულ ჩემოდნებს რომ არ 
ხსნიდნენ... დაბრუნებისას 
დრო რომ არ დაეკარგათ... 

ძველ აღთქმაში წერია: 
„თუ დაგივიწყო შენ, იერუ-
შალაიმ, დამივიწყოს მარ-
ჯვენამ ჩემმა.”

ჰო! უნახავად გიტყ-
დები სიყვარულში და 

ღმერთს ვთხოვ! თუ დაგივიწყო შენ, აფ-
ხაზეთო, დამივიწყოს მარჯვენამ ჩემმა!” 
/ სანდრო ელოშვილი/.

31 წლის წინ და… რა უცნაური დამ-
თხვევაა,.. ზუსტად 31 წელია, რაც ჩემი 
დღევანდელი რესპონდენტებიც ლტოლ-
ვილებად იწოდებიან და ჩვენს ქალაქ-
ში უპოვიათ ნავთსაყუდელი,.. ოღონდ 
ზღვის გარეშე… ნონა თოდუა და გრი-
გოლ თოდუა სოხუმიდან… ისინი 1993 
წლის 13 ოქტომბერს (და ისევ უცნა-
ურად დამთხვეულ ციფრებზე ფოკუ-
სირება – „კონფლიქტი 13 თვესა და 13 
დღეს გრძელდებოდა”) იძულებით ჩამო-
ვიდნენ ბორჯომში… 

მათთან მისვლისთანავე, გამოცნა-
ურების პირველივე წამებიდან სევდამ 
შემომანათა მათი სიღრმისეული თვალე-
ბიდან, აი, ისეთმა უსახელო-სახელიან-
მა სევდამ, მხოლოდ დევნილებს და არა 
„ლტოლვილებს” (რაღაცნაირად არ მიყ-
ვარს ეს სიტყვა), რომ უდგათ თვალში, 
უკან გაბრუნებულ ცრემლთან ერთად… 
საუბარი უმალ ენაწყლიანმა ქალბატონ-
მა ნონამ დაიწყო…

– თქვენს მახსოვრობაში როგორ 
დარჩა აფხაზეთი? თუმცა, დარჩა რა-
ღაცნაირად არაა სწორი ფორმა – დარ-
ჩებოდა! ის ხომ სულ თქვენშია… 

– დარჩა ბოლო, საშინელი დაბომბი-
ლი კადრებით… ჩვენი სახლი დაწვეს, და 
და სიძეები მომიკლეს… (ტკივილი გაუმ-
ძაფრდა თვალებში…) ნეტავ დამანახა, 
ახლა როგორია ჩემი სოხუმი…

„რაო, რას ფიქრობ?
რა ფერი გაქვს,
ან თმა რას გიგავს?! ...
ასე გაგწეწა სექტემბრის ქარმა?
მე, ცოცხალ- მკვდარმა, 
მოვათრიე შენს ტერფთან ძვლები,
შენ კი რას შვრები? –
დაგიშვია წვიმების ფარდა,
მახვედრებ მკვდრის მზეს...
ჯერ გიმზერ,
გიმზერ...
საღამომდე არ ვიღებ ბილეთს!...
რომ გაგიჩნდი,
გყოლოდი, ზღვაო,–
რად გამაშვილე?!..” 
– ჩვენ „პერევალით” გადმოვედით, 28 

სექტემბერს, სადღაც, ათის ნახევარზე 
(დეტალებში ახსოვთ) – მე, ჩემი მეუღ-
ლე და უფროსი ვაჟი, რომელიც მაშინ 15 
წლის იყო, ხოლო უმცროსი ბიჭი მანამდე 

გამოვუშვით ბორჯომში სამშვიდობოს, 
ის მხოლოდ 7 წლის იყო. ჩვენ საარტი-
ლერიო დივიზიონში ვმუშაობდით და იქ 
ვიყავით. ნახევარი საათიც რომ დაგვე-
ყოვნებინა იქ, 250 კაცს, ყველას დაგვ-
ხოცავდნენ. 5 დღე მოვდიოდით და ქვე-
მოთ როცა ჩამოვედით, სვანების ერთი 
ოჯახიდან, ქალმა ერთი დიდი პური და 
ზედ დადებული ყველი გამოგვიტანა. 
23 ბიჭი მოგვყავდა თან და… სულ იმათ 
დავუნაწილეთ ის ყველი და პური, მე და 
ჩემ მეუღლეს პირი არ დაგვიკარებია. 
მსხალი ვნახეთ იქვე, ის ჩავიდეთ პირ-
ში, მაგრამ ყელი გვქონდა გამშრალი 
ამხელა სტრესისგან და უჭმელობისგან 
და ის ლუკმა აღარ გადავიდა, გაიჩხირა 
სადღაც…

რომ გაგვახსენდება ახლაც, ამდენი 
წლის მერე, ძალიან რთულია,.. ცრემლის 
გარეშე ახლაც ვერ… (მძიმედ ამოიოხრა) 

„…მე კი მესიზმრება
კატმანდუ,
დიოსკურია და სინოპი,
მაგრამ რა ხანია ვაბრუნებ

ერთი და იგივე
კინოფირს,
თავიდან... დავიწყოთ თუ გინდა,
როცა შოკოლადით მოსვრილი
დამტოვე
ქარიან ქუჩაში,
მერე
მოიჯარა კედლები
სქელ და შეუღწეველ ღრუბლებად,
(იყოს პირიქითაც...)
უფლება
მომეცი ყვირილის, ოღონდაც,
როცა დამეკარგე,
ხომ მქონდა?..
რატომ მეგონა, რომ ჩამრგავდი,
თუნდაც გამოფიტულ ქვიშაში?!
ყვავილს ვინ ჩიოდა,
იმ წუთას
ერთი ღილი მაინც მქონოდა
სულის შესაკრავი
შიგნიდან...”

– მერე ჩამოვედით ზუგდიდში, 
ზუგდიდიდან კი აქეთ გამოვეშურეთ, 
უმცროსი ვაჟი აქ იყო. აქ დაიწყო წე-
რა-კითხვის სწავლა, მესამე საჯარო 
სკოლაში დადიოდა. როცა ჩამოვედით, 
ანბანის ორი ასო ჰქონდა დარჩენილი 
სასწავლი.

– აქ რომ ჩამოხვედით, როგორ დაიწ-
ყეთ? პირველი ნაბიჯები… ვინ დაგხვ-
დათ, ვინ მიგიღოთ, ვინ ჩაგიკრათ გულ-
ში..? ამ ქალაქმა რა გაგრძნობინათ?!..

– ჩაგვიკრა გულში ნამდვილად! ცუ-
დად არ მოგვქცევია. სულ თავიდან, 
მატარებელში ორი ქალი გამოგველაპა-
რაკა, ახალდაბელები ვართო, წამობრ-
ძანდით ჩვენს სახლში, დაგაპურებთ, 
რაც შეგვეძლება, ყველა იმ საჭირო 
ნივთს მოგცემთო, მაგრამ რატომღაც 
არ წავყევით, თუმცა გული სითბოთი 
აგვევსო.

ნულიდან დავიწყეთ ჩვენ აქ ცხოვრე-
ბა, რთული დღეები გადავლახეთ, არც 
თეფში გვქონდა, არც კოვზი… ვერაფე-
რი წამოვიღეთ იქიდან, მხოლოდ ცოტა 
ოქრო. 40 000 იქ დავტოვე, უმცროსი 
შვილის პიჯაკის ჯიბეში ჩამრჩა… ისე წა-
მოვედით, ვერ ავედით მერე სახლში, 12 
დღე იბომბებოდა ჩვენი მხარე… ფულს 
არც დავეძებდით, ადამიანის სული არ 
დაგვკლებოდა, ოღონდ, ეს იყო მთავარი! 
მაგრამ… ვერ ავცდით დანაკლისს: – უფ-
როსი და, მისი მეუღლე და უმცროსი დის 
მეუღლე დავტოვეთ იქ…

ვცდილობ, მეტად აღარ დავამძიმო 
და უცბად სხვა კითხვა შევაშველე: 

– რატომ მაინცდამაინც ბორჯომი?
– უმცროსი შვილი ხომ აქეთ იყო და…
– ჰოდა, რომ გამოუშვით, ვინმესთან 

გამოუშვით თუ, უბრალოდ, ისე აირჩიეთ 
ეს ქალაქი? 

– რეალურ სიმართლეს ვიტყვი: სამ-
სახურში სულ გვეძლეოდა ბორჯომის 
საგზურები, მაგრამ არ მოვდიოდით 
აქეთ. კურორტი იქითაც გვქონდა, მეთქი 
დადგება დრო და წავალთ-თქო და, სწო-
რედ რომ დაგვიდგა „ეს დრო” – 31 წელია 
ბორჯომში ვართ უკვე. ჩამოსვლისთანა-
ვე მთის ხეობაში დავიდეთ ბინა, ძალიან 
კარგად მიგვიღეს იქაც. თავიდან ბევრი 
გაჭირვება გადავიტანეთ, სანამ რამეს 
დავიწყებდით აქ. ახალციხეში ვვაჭრობ-
დი. დავიტვირთებოდი თბილისის დიდუ-
ბიდან და მარილი მიმქონდა ახალციხის 
ბაზარში.

მერე ხარებავები გამოჩნდნენ, ისი-
ნიც სოხუმიდან არიან, ჩვენსავით, 

მეუღლემ მათთან დაიწყო მუშაობა, მშე-
ნებლობა მიდიოდა მაშინ და მეც დამი-
ძახეს, საჭმელს ვუკეთებდი მუშებს. ასე 
შემოვრჩი ამ სამსახურში აგერ უკვე 19 
წელია. დღესდღეობით რესტორან “მაი 
ჰაუსშიც” ვმუშაობ, ნანასთან. ძვირ-
ფასად მიმიღო მანაც, მიწყობს ხელს 
და როგორ არ უნდა ვთქვა ეს, მაშინ 
ხომ უმადური გამოვალ. მერე იქიდან 
მივდივარ „კრისტალ ბეთში” – ტოტა-
ლიზატორში და მერე აქაც 

უნდა გველოდო, აფხაზეთო, 

ამბები, ფაქტები, შიდა ქართლის ცხოვრებიდან

ინტერვიუ

უნდა გველოდო!

ვარ, მეუღლის გვერდით - 
ხარებავას სასტუმროში. ასე 
რომ… ცუდი არანაირად არ 

მეთქმის ბორჯომზე. სადაც შევდივარ, 
თანამშრომლები მაფასებენ და მეც ყვე-
ლას ვაფასებ. მე რომ არ ვიმუშაო, მოვკ-
ვდები. სახლში ვერ დავჯდები. არ მეთა-
კილება არანაირი შრომა. 

ასევე, ვარ ომის ვეტერანი. შვილები 
უკვე დიდები, დაოჯახებულები არიან, 
უფროსი აქ ცხოვრობს თავის ოჯახთან 
ერთად, ჰყავს ორი ვაჟი და მუშაობს 
„ლიკანი პალასში” დაცვის უფროსად; 
მისი უფროსი ვაჟი ამჟამად სამხედრო-
შია კონტრაქტით, უმცროსი – მესამე სა-
ჯარო სკოლის მეთერთმეტე კლასელია. 
ჩვენი მეორე შვილი სამხედრო პოლიცი-
ელია, თბილისში ცხოვრობს ოჯახთან 
ერთად, ჰყავს ორი ქალიშვილი.

– დაგსიზმრებიათ თქვენი კარ-მიდა-
მო?

– ხშირად… ძალიან ხშირად…
„წუხელ სიზმარში აფხაზეთი ვნახე,
წუხელ სოხუმში ვიყავი თითქოს,

ვაიმე, ვისაც კი დავუძახე
ხმა არავინ გამცა და ვერავინ მიცნო..
ხმამაღლა ვეძახდი ჩემს სიჭაბუკეს,
არავინ ისმენდა ჩემს გულწრფელ 
   ძახილს,
მერცხალს დანგრეოდა ერდოზე  

   ბუდე,
ხარივით ბღაოდა ჩემი ეს სახლი...
ჭიშკარს მივაწექი და ვეღარ გავაღე,
უნდობლად მიცქერდა ეზო,
ცრემლი მორეოდა სისხლისფერ 
   ვარდებს
ასე უბრალოდ და უმიზეზოდ..
სიცხისგან ენა მიხმებოდა,
ეზოში მღეროდა წყარო,
გოგონა გამოვიდა – ჭიქა მომაწოდა,
წყალი მიირთვიო, უცნობო 
   მგზავრო...
ჭიქაში ლაჟვარდი ცეკვავდა ლურჯი,
შუბლს ხსნიდა ამაყი ოდა,
სურათი თუ გაცოცხლდა 
– ვფიქრობდი გულში,
ოდის სურათი უბეში მქონდა...
მდინარე „რაშოვდა”-ს მღეროდა ისევ
და მზე უკოცნიდა ფაფარს,
ჭიშკარდაკეტილ ეზოსთან ვიდექ,
დუმილით გავცქეროდი მთა-ბარს...
რა ახლოს იყო ჩემი ნააკვნარი,
ჩემი სიყვარული და ტკბილი ნანა,
რატომ არ იღება ჩემი სახლის კარი?!
ნუთუ ვეღარ მიცნეს განა?!
ნუთუ აფხაზეთმა, ცრემლი რომ 
   მადინა,
არ კმარა, თვალებს რომ გამკრა 
   ბინდი,
შენ ხომ ვაჟკაცი ხარ, ჩემო 
   აფხაზეთო!
სიზმრად ერთი წუთით მაინც 
   შემირიგდი...
ისევ შემირიგდი, თქვენიანი მქვია, –
ხმამაღლა გავძახე სახლსა და 
   მინდორს,
მაგრამ ეს ძახილი არავის შეუტყვია,
ხმა არავინ გამცა და ვერავინ 
   მიცნო...
მერე ავტირდი და თავში წავიშინე,
სულ ჩამოვიხოკე სახე,
ასე, მე ბევრჯერ დავიძინე და…
სიზმარში აფხაზეთი ვნახე..!”
– როგორი მოლოდინი გაქვთ… იმე-

დი თუ არ მომკვდარა იმის, რომ ოდესმე 
დაბრუნდებით?!

– მე იმედი სულ მაქვს, სულ! მაგრამ, 

ჰაა… დღესაც ვლაპარაკობდი თანამშ-
რომლებთან, მე თუ არ წავედი, ჩემი 
მეუღლე თუ არ წავიდა, აბა, ჩემი შვი-
ლები აქ დაიზარდნენ, შვილიშვილები აქ 
დაიბადნენ და გაიზარდნენ, იმათმა რა 
იციან აფხაზეთი?.. ისე, უმცროსი შვი-
ლიშვილი შემეკითხება ხოლმე, – ბებო, 
რა გქონდათ იქ, ეზოშიო, რა ხილიო,.. 
უყვარს ხილი და… რომ ჩამოვუთვლი 
ხოლმე, – აუ, რა კარგიაო. ეჰ! კარგია, 
მაგრამ სადაა, ბებო-თქო.

– რომ იყოს დაბრუნება, წახვიდო-
დით? 

– წავიდოდით, აბა რა! იქ დედულე-
თის სახლი მელოდება, ჩემი სახლი მე-
ლოდება, ჩემი დის სახლი კიდევ და… 
ბედნიერებაზე მეტი … 

„როცა აფხაზეთში დავბრუნდებით,
სისხლი არ იქნება მწვეთავი...
ჩვენი ნაცხოვრები საბუდრები
დაგვიბრუნდებიან ნეტავი?!
როცა აფხაზეთი გაგვეღება,
როგორც განწმენდილებს კარი ცის,
გული, სიხარულის ბაღებიდან,

რას სჭექს – აღარავინ არ იცის…
უაფხაზეთობით, პლანეტაზე,
ვგავართ უმარიტო გედიას,
ვისთვის დაბრუნება მარიტასი –
ბედნიერებაზე მეტია!
როცა დავბრუნდებით აყვავებულ,
ნატვრის, მოლოდინის ნაკვთებად,
ჩვენი მამა-პაპის საფლავები
ნუთუ დაკარგული დაგვხვდება?..
გულს ნუ მოვაგონებთ 
   გაბრაზებულს,
რომ ჩვენ სასწაულად გვაწვალეს,
იქნებ პატრონობენ აფხაზები
ჩვენი წინაპრების საძვალეს!
გვთიშეს ეშმაკების დაკრულებმა,
როგორც მარიტა და გედია...
ჩვენთვის აფხაზეთში დაბრუნება
ბედნიერებაზე მეტია!”
– მაგრამ… ვინ გვიშვებს… იყო ასე-

თი შემთხვევა, წითელი ჯვარი მოვიდა 
ჩვენთან, წაგიყვანთო, გადაგიყვანთ და 
გაჩვენებთ იქაურობასო, მაგრამ ამან 
არ გამიშვა – (ხელი გაიშვირა მეუღლი-
საკენ). მეშინია, უსაფრთხო არ არისო,.. 
თორემ, მე, დაუფიქრებლად მივდიოდი.

– კარგით, დავიტოვოთ იმედი, რომ, 
ოდესმე, დაბრუნდებით. იმედი მაინც 
ბოლოს კვდება და, საერთოდ, არ მომკვ-
დარიყოს – მე ვისურვებდი! 

„…ეს ირემი ტყვიას უნდა გადაურჩეს
და მოესწროს აპრილსა და 
           მყვირალობას...
არ დამიჭკნეთ,
არ დამიჭკნეთ, 
არ დამიჭკნეთ,
აფხაზეთში დაკრეფილო 
   გვირილებო!
შეკივლებამ გაიჟრჟოლა მთათა 
   მიღმა,
ქართლის დედა ისევ ძაძით იმოსება...
არ გამიხმეთ,
არ გამიხმეთ,
არ გამიხმეთ,
აფხაზეთში დაჩეხილო მიმოზებო!

ნაცარტუტით ავსებულო ცათა სიღრმე,
აკვნებისთვის სინათლეს არ 
   იმეტებენ...
არ დამიდნეთ,
არ დამიდნეთ,
არ დამიდნეთ,
აფხაზეთში დარჩენილო იმედებო!
ჩვენი ყანა 

კვლავ ჩვენივე სისხლით ვირწყეთ,
ნატყვიარზე ყვავის ცეცხლის 
  ზაფრანები...
არ გამიწყრეთ,
არ გამიწყრეთ,
არ გამიწყრეთ,
აფხაზეთში მომლოდინე საფლავებო!
დამცხრალია უკვე ფრთათა სიჩაუქე,
ვაი, ხვალაც,
ლექსო თუკი ვერ იმერცხლო...
არ ჩამიქრე,
არ ჩამიქრე,
არ ჩამიქრე,
აფხაზეთში ძლივს მბჟუტავო 
კერის ცეცხლო!
ხვალ, 
ხსოვნაში როგორ უნდა 
   გავიბრწყინო,
თუ ვითმინე სამარცხვინო 
   ჩამუხლება?
არ მიწყინოთ, 
არ მიწყინოთ,
არ მიწყინოთ,
აფხაზეთში დაცემულო ჭაბუკებო!

მოითმინე, ეს დროება გავა ძნელი,
მერე ნახე, მტერი თუ კვლავ 
   ვათავხედო...
გაუძელი,
გაუძელი,
გაუძელი,
აფხაზეთში წამებულო აფხაზეთო!
მტრობის ღამე ძმობის დილით 
გათენდება,
ურჯულოთა ფლოქვით ვეღარ 
გადამთქერონ...
აშენდები! დიახ! 
კვლავაც აშენდები!
აფხაზეთში დაცემულო 
          საქართველოვ!”
– მიუხედავად იმისა, რომ მე არ გან-

მიცდია და ვერც გავიაზრებ ამას ისე, 
როგორც თქვენ, თუმცა მიახლოებულად 
მაინც საშინლად მტკივა თქვენი ტკივი-
ლი… ახლობლებიც მყავს დევნილები და 
მათ გამოც… აი, რომ წარმოვიდგენ, რომ 
ერთ დღეს, შესაძლოა მეც დამემართოს, 
მსგავსად გადავადგილდე იძულებით 
სხვაგან, სხვა გარემოში, სხვა კლიმატში, 
უცხო ადამიანებთან, დავტოვო მშობლი-
ური მიწა, ეზო, კედლები, ქუჩები, ყველა 
ის ჩემეული ადამიანი, ის ნივთი, რომე-
ლიც ჩემია და მიყვარს,.. უჰ! ძალიან 
რთულია რამეების წარმოდგენაც კი…

– მეც ზუსტად შენსავით განვიც-
დიდი, ტელევიზორში რომ ვუყურებდი, 

ცხინვალი რომ დაიცალა, ხალხი რომ 
მოდიოდა, ტანსაცმელს და საკვებს რომ 
აძლევდნენ გზადაგზა, ვდარდობდი, ეე, 
რა საწყალია ეს ხალხი-თქო და… თურმე 
ცოტა ხანში ჩვენც გველოდებოდა აფხა-
ზეთში ესეთი ამბავი და მათი ბედის გა-
ზიარება.

– მას მერე „დამალობანას თამაში” 
გრძელდება, ხომ?

– ჰოო… (ცრემლებს მალავს).
„…მოვედი, ზღვაო, 
მოგიყოლე ქვეყნის მოკითხვა,
– მოეფერეო, აკოცეო, - 
   სოხუმელებმა,
სხვაგან მეგონე, 
შენ კი თურმე აქვე ყოფილხარ, –
მითრთის ხელები...
ვთამაშობთ – ვითვლი, ვითვლი, 
მაგრამ... არ ვიხილები,
ვთამაშობთ – ღელავ, ღელავ, 
მაგრამ... მზერას ირიდებ;
რად ამაწყვიტე ეს კენჭები –
თეთრი ღილები
გულისპირიდან?!..”

– ერთსაც გკითხავთ. რა გენატრებათ 
ყველაზე მეტად? – (თან მეუღლეს მი-
ვუბრუნდი, რომელიც ამ საუბრის დროს 
შიგადაშიგ ჩაგვერთვებოდა ხოლმე).

– ეეჰ!-ო, ზღვის ლოდივით დაუმ-
ძიმდა სათქმელი და… ისევ მეუღლემ, 
ქალბატონმა ნონამ შეაშველა – ზღვის 
პირასაა მონატრებული, ჩემსავით… და 
კიდევ, ჩვენთან რომ ცხელ ქვიშაზე ვა-
დუღებდით ყავას, ის ყავაც ენატრებაო, 
სოხუმთან ერთად…

„…ქილით რომ ჯემი გამატანე, 
გუშინ გავხსენით. 
– რა ხილიაო, – ბებომ, 
– გემო სოხუმს მახსენებს. 
მეც ვუთხარი, რომ ფეიჰოა, 
ლიმნით ნაზავი... 
– რა შორსააო, – დააყოლა, – 
ბაბუასავით!..” ………….
„…გყოლოდი, ზღვაო, 
– რად გამაშვილე?!..”
სოხუმი ჩვენი ტკივილია. იმედი 

მაქვს,  სამუდამოდ არა!

ნანა კევლიშვილი,
გაზეთ „ბორჯომის”  რედაქციის 

თანამშრომელი
(ინტერვიუში გამოყენებულია რო-

ბერტ მესხის, ჯემალ შონიას, ბათუ 
დანელიასა და დავით სულთანიშვილის 

ლექსები)

პროზა
 
დავით 
ხარატიშვილი

– აქაური ხარ, შვილო? - თითქოს 
მომეყურაო, ბგერები თითქმის დაუს-
ხლტნენ ჩემს ყურთასმენას. იმ წამს 
ქუჩაში მარტო ვიდექი. საჯარო ბიბ-
ლიოთეკის სამკითხველო კორპუსის 
შესასვლელთან ჩრდილს ვაფარებდი 
თავს. საღამოს ექვსი სრულდებოდა, 
თუმცა მაინც საშინლად ცხელოდა. 
აგვისტო თავისივე მწველი მზის ქვეშ 
დროულად გამდნარიყო, მაგრამ არც 
სექტემბერი თმობდა მცხუნვარების 
პოზიციებს. მე კი ვიდექი ჩრდილს შე-
ფარებული და სანატრელ ექვს საათამ-
დე წამებს ვითვლიდი.

შეყვარებულს ველოდებოდი, მწვა-
ნეთვალება ნინიას. ბიბლიოთეკაში 
მუშაობდა და სამუშაო დღეს ზუსტად 
ექვსზე ამთავრებდა. როგორც ყოველ-
თვის, კინოს სახლთან ვხვდებოდით 
ხოლმე ერთმანეთს, მაგრამ თუკი ჩემი 
სამსახურიდან ადრე მოვახერხებდი 
გამოპარვას, მოლოდინი არ მასვენებ-
და და პირდაპირ გუდიაშვილამდე მა-
ბოდიალებდა მოთმინებადაკარგულს. 
ავეყუდებოდი ძველისძველ მძიმე ხის 
კართან და მის გამოჩენას ველოდი. 
ნინიაც ზუსტად აქ გავიცანი. მაშინაც 
სამკითხველოს შესასვლელთან ვიდექი, 
თუმცა მართლა წიგნისთვის ვიყავი მო-
სული და კითხვისგან დაღლილი სუფ-
თა ჰაერზე ვისვენებდი. სამაგისტრო 
ნაშრომზე ვმუშაობდი და თითქმის ყო-
ველდღე ვსტუმრობდი გუდიაშვილის 
პირქუშ ხეივანს. ბიბლიოთეკის ფასა-
დის ქონგურებისგან მუდამ ამრეზილ 
შემოხედვას ვგრძნობდი, ზედ რომ ქედ-
მაღლობა ეხატათ, თითქოს იმ ცოდნით, 
რასაც იცავენ, თვითონაც დაბრძენებუ-
ლანო. მუდამ სირცხვილის ამოუცნობი 
გრძნობა მეუფლებოდა იქ ჩავლისას და 
ერთი სული მქონდა, ამ ამპარტავანი 
კედლებისთვის თავი შემეფარებინა. 
აი, შიგნიდან კი ყველაფერი სხვანა-
ირად ჩანდა, თითქოს საკუთარ თავს 
სარკიდან გავხედეო, ცხვირში წიგნის 
სურნელი შემიღიტინებდა და ჰაერში 
ამიტაცებდა. მეჩვენებოდა, რომ იმ 
გაუზომავი სიბრძნის მცოდნე, რასაც 
წიგნთსაცავი საუკუნეების მანძილზე 
სათუთად ინახავდა, წაუკითხავადაც 
გავხდებოდი, როდესაც ამ გაყინულ 
კედლებს შორის ამოვყოფდი თავს, მაგ-
რამ როგორც კი, მათ ტყვეობას ისევ 
თავს დავაღწევდი, ეს განცდა უმალ გა-
მეცლებოდა. საკუთარი სიმცირით გა-
მოაშკარავებული კიდევ უფრო მცირედ 
მეჩვენებოდა თავი და ჩქარი ნაბიჯიც 
იქიდან სასწრაფოდ მიმაქანებდა. ამი-
ტომაც იყო, გუდიაშვილის ქუჩის არქი-
ტექტურული სიმშვენიერე ჩემს თვალს 
რომ გამოპარვოდა და ამ წარმტაცი 
სურათის დამკვირვებელი მხოლოდ მას 
შემდეგ გავხდი, რაც ნინია გავიცანი, 
იმის მერე აღარაფრის საჯარო ბიბლი-
ოთეკაში სამაგისტრო ნაშრომამდეც 
ხშირად დავდიოდი. ლექციებს შორის 
საკმარის დროს თუ გამოვიჭერდი, ფე-
ხით ჩამოვივლიდი უნივერსიტეტიდან 
და წიგნის კითხვით ვირთობდი თავს. 
ხან რომელ თავგადასავალს მივედებო-
დი და ხანაც სამეცნიერო ლიტერატუ-
რაზე ვიმტვრევდი გონების ლაჟვარდო-
ვან ფანჯარას. და, მოკლედ რომ ვთქვა, 
საჯარო ბიბლიოთეკა მუდამ ჩემი, 
დროის უსასრულობისაგან დევნილი 
ყარიბი მოციქულის შემფარებელი იყო 
და ამიტომაც ვიყავი გაკვირვებული, 
რომ მთელი ამ წლების განმავლობაში, 
ნინია არასდროს შემინიშნავს.

მწვანე თვალების მერე, მისი ხვე-
ული და წაბლისფერი თმა შევამჩნიე, 
რომელიც მუდამ გაშლილი და დაუვარ-
ცხნელი, თუმცა მაინც მოხდენილი 
ჰქონდა. იშვიათად თეთრი ღერები, 
თითქოს საგანგებოდ მოკაზმულივით 
ერია და ტალღოვან დალალებს სად-
ღესასწაულო სუფრაზე მოქარგულ 
ორნამენტებივით გასდევდა. თეთრი პი-
რიდან შემოცინება იცოდა, მაგრამ თუ 
კარგად გიცნობდა მაშინ, თავიდან კი 
მისი ღიმილი არ მღირსებია, მხოლოდ 
თვალებით შემიპყრო, პირველწამიერი 
აღელვებით ჰაერში ამაფრინა, მთელ 
სამყაროდ გადაიქცა ორი ზურმუხტის 
მარცვალი, თვალის თეთრ ფენას გაქ-
რობამდის რომ ავიწროვებდა, მერე კი... 
მერე ბევრი აღარაფერი მახსოვს, სანამ 
კარგად არ გავიცანი და გავაცნობიერე 
მისი ახლოს ყოფნა.

შუბლზე დიდი შრამი ჰქონდა. თმე-
ბიდან ცხვირამდის სივრცეს თითქმის 
ორ ტოლ ნაწილად ჰყოფდა, თუმცა 
ესეც კალმით ნახატი, თითქოს საგანგე-
ბოდ გადაუჭრიათო, ხატოვან ფორმას 
ინარჩუნებდა. მაღალი ძაბვის ელექტ-
რულ სიმბოლოს ჰგავდა, ზოგს მეხის 
ზევსისეული გამოსახულება რომ ჰგო-
ნია. გაბრაზდება ღმერთი, შეყრის ცაზე 
ღრუბლებს და შუბივით ისვრის დე-

დამიწაზე მეხის ტეხილებს, სრულიად 
უმიზნოდ, გაუაზრებლად ფანტავს 
ელექტრულ მრისხანებას და ვაი მას, 
ვისაც ის დაეცემა!

ნინიას შრამი კი არც ზევსთან ყო-
ფილა კავშირში და არც მაღალ ძაბვას-
თან. მისი წარმომავლობა სრულიად 
უბრალო, ბავშვურ გაუფრთხილებლო-
ბას უკავშირდებოდა, რომელიც სამუ-
დამო დაღად დააჩნდა მის მშვენიერ 
სხეულს, თუმცა მხოლოდ უარყოფითი 
როდი მოუტანია ამ ტრავმას. ეს ნაი-
არევი მისი და მერე უკვე ჩემი მუსიკა-
ლური გემოვნების შემოქმედი გახდა, ან 

კი სხვაგვარად როგორ იქნებოდა?! 
ნინია, ზოგადად, მძიმე როკს და 

უფრო ხშირად AC/DC-ს უსმენდა. რო-
გორც მეხივით გავარდნილი შრამი 
ყოფდა მის შუბლს ორ ტოლ ნაწილად, 
ისე მაღალი ძაბვის ნიშანი ამ ჯგუფის 
სახელს წყვილად ანაწევრებდა და ეს 
სახელიც ხომ თავად გამყოფს უკავშირ-
დებოდა (AC/DC - მუდმივი დენი/ცვლა-
დი დენი). ჩართავდა High Voltage-ს 
(სიმღერის სახელი, რომელიც მაღალ 
ძაბვას ნიშნავს) და საცეკვაოდ მოემარ-
თებოდა, ხოლო ცეკვისას, ენერგიული 
მოზღვავების წუთებში, მაღალი ძაბვის 
აღმნიშვნელი შრამი უწითლდებოდა, 
თითქოს ანგუს იანგი (AC/DC-ს გიტა-
რისტი) თავისი ელექტრო-გიტარის 
ელექტრული ჟღერადობით მართლაც 
მაღალ ძაბვას გადასცემდა მოცეკვა-
ვე ნინიას... და არა მარტო ცეკვისას, 
შრამი ყოველთვის წითლდებოდა გან-
საკუთრებული მღელვარების წუთებში. 
თოვლივით თეთრი ჯერ ვარდისფრად 
იფეთქებდა, სიცოცხლის ფერებით 
მორცხვად შეიმოსებოდა. მერე უფრო 
გათამამდებოდა, ჩემი აღტაცებული 
მზერა აგულიანებდა და უკვე მოური-
დებლად, მეწამულისფრად იღებებო-
და. მხოლოდ უფრო განსაკუთრებულ, 
მღელვარებით ამღვრეულ და დელი-
კატურზე ინტიმურ წამებში ხდებოდა 
ვარდზე წითელი, ქარზე თამამი და 
ღრუბელზე მკაცრი, სიშიშვლეზეც 
უფრო მორცხვი ხდებოდა. ვხედავდი, 
როგორ ფეთქავდა ფერებად შემკრ-
თალი, შიგნიდან დუღდა და... და ერთი 
სული მქონდა, როდის ამოხეთქავდა, 
გასკდებოდა და მდუღარე ნამით და-
მიცვარავდა სანახაობით აღგზნებულ 
სახეს, სისხლით დამაცხრობდა ვნებით 
ამღვრეულს. მეც ძალას არ ვიშურებ-
დი, მონდომებას ვუმატებდი და ძალას 
ვაორკეცებდი, ცეცხლზე ნავთს ვასხამ-
დი სეირის მოლოდინით გაშმაგებული, 
მაგრამ შრამი მხოლოდ ადგილზე ბო-
ბოქრობდა, ფერებად გადაივლიდა მის 
ფაფუკ კანზე მღელვარების ქარიშხა-
ლი და ძალისაგან გამოცლილ სხეულს 
კვლავ წარსულის დაღად, დროით 
გამოთლილ თეთრ ქანდაკებად დააჩნ-
დებოდა.შემშინებია... მუსიკა ძალზედ 
უყვარდა ნინიას, ისევე როგორც მე და, 
როდესაც მასთან შესახვედრად მივიჩ-
ქაროდი, ან კიდევ სადმე ველოდებოდი, 
გულში ყოველთვის რაღაცას ვღიღი-
ნებდი. ეს თავისთავად ხდებოდა, გო-
ნება მუსიკას გამოიხმობდა სანუკვარი 
წუთების შესახვედრად და მელოდიაც 
გონებაში თავისით დაჰქროდა, ხან 
ტუჩებსაც აიყოლებდა და ბგერებსაც 
ძლივს აკავებდნენ მიბჯენით ჩამდგარი 
კბილები. მაშინაც გული მუსიკის ხმა-
ზე თრთოდა. ექვსი სრულდებოდა და 
სიმღერაც კულმინაციისკენ მიიწევდა, 
რომლის გვირგვინიც ნინიას გამოჩე-
ნა უნდა გამხდარიყო. თვალწინ მედგა 
მისი მოცინარი სახე ჩემი დანახვისას, 
სხვა კი გარშემო სიცხის გარდა არა-
ფერი მაწუხებდა, თუმცა რაღაც ხმამ 
მაინც მოახერხა ჩემი გამორკვევა.

– ბატონო? – კითხვითვე ვუპასუხე, 
მაგრამ თქმისთანავე ვინანე, რადგან 

მერეღა გავარჩიე კითხვის არსი, თუმცა 
მისი პასუხი – „დიახ”, მხოლოდ გულში 
ჩავილაპარაკე და დაველოდე, კითხვის 
მომცემი მას როდის გამიმეორებდა.

მოხუცი ქალი იყო. იქვე დაბალ 
სკამზე იჯდა. იქამდეც ხშირად მენახა, 
თუმცა მისი ხმა არასდროს გამეგონა. 
სიცხის მიუხედავად მთლიან ტანზე 
შავი ძაძები ემოსა და ასე გამოიყურე-
ბოდა მუდამ, რაც კი მისი თავი მახსოვ-
და. შვილმკვდარ დედას ჰგავდა, თუმცა 
მისი თვალები არასდროს შემენიშნა, 
სულ თავჩაღუნული იჯდა და გლოვის 
საყოველთაო ქანდაკებას მაგონებდა, 

თავზე წაკრული რიდეც თვალებზე 
ჩამოეფხატა, ადამიანური ფერები კი 
მხოლოდ თავსაბურავიდან ჩამოშლილი 
ქათქათა თეთრ კულულებზე ეტყო-
ბოდა, ისიც მაშინ, თუკი თმის სამაგ-
რი მოეშვებოდა და ხშირი თმაც თავს 
ტყვეობისაგან დაიხსნიდა. წინ პატარა 
დახლი ჰქონდა გაშლილი და წვრილმა-
ნებით ვაჭრობდა. შავებით მოსილი ფე-
რად, ზიზილა სათამაშოებს ყიდდა. მო-
ხალული მზესუმზირა, მიწისთხილი და 
შაქარყინულიც ჰქონდა, თუმცა მასთან 
მისული მუშტარი კი არასდროს მენახა, 
ამიტომაც ჩემს გონებაში მგლოვიარე 
ქანდაკებად დარჩენილიყო და მისი 
შეკითხვაც მოულოდნელობას უფრო 
ჰგავდა, ვიდრე ქუჩის შემთხვევითობას. 

მაშინ პირველად დავინახე მისი 
სახე. როდესაც კითხვა შევუბრუნე, 
კარგადაც შევათვალიერე. ისევ თავის 
პატარა სკამზე იჯდა. სიცხის მიუხედა-
ვად შიშვლად არაფერი უჩანდა, გარდა 
სახისა, ხელზეც კი ლანდივით თხელი 
შავი ხელთათმანი წამოეცვა, რომლის 
მიღმაც თეთრი კანი თავის სიმკვეთ-
რეს მორცხვობდა. და, ალბათ, სახესაც 
ვერ დავინახავდი, საგანგებოდ რომ არ 
ამოეხედა. დანაოჭებული კანი ჰქონდა, 
ყვრიმალები ჩასწითლებოდა და მის 
გარშემო დაღარულ ნაკვთებზე ოფლის 
ნაკადულები მოწვეთავდა. პატარა და 
კოხტა, ჩამომხმარი, ოდნავ ჩამოწყ-
ვეტილი ცხვირი ჰქონდა, ტუჩები კი 
ისე მოეკუმა, ბალიშები სულ მთლად 
დაემალა. თუმცა ყველაზე თვალშისა-
ცემი მისი თვალები იყო. თითქმის გამჭ-
ვირვალე, გაცრეცილი მზერა ჰქონდა. 
ცისფერზე უფრო თეთრი თვალებით 
იცქირებოდა და თითქოს სადღაც 
შორს, თვალუწვდენელ ჰორიზონტს 
გაჰყურებდა. 

კითხვა რომ შევუბრუნე, კისერი 
მოიღერა, ზედ შემოკრული რიდე, ოდ-
ნავ ქვევით მოქაჩა, თითქოს ახრჩობდა 
და თავს უშველაო, ვიწრო ყელი ოდნავ 
გაითავისუფლა, ნიკაპი შეჭმუხნა, ცხვი-
რიც ოდნავ ჩამოუგრძელდა, მერე კი ისე 
მკითხა, ზედაც არ შემოუხედავს, ისევ 
სადღაც შორს ქაშუეთის ეკლისიის მიღ-
მა იცქირებოდა:–  სოხუმელი ხარ-თქო?

– დიახ, აქაური ვარ, – გამზადე-
ბული პასუხი წამოვისროლე და ისევ 
სანანებელი გამიხდა, ადგილზე გავშ-
რი და იქაურობა დაეჭვებული მზერით 
მოვათვალიერე. ნამდვილად თბილისში 
ვიყავი, გუდიაშვილის ქუჩაზე, საჯარო 
ბიბლიოთეკის წინ ჩემს შეყვარებულს 
ველოდებოდი და ეს ქალი კიდევ მეკით-
ხებოდა, აქაური – სოხუმელი ხომ არ 
ხარო?

 თავიდან ვიფიქრე, რომ მიცნო, 
ჩემი მშობლებიდან იცნობდა რომელი-
მეს, ან, საერთოდ, ორივეს და იქიდან 
დამაკავშირა ჩვენს სანუკვარ, მონატ-
რებად გადაქცეულ ქალაქთან-მეთქი, 
მაგრამ შეპასუხება ვეღარ გავბედე. 

ქალი მართალი იყო და ჩემი პასუ-
ხიც ტყუილი არავითარ შემთხვევაში 
გამოდიოდა. იმის მიუხედავად, რომ 
ქვეყანას თბილისში, სოხუმის დაცემის 
შემდეგ მოვევლინე, მაინც დევნილად 
ვითვლები. უფრო მეტიც – ეროვნებით 

აფხაზი ვარ, თუმცა გვარით ეს ძნელი 
მისახვედრია, რადგანაც იგი მეგრულ-
საც ჩამოჰგავს, ამიტომ ეთნიკური წარ-
მომავლობის დამალვა არასდროს მი-
ჭირდა... ან კი რა დასამალიაო, იტყოდა 
მამაჩემი და ბევრიც დაეთანხმებოდა, 
მაგრამ ეს კონსპირაცია, თავისთავად 
ხდებოდა, ჩემი გვარის გაგონებაზე, 
ყველას მეგრელი ვეგონე და არც უარვ-
ყოფდი ამ შეცდომას, თუმცა მამაჩემს 
მუდამ საწყენად მიაჩნდა ჩემი „ქართ-
ველობა” და ამაზე სულ მწარე საუბარი 
გვქონდა.

 როდესაც რუსულმა მხარემ სა-

ქართველოში ქართულ-აფხაზური კონ-
ფლიქტისა და შეიარაღებული დაპი-
რისპირების პროვოცირება მოახდინა, 
მაშინ მამაჩემი აფხაზეთის შინაგან საქ-
მეთა სამინისტროს მოხელე იყო. ჯერ 
კიდევ ახალგაზრდა, დასაოჯახებელი 
ლეიტენანტი უკვე მაღალ თანამდებო-
ბაზე მოხვედრილიყო და ძალოვან უწ-
ყებაში სიტყვაც თამამი ეთქმოდა, თუმ-
ცა, როგორც აღმოჩნდა, საბოლოოდ, 
ქართულ მხარეზე გადასვლა არჩია და 
თბილისში დევნილის სახელით გად-
მოსახლება მოუწია. როგორ ვიფიქრო, 
ჭკვიანურად მოიქცა, უკეთეს მხარეს 
არჩია ხელის მოთბობა-თქო, როცა მთე-
ლი წელიწადი ქართული დროშის ქვეშ 
ომობდა. აფხაზები ცოტანი იყვნენ, 
მაგრამ ყველამ იცოდა, რომ მათ ზურგს 
რუსეთის წითელი არმია ამაგრებდა, 
ამიტომაც ძალები აფხაზთა მხარეს 
უფრო მეტს იწონიდა. ჯერ კიდევ გაგა-
ნია ომი მძვინვარებდა, როდესაც მამა-
ჩემი აფხაზურმა მხარემ მოღალატედ 
გამოაცხადა და მისი ცხედრისთვის 
ჯილდოც დააწესა, მაგრამ ამით ხეირი 
ვერავინ ნახა. გადარჩა, თუმცა სამშობ-
ლოში, თავისი ხალხის მიწაზე, მოღალა-
ტედ დარჩა. მეც კი არ ვიცი, ასე რატომ 
მოიქცა კაცი, რომელიც სახელს მუდამ 
უფრთხილდება და დღემდე სათუთად 
აშენებს მის შეუბღალავ პირამიდას... 
აქ კი, იცოცხლე, დაუფასეს, მედლები-
თა და ორდენებით დაამშვენეს, გმირის 
წოდებაც ჩაუსხეს მის რეპუტაციას 
საძირკვლად. ქართულ ძალოვან უწყე-
ბაში კარგი სამსახურიც შეახვედრეს, 
თუმცა ზუსტად ვიცი, მთელი წლე-
ბი უშიშროების სამსახურები ქუდზე 
აზიან და ყველაფერს უქექავენ, აქა-
ოდა თვალი ცრემლმა არ დაუბნელოს, 
დედ-მამის საფლავი არ მოენატროს და 
რამე არ მიქაროსო, მაგრამ მამაჩემი 
ფრთხილი კაცია, ეჭვის საბაბს არავის 
აძლევს, ქართული გმირის წოდებით 
ამაყად დააქვს ორმაგი ეროვნება, ასეც 
უწოდებს ხოლმე, როცა ორ ჭიქას გა-
დაკრავს, რაღა აფხაზი და რაღა ქართ-
ველიო, მუდამ სიამაყით წარმოთქვამს 
ხოლმე ამ ორი ეთნოსის ერთიანობას, 
თუმცა ეს სხვებთან, ჩემთან კი ყველა-
ფერი სხვანაირადაა...

 როგორც ვთქვი, ქართველობა კარ-
გად გამომდის, გვარიც ხელს მიწყობს 
და გარეგნობაც არ მოითხოვს განსხ-
ვავებას და მე თუ მკითხავთ, გასარჩე-
ვი არაფერია, მაგრამ მამაჩემი მუდამ 
მოითხოვს ჩემგან, ვიყო აფხაზი უპირ-
ველესად და არავინ სხვა. უნდა, რომ მე, 
თბილისში დაბადებულ და გაზრდილ 
კაცს, ამკიდოს ტვირთი, რომელიც ღა-
ლატით დააგდო მშობლიურ მიწაზე, 
მიატოვა, მაგრამ ისიც საშვილოსნოს 
სურნელივით თან გამოჰყვა, მოძულე-
ბულ შინაურ კატასავით მოუშორებელ 
ჭირად ექცა და ჩემზე გადმოკიდება 
გადაწყვიტა. არადა, მე ხომ აფხაზობი-
სა არაფერი გამეგება. მხოლოდ მაშინ, 
როცა დათვრება, დამიჯდება გვერდით 
და რაღაცებს ჩამჩურჩულებს სოხუმის 
მშვენიერების შესახებ, იქაურ ზღვას 
იგონებს, რომელიც, თურმე, ყველაზე 
განსაკუთრებული ყოფილა მსოფლიოს 

ზღვათა შორის. არადა, ისიც ხომ უბ-
რალოდ შავია, როგორც ბათუმში, კი 
ნამდვილად ასე იქნება... იმასაც ვერ 
ბედავს, რომ აფხაზური მასწავლოს, მე 
კი ცურვაც არ ვიცი და ყველა ზღვა ჩემ-
თვის დაგუბებული წყალია მხოლოდ, 
ხოლო სოხუმი – აფეთქებული შავ-
თეთრი ქალაქი, რომელიც აფხაზებს 
ასეთი მოსწონთ, მხოლოდ თავისთვის 
– თუნდაც გაცამტვერებული... 

ეს ქალი კი რას მეკითხება? სო-
ხუმელი ხარო, თან აქაურიო... რაღაც 
ვერ უნდა იყოს რიგზე. გაოცებული 
შევყურებ მის მშვიდ სახეს, ახლა შავი 
პერანგის საყელოს ისწორებს, თუმცა 
მეჩვენება, რომ კი არ სცხელა, არამედ 
ყელს ითავისუფლებს, რომ სიტყვები 
თამამად ამოუშვას.

 – შენ კი არ გეხსომება, ახალგაზ-
რდა ჩანხარ, მაგრამ იქნებ გადმოცე-
მით იცოდე რამე, – ისევ არ მიმჩნევს 
და გაშტერებით გასცქერის ქაშვეთის 
ეკლესიის მხარეს, თითქოს იქ რომც 
არ ვყოფილიყავი, მაინც მოძებნიდა, 
თავად გამოიგონებდა მსმენელს და ამ 
სიტყვებს ეტყოდა, – ადრე იქ ზღვის 
ნაპირი იყო, – ამბობს და გამომხმარ 
ხელს გუდიაშვილის ქუჩას ბოლომდე 
აყოლებს, ერთი მოძრაობით მიწასთან 
ასწორებს ბიბლიოთეკის შენობებს და 
სადღაც შორს, გუდიაშვილის ბაღის 
მხარეს შეშდება, – ნაპირზე პალმე-
ბი და მაგნოლიები ხარობდნენ... სად 
წავიდნენ, სად დაიკარგნენ? რატომ 
დაანგრიეს სასტუმრო „აფხაზეთი”, 
ან ბულვარის თეთრი ლამპიონები 
რატომ აღარ ანათებენ?.. შენ ხომ არ 
იცი, სად წავიდა ზღვა? სად გაუჩი-
ნარდა? 

მკითხა, მაგრამ ისევ არ მოუხე-
დავს ჩემკენ, თავის დახატულ სურათს 
გაშტერებით მისჩერებოდა. ხმაზე 
ეტყობოდა, რომ არც იმედი ჰქონდა, 
ჩემგან რაიმე სასიკეთოს ან საერთოდ 
ხმას თუ გაიგონებდა. შეიძლება, ის, 
თავისი გამოგონილი მსმენელიც კი 
ვეგონე, რომელსაც მხოლოდ სიტყვას 
თუ მიუგდებდა... და ასეც იყო, მისთვის 
სათქმელი არაფერი მქონდა. თუნდაც 
ამ წარმოდგენაში აყოლა და უცოდვე-
ლი უვიცობის გამო მხრების აჩეჩვაც 
კი, მის გამასხარავებად მეჩვენებოდა, 
ამიტომაც მდუმარედ ვიდექი და ქალის 
გაშეშებულ მზერას შევცქეროდი. ახლა 
მხოლოდ ნინიას გამოჩენა თუ გადამარ-
ჩენდა. 

– როდესაც ზღვამ გაუჩინარება 
გადაწყვიტა, ჩემი შვილები, ჩემი ორი-
ვე ბიჭი, მის გადარწმუნებას ეცადნენ, 
– ქალს ორივე თვალიდან ცრემლის 
წვეთები ჩამოუგორდა, თუმცა არც ხმა 
აჰკანკალებია და არც მზერა შეურხე-
ვია, – ორივემ მის მოსაბრუნებლად, 
გ ადასარწმუნებლად შებედეს ამღვ-
რეულ ტალღებს... ზღვა კი მიდიოდა, 
თავს შეყენებული შტორმით, ხალხზე 
შემომწყრალი, მრისხანე ფიქრით ტო-
ვებდა ჩვენს სანაპიროს... ბავშვებმა კი, 
რომ ვერ დაითანხმეს, ალბათ, თან გაჰ-
ყვნენ განაწყენებულს, არც მათ უნდო-
დათ სოხუმი ზღვის გარეშე და მასთან 
ერთად დასავლეთისკენ შებედეს თვა-
ლუწვდენელ ჰორიზონტს... უზღვოდ 
კი ნაპირიც ხომ ვერ იქნებოდა?! ისიც 
გაქალაქდა, პალმები გახმა, მაგნოლი-
ები დაჭკნა, ბულვარის ლამპიონი გზას 
ხომ ვერ გაანათებდა?! მას მერე ვზივარ 
და ველოდები, იქნებ, გული მოულბეს, 
ჩვენკენ მობრუნდეს შემომწყრალი, 
დაუბრუნდეს მიტოვებულ სანაპიროს 
და ბავშვებიც თან მოიყოლოს... მაშინ 
პალმებიც გაიხარებენ, მაგნოლიებიც 
უწინდებურად გაშლიან ყვავილებს, 
განათდებიან თეთრი ლამპიონები და 
ლანდად ქცეული ბულვარიც გამოსა-
ხულ იერს შეიძენს... ნამდვილად ასე 
იქნება... ოღონდ დაბრუნდეს...

 – რატომ არ მომწერე, აქ თუ მე-
ლოდებოდი? - ნინიას ხმა გუდიაშვილის 
სიცხით გათანგულ სიმყუდროვეში 
მეხივით გაისმა და თავისი ბობოქარი 
შემოქანებით თავისკენ მიმატრიალა. 
– მინდოდა, კიდევ ერთხელ მენახა, მო-
ულოდნელობისგან ელვასავით როგორ 
აინთებოდი, – ჩვეული გადაპრანჭული 
ხატოვანებით ვუპასუხე, თუმცა ამ-
ჯერად შემრცხვა, რადგან ზღვის მომ-
ლოდინე დედაკაცზე ფიქრი არაფრით 
მტოვებდა, თითქოს ბრალს მდებდა, 
ზღვაზე ფიქრი შენ რად მიატოვე, ასე 
მარტივად რად შეელიეო. 

– შიგნით მაინც შემოსულიყავი, ამ 
სიცხეში აქ რომ დამდგარხარ, – ღიმილ-
ნარევი ხმით მისაყვედურა და ხელსა-
ხოცით ჩემს შუბლზე ოფლის წვეთების 
წმენდას შეუდგა. 

– აგერ, ქალბატონთან ვსაუბრობ-
დი, – უაზროდ ვიმართლე თავი და ისევ 
იმ მხარეს მივტრიალდი, სადაც ქალი 
მეგულებოდა, თუმცა ადგილზე არ და-
მიხვდა, მისი დახლი და პატარა სკამიც 
სადღაც გამქრალიყო. ნუთუ სიცხით 

გაუჩინარებული 
ზღვის მოლოდინში

დედოფლები ჯაყელთა დინასტიიდან 

კახაბერი ჯაყელი 
ჯაყელთა გვარი საქართველოსა და 

კავკასიის ერთ-ერთ იმ წარჩინებულ დი-
ნასტიებს განეკუთვნება, რომელთა წარმო-
მადგენლები, ხშირად იკავებდნენ საპატიო 
ადგილს მსოფლიოს მონარქთა შორის. ეს 
განსაკუთრებით უნდა ითქვას ჯაყელ მან-
დილოსნებზე, რომლებიც რამდენიმე დიდი 
და მნიშვნელოვანი სახელმწიფოს დედოფ-
ლებად გვევლინებიან. 

ბევრი ისტორიკოსის შეხედულებით 
და, ასევე, უძველესი ქართული წყაროებით 
დგინდება, რომ ჯაყელთა გვარი ჩორჩანელ-
თა გვარის გაგრძელება გახლავთ. ჩორჩა-
ნელები სამხრეთ საქართველოს უძველეს 
მმართველ დინასტიად ჩამოყალიბდნენ. 
ჩორჩანელთა დიდებულ ღირსებებს განსა-
კუთრებული დაფასება სჭირდება დღეს, 
რადგანაც ამ საგვარეულოსთან არის და-
კავშირებული განმანათლებლობა და ქრის-
ტიანული რწმენის განმტკიცება ქართველ 
ერში. 

ეს მხედრული დიდებით და ქრისტიანუ-
ლი რწმენით გამორჩეული დინასტია, IX სა-
უკუნეში, საგვარეულოს გამგრძელებლის 
გარეშე დარჩა. უძეოდ გარდაიცვალა ბოლო 
მთავარი გიორგი ჩორჩანელი და მთელი 

საგვარეულო მისი მემკვიდრით, ლატავრა 
ჩორჩანელით, გამგრძელებელს ელოდა. 

ლატავრა ჩორჩანელის მეუღლე გახდა 
სახელგანთქმული გმირი მირიან ბაჰლაუნ-
დი და მათ ეყოლათ სამი ძე – სულა კალმა-
ხელი, ბეშქენ ჯაყელი და ლაკლაკი, რომელ-
თაც საქართველოს ისტორიაში ეწოდათ 
„ახალნი ჩორჩანელნი”. 

სულამ ააგო ციხე კალმახის რეგიონში 
და მისი შთამომავლები განსაკუთრებული 
ერთგულებით ემსახურებოდნენ საქართვე-
ლოს, ბაგრატიონთა დინასტიას და სამეფო 
სახლს. აუცილებელია ითქვას, რომ სულას 
შთამომავლებმა, დიდი გმირობა ჩაიდინეს 
საქართველოს სამეფოს გადასარჩენად. ამ 
სახლის შვილებმა, მეფე ბაგრატის დასახ-
მარებლად, გაუგონარი გამბედაობა გამო-
იჩინეს და სწორედ მათ შეიპყრეს ლიპარიტ 
დიდი ბაღვაში. იგი მეფეს მიჰგვარეს. რო-
გორც ცნობილია, სულა კალმახის ერისთა-
ვი, ლიპარიტ დიდს საგვარეულო ციხესი-
მაგრეში შეუვარდა და ეს დიდი სეპარატის-
ტი დაატყვევა. ამ გმირობისათვის ლიპარიტ 
ბაღვაშის მამულების გარკვეული ნაწილი 
საქართველოს მეფემ – ბაგრატმა სულა 
კალმახელს უბოძა და იგი ძლიერ დააწინა-
ურა სხვა საგვარეულოთა შორის. 6სწორედ 
სულა კალმახელის ოჯახიშვილი, ივანე ცი-
ხისჯვარელი დაუდგა მხარში ბაგრატიონთა 
ოჯახს, თამარ მეფეს და მის სახლეულს, 
როცა საქართველოს გამოჩენილი ოჯახე-
ბი გადავიდნენ გიორგი რუსის ბანაკში და 
თამარ მეფის ტახტიდან ჩამოგდება მიზნად 
დაისახეს. 

ნიშანდობლივია, რომ ნიალის ბრძოლამ 
გადაწყვიტა ივანე ციხისჯვარელისა და თა-
მარის ლაშქრის გამარჯვების ბედი. გიორ-
გი რუსის ბანაკი ბაგრატიონთა ერთგულმა 
ჯარმა აიღო და თამარ მეფემ გაიმარჯვა. 
ისტორიკოსი პირდაპირ ამბობს, რომ ივანე 
ციხისჯვარელმა ისევე უერთგულა ბაგრა-
ტიონთა ტახტს, როგორც მისმა წინაპარმა 
სულა კალმახელმაო. ამ გამარჯვებების 
შემდგომ, კალმახელ-ჯაყელთა შტოს მეფემ 
უბოძა მათი ბიძაშვილის – ბეშქენ ჯაყელის 
მამულები და ჯაყელთა გვარის სამარადი-
სოდ ტარების უფლება. ხოლო ბეშქენ ჯა-
ყელის შთამომავლებმა, რადგანაც ისინი 
გიორგი რუსის ბანაკში აღმოჩნდნენ, და-
კარგეს ჯაყელობა და მათი გვარი გადაიქ-
ცა ბოცოსძედ. როგორც ცნობილია, ბოცო 
სამეფო დარბაზის მაღალი რანგის მინისტ-
რი და საზოგადო მოღვაწე იყო და დამარც-
ხების შემდეგ მონასტერში ბერად აღიკვეცა 
ბასილის სახელით. 

მომავალში ბოცო-ბასილი, ანუ ბერად 
აღკვეცილი ბოცო ჯაყელი ენიგმატურ ფი-
გურად იქცა ქართულ ისტორიაში. ამ გა-
ნათლებულ პიროვნებას მრავალი ნაშრომი 
ეკუთვნის. ის ძირითადად განგებ რჩება 
ჩრდილში, რათა თავისი ნამდვილი ვინაობა 
არ გაამხილოს. გარკვეული მოსაზრებებით 
ის და მისი შთამომავალნი, ასევე ისტორიის 
ჩრდილში აგრძელებენ თავიანთ საქმიანო-
ბას, გარდა ერთი გამონაკლისისა, როდე-
საც საქართველოს ჯალალედინი შემოესია, 

სწორედ ბოცოს შთამომავლები, ბოცო და 
მემნა იცავენ თბილისს ჯალალედინის ურ-
დოსაგან. 

ცხადია, ისტორია ულმობელია, ის წაგე-
ბულებს არ ცნობს და ამიტომაც არის, რომ, 
როდესაც ჩვენ ვსაუბრობთ ჯაყელთა გვა-
რის დედოფლებზე, უნდა შევჩერდეთ სწო-
რედ კალმახელთა შთამომავლებზე. 

მათი გვარი სრულად, გენეალოგიური 
კანონების დაცვით, ასე შეიძლება ჩაიწე-
როს: ჩორჩანელი-კალმახელი-ციხისჯვა-
რელი-ჯაყელ-ათაბაგი. აი სწორედ ეს არის 
მთლიანი გვარი იმ დედოფლებისა, რომ-
ლებზედაც ახლა ვისაუბრებთ. 

საქართველოს დედოფალი ნათელა ჯა-
ყელი – მეფე გიორგი ბრწყინვალეს დედა, 
დაიბადა სამცხეში, მესხეთის მთავრის ბექა 
ჯაყელის ოჯახში. ბექა საქართველოს მეფე-
თა მანდატურთუხუცესის წოდებას ატარებ-
და. იგი იყო სახელგანთქმული და დიდად 
ნამსახურევი კაცის, სარგისის, სამცხის 
სპასალარის შვილი. ბექას ძალიან რთულ 
დროს მოუხდა სამცხის სამთავროს მართვა. 
მისმა მამამ სარგის ჯაყელმა, რომელმაც 
ბოლო წლები ბერად აღკვეცილმა გაატარა 
საფარის მონასტერში, შვილს დიდი სამთავ-
რო დაუტოვა. პაპა სარგისი, მონღოლთა 
წინააღმდეგ აჯანყებული ერთადერთი ქარ-
თველი ფეოდალი გახლდათ, რომელსაც თა-

ვად მონღოლები დიდ პატივს მიაგებდნენ. 
სარგის ჯაყელი არის ასევე პირველი ათაბა-
გი, მან ეს ტიტული სიკვდილის წინ მიიღო. 

ბექა ჯაყელის სამთავროს ტერიტორია 
გახლდათ სამცხე, აჭარა, ჯავახეთი, შავშე-
თი, კლარჯეთი, ნიგალის ხევი, კამბეჩოვანი, 
სპერი, სომხეთის დიდი ნაწილი, ჭანეთის 
გარკვეული მიწები, ქალაქი ერზერუმი, რო-
მელიც სარგისს მისცა მონღოლთა ყაენმა, 
ბრძოლაში გამოჩენილი სიმამაცის გამო, 
ჰულაგუ ყაენის სიცოცხლის გადარჩენი-
სათვის, ეგვიპტელებთან თავდაუზოგავ 
შერკინებაში. 

სარგის ჯაყელი საფარის მონასტერში 
აღესრულა და იგი წმინდა საბას მონას-
ტერში იქნა დაკრძალული. საფარის წმინდა 
საბას მონასტერი სწორედ საბას სახელით, 
ბერად აღკვეცილი სარგის სპასალარისათ-
ვის აიგო.

მამის გარდაცვალების შემდეგ ბექა ჯა-
ყელი ცდილობდა მეფე დემეტრე მეორეს-
თან ურთიერთობების გაუმჯობესებას, 
თუმცა იგი მაინც მეფეს აჩვენებდა თავის 
გარკვეულ ძალას. ერთ-ერთი ისტორიული 
წყარო აღნიშნავს, რომ დემეტრეს გამეფე-
ბისთანავე, ბექა ჯაყელმა უკან დაუბრუნა 
ყველა ის საჩუქარი, რომელიც თავის დრო-
ზე მამამისს, სარგის, სამცხის სპასალარს, 
დავით ულუსაგან ჰქონდა მიღებული. ასევე 
ცნობილია, რომ დავით ულუს გამეფება-
სა და მისი მეფობის გაძლიერებაში, ჯაყე-
ლებმა ლომის წილი შეასრულეს. სარგისის 
გმირობა რომ არა, ვინ იცის, იქნებ საქართ-
ველოს ტახტზე დავით ულუ, დავით ნარინს 
მთლიანად ჩაენაცვლებინა. 

მემატიანის ცნობით, დავით ულუ მი-
ატოვეს ქართველმა ფეოდალებმა და იგი 
მხოლოდ სარგის ჯაყელმა დაიცვა, საკუ-
თარ მამულში – სამცხეში წაიყვანა და მისი 
უფლებების დასაცავად აჯანყება მოაწყო 
შემოსეული მონღოლების წინააღმდეგ. 

სწორედ ამ ფაქტს უნდა გაესვას ხაზი 
იმისათვის, რომ მივხვდეთ, თუ რატომ უნ-
დოდა დავით ულუს შვილს, დემეტრე მეფეს, 
იგივე დემეტრე თავდადებულს, ჯაყელთა 
ოჯახთან დანათესავება. როგორც ცნობი-
ლია, დემეტრე მეფე თავისებურ ცხოვრებას 
ეწეოდა. ჯაყელთა ოჯახთან დანათესავე-
ბამდე მას უკვე ჰყავდა ცოლი, შეიძლება 
ითქვას, მას ჰყავდა რამდენიმე მეუღლე. დე-
მეტრე გრძნობდა და აღიარებდა ჯაყელთა 
დინასტიის ძალას და, ასევე, ჯაყელთა დამ-
სახურებას მამამისისათვის საქართველოს 
მეფეთა ტახტის შენარჩუნების გამო.

ამ აზრით შეპყრობილი დემეტრე II 
დგამს ნაბიჯს და ცოლად ირთავს სამცხის 
მთავრის – ბექა ჯაყელის ასულს – ნათელა 
ჯაყელს. აღნიშნული ქორწინებიდან მათ შე-
ეძინათ საქართველოს მომავალი გადამრჩე-
ნელი, მეფე გიორგი ბრწყინვალე, რომელიც 
გაზარდა ბაბუამ, ბექა ჯაყელმა, „კაცთა შო-
რის სანაქებო ადამიანად და ძლიერ ხელმ-
წიფედ”.

როგორც ჩანს, ნათელა ჯაყელი დიდი 
ნიჭიერებით გამოირჩეოდა. ის გახლდათ 
ასევე დიპლომატიური ბუნებით დაჯილ-
დოებული დედოფალი. ნათელა ჯაყელი 

თავის მეფე მეუღლესთან ერთად ცოტა 
ხანს ცხოვრობდა თბილისში, ბაგრატიონ-
თა სამეფო პალატაში. ერთხელ, როდესაც 
დემეტრე მეფე მიხვდა, რომ მონღოლებთან 
ბრძოლას ჯობდა მონღოლთა ურდოში ჩასვ-
ლა და მოწამებრივი სიკვდილი, რომელსაც 
მას ბედი უმზადებდა, მან გადაწყვიტა რამ-
დენიმე კვირა დავით გარეჯის მონასტერ-
ში გაეტარებინა. შემდგომ ამისა, დემეტრე 
მეფე მტკიცედ მიიღებს გადაწყვეტილებას, 
თავისი მეუღლე, ნათელა ჯაყელი, ჩააბა-
როს მამამისს და შემდეგ ამისა, ურდოში 
გაემგზავროს, იმ იმედით, რომ მის შვილიშ-
ვილს, გიორგის, სამცხის ძლიერი მთავარი 
დაიცავს და აღზრდის. 

სწორედ ამ აზრითა და შეგნებით მეფე 
დემეტრე გაემგზავრა სამცხეში თავის 
მეუღლესთან და ახალდაბადებულ გიორ-
გისთან ერთად და სამცხის მთავარს შეხვ-
და.

არავინ იცის, როგორი იყო დემეტრე 
მეფის ბოლო შეხვედრა თავის შვილთან და 
მომავალ გიორგი ბრწყინვალესთან, ჩვენ 
შეგვიძლია მხოლოდ ვივარაუდოთ, რომ 
დემეტრე თავის მეუღლეს, დედოფალ ნათე-
ლას გადაეხვია, ვაჟი გიორგი გულში ჩაიკრა, 
ორთავე დალოცა და სამცხის მთავართან 
დამშვიდობების შემდეგ მონღოლთა ურდო-
ში გაემართა. როგორც ცნობილია, დემეტ-

რე მეფემ მთლიანად მოიხადა საკაცობრიო 
ვალი, მან მიიღო მოწამეობრივი სიკვდილი 
მონღოლთაგან და წმინდანებს შეუერთდა.

საინტერესოა, რა მოხდა ამის შემდეგ. 
ბექა ჯაყელმა თავისი ჩვეული ენერგიულო-
ბით და გამჭრიახობით დაიწყო უფლისწულ 
გიორგის აღზრდა იმ დროს, როდესაც სა-
ქართველოში სისხლისმღვრელი ბრძოლები 
მიმდინარეობდა. ქვეყანა დაიმშა. სამცხე 
გადაიქცა ქართველი ხალხის პურის ბეღ-
ლად. უამრავი ერი საქართველოსვე მოაწ-
ყდა სამცხეს გადარჩენისათვის. მათ ბექა 
აპურებდა და საქართველოს დამოუკიდებ-
ლობის იმედს გიორგი უფლისწულს, დიდ 
მეფედ, სწორედ სამცხეში ზრდიდა.

ამ დროს უკავშირდება ბექა ჯაყელის 
მიერ შემოჭრილი თურქების დამარცხება. 
ასევე მნიშვნელოვანია სამცხის მთავრის 
ომები ოსების ასალაგმად გორში. ბექა ჯა-
ყელი დიდი ქტიტორი იყო, საფარის ტაძ-
რის გარდა იგი აგებს ზარზმის ტაძარს და 
გერგეტის სამებას ყაზბეგის რაიონში ადგი-
ლობრივ ხევისბერთა დასახმარებლად.

ძალიან საინტერესოა გერგეტის სამე-
ბაში ბექა ჯაყელის მონაწილეობა. ამ დიდე-
ბულ პოლიტიკოსს თავის ასპარეზად არა-
მარტო მესხეთი, არამედ მთელი საქართვე-
ლო გადაუქცევია, რადგანაც მას ესმის, რომ 
საქართველო მთლიანად უნდა გადარჩეს. 
გიორგი ბრწყინვალეს აღზრდაში ბექა იყე-
ნებს საქართველოს სიდიადის თემას და აქ 
პირველად გამოსჭვივის ბექას მიერ დავით 
აღმაშენებლის თემის გამოყენება.

დასამალი არ არის, რომ ქართველებს 
დავით აღმაშენებლის ხსენება სწორედ ბექა 
ჯაყელმა ასწავლა. ისტორიამ შემოგვინახა 
ბექა ჯაყელის სიტყვა, როდესაც იგი თურ-
ქების წინააღმდეგ თავის ლაშქარს წარუძღ-
ვა. ამ სიტყვაში ბექა ქართველებს ახსენებს 
მეფეს, რომელმაც გასტეხა თურქთა ძლი-
ერება და საქართველოდან განდევნა ისინი 
– ესაა დავით IV აღმაშენებელი, რომლის 
სიბრძნე და ღვაწლი საქართველომ, სწო-
რედ ბექას მეცადინეობით გაიხსენა. 

შემოსეული თურქების დამარცხებისა 
და ოსების გორიდან გაყრის შემდეგ, მონ-
ღოლთა ხელმძღვანელობა ბექას სთხოვს, 
თბილისში მეფედ დასვას მცირეწლოვანი 
გიორგი. ბექა ასრულებს მონღოლთა ამ 
თხოვნას. საქართველოს მიწაზე სისხლისმ-
ღვრელი ბრძოლები გრძელდება. მრავალი 
საგვარეულო გადაშენებისა და დაღუპვის 
გზაზე დგას. ძლევამოსილი მესხური ჯარი 
თბილისში შემოდის და გიორგის გამეფება-
ში ხელს უწყობს.

როგორც ჩანს, საქართველოს ახალ-
გაზრდა მეფემ, კარგად შეითვისა ის სიბრ-
ძნე, რაც მას აღმზრდელებმა ახალციხესა 
და მესხეთში მისცეს. გიორგი გამოზომი-
ლია თავის ნაბიჯებში. იგი ძალიან საინტე-
რესო დიპლომატიას იყენებს მონღოლთა 
ბატონობის გადასაგდებად. ერთი პირობა 
მონღოლნი ეხმარებიან კიდევაც მეფეს გა-
რეშე მტრების მოგერიებისათვის. გიორგი 
ბრწყინვალე, ახალციხეში ობლად გაზრდი-
ლი ბაგრატიონი, გენიალურობას ავლენს 
საერთაშორისო არენაზეც. საქართველოს 

უბრუნდება თავისი გავლენის სფეროები.
რა როლს ასრულებს შვილთან ერთად 

დედა, ნათელა ჯაყელი, გასაგებია. ისაა 
გამარჯვებული დედოფალი. საინტერესოა 
ისიც, რომ მისი დებიც დედოფლები არიან 
სხვადასხვა ქვეყნებში. ერთი და სახელად 
ჯიაჯაყ ჯაყელი ხდება ტრაპეზუნის იმპე-
რიის დედოფალი, ხოლო უმცროსი და ბე-
ქახათუნი – ყირიმში არსებული გენუის სამ-
თავროს დედოფალია.

ტრაპეზონის იმპერიის დედოფალი, ჯი-
აჯაყ ჯაყელი ერთ-ერთი დიდებული დედო-
ფალი იყო მართლმადიდებლური სამყარო-
სი. ცნობილია მისი სხვა დედმამიშვილებიც: 
საქართველოს სპასალარი და სამცხის ათა-
ბაგი სარგი II, შალვა, ყუარყუარე ჯაყელები 
და უმრწემესი და ბექახათუნი.

1300 წელს ჯიაჯაყ ჯაყელი დაქორწინ-
და ტრაპეზონის იმპერატორ ალექსი II-ზე. 
ცნობილია, რომ მანამდე ალექსის დაქორ-
წინებას უპირებდნენ ბიზანტიის იმპერა-
ტორის ქალიშვილზე, მაგრამ, როგორც კი 
გამოჩნდა ჯიაჯაყ ჯაყელის კანდიდატურა, 
ტრაპეზონელებმა ბიზანტიის კანდიდატუ-
რა უგულველყვეს და საქართველოსაკენ 
გამოიხედეს. იმპერატორი ალექსი ტრაპე-
ზონის რიგით მე-9 იმპერატორი იყო. იგი 
ეკუთვნოდა კომნენოსთა სახელგანთქმულ 
დინასტიას. მისი იმპერია თამარ მეფის მიერ 

იყო დაარსებული. მაგრამ ერთი პერიოდი 
ტრაპეზონელებმა დაივიწყეს ქართველთა 
როლი მათი სახელმწიფოს დაარსებაში და 
საბერძნეთისაკენ მიტრიალდნენ. იყო გა-
დატრიალებაც, როდესაც ტრაპეზონელებ-
მა ქართველები დახოცეს. მაგრამ ახლა, 
როცა მსოფლიოში მონღოლთა ლაშქარი, 
ყოველივეს იპყრობდა, ქალაქებს ამხობდა 
და ანგრევდა, ტრაპეზონის იმპერატორი 
დიდ ბექა ჯაყელს დაუნათესავდა. ჯიაჯაყ 
ჯაყელის გადედოფლებიდან ძალიან მალე 
ტრაპეზონის იმპერატორი, ბექას ლაშქრის 
დახმარებით, თურქებზე შეტევას იწყებს. 
ამ ბრძოლაში მას ეხმარებიან ბექას შვილე-
ბი, ცოლისძმები. განსაკუთრებით ისახე-
ლებს თავს ყუარყუარე ჯაყელი, რომელსაც 
ბერძნები ნავ-ყუარყუარესაც შეარქმევენ. 
1302 წელს ტრაპეზონის იმპერიამ, მესხთა 
მხედრობის დახმარებით, დიდი გამარჯვება 
იზეიმა. კომნენოსებმა ოცნება აისრულეს 
და თურქ-სელჯუკები ქალაქ კერასუნტიდან 
გაჰყარეს. ამ ბრძოლაში მრავალმა სახელ-
განთქმულმა მესხმა გმირმა დადო თავი. 
თურქების ძლიერი ჯარი შემუსვრილ იქნა 
ბექა ჯაყელის გამოცდილი ლაშქრის მიერ 
და ტრაპეზონის იმპერია გაძლიერდა. 

ჯიაჯაყ ჯაყელსა და ალექსის 6 შვილი 
ჰყავდათ: იმპერატორი ანდრონიკე III მამის 
გარდაცვალების შემდგომ ტრაპეზონის იმ-
პერატორი გახდა. მაგრამ მისი სიცოცხლე 
ხანმოკლე აღმოჩნდა და შემდგომ გამეფდა 
მისი ძმა ბასილი I, რომელიც იგერიებდა 
თურქების შემოსევას და მოულოდნელად 
დაიღუპა გადატრიალების დროს, იგი მოკ-
ლეს 1340 წელს. 

ჯიაჯაყისა და ალექსის სხვა შვილნი: მი-
ხეილ აზახუტლუ, გიორგი აღბუღა და იმპე-
რატორი ანა კომნენოსი სხვადასხვა დროს 
ასევე მკვლელთა ხელით დაიღუპნენ. საინ-
ტერესოა ევდოკია კომნენოსის ბედი, რომე-
ლიც, ინგლისელი მკვლევრის, გენეალოგის 
დეივიდ ჰუჯესის აზრით, ბრიტანელი ვინ-
ძორების ერთ-ერთი სახელოვანი წინაპარია. 
სწორედ ევდოკია კომნენოსი-ჯაყელია მე-
11 თაობის წინაპარი ინგლისის დღევანდე-
ლი მონარქებისა. 

ყირიმის ნახევარკუნძულის გენუის სამ-
თავროს დედოფალი – ბექახათუნ ჯაყელი, 
ძალიან საინტერესო პიროვნება იყო. ყირიმ-
ში მე-14 საუკუნის დასაწყისში გენუელები 
იყვნენ გაბატონებულები. სწორედ გენუელ-
თა მთავარმა დე გუზლოფმა ცოლად შეირ-
თო ბექა ჯაყელის უმრწემესი ქალიშვილი 
ბექა ხათუნი, რომელიც სამთავროს დედო-
ფალი გახდა. ცნობილია, რომ ყირიმის ნა-
ხევარკუნძულზე გენუელების ფაქტორიები 
ძლიერდებოდა. როდესაც დე გუზლოფი 
გარდაიცვალა ბექა ხათუნ ჯაყელი მარტო 
აგრძელებდა ამ სამთავროს მართვას და მის 
დაცვას. ასევე საინტერესოა ერთი არქე-
ოლოგიური აღმოჩენა, რომ სწორედ ყირი-
მის ნახევარკუნძულზე იქნა გამოვლენილი 
ყველაზე მეტი მონეტა მოჭრილი ახალცი-
ხის ზარაფხანის მიერ შუა საუკუნეებში.

 (გაგრძელება იქნება)

იუბილე

მილოცვა
ბერიძეთა საგვარეულო დარბაზის სახელით დაბადებიდან 75 წლისთავს ვულო-

ცავთ ერის გამორჩეულ მეცნიერს, მკვლევარს, ივანე ჯავახიშვილის სახელობის სახ. 
უნივერსიტეტის ახალციხისა და ახალქალაქის ფილიალების დამფუძნებელს, მის პირ-
ველ რექტორს, ფილოლოგიის მეცნიერებათა დოქტორს, პროფესორს, სამცხე- ჯავა-
ხეთის დიდ ამაგდარსა და ერისკაცს,

ბატონ მერაბ ბერიძეს.
ვუსურვებთ ჯანმრთელობას, სიმხნევეს, სამსახურეობრივ წარმატებებს, ოჯახურ 

ბედნიერებას, შვილებისა და შვილიშვილების დღეგრძელობასა და გამრავლებას.
დიდი პატივისცემით,

ვაჟა ბერიძე - გვარის ეთნარქი, ეკონომიკის მეცნიერებათა დოქტორი,  
აკადემიკოსი

აკაკი, ეთერი და ბეჟანი ბერიძეები – აჭარიდან
ჯემალი, ენრიკო და ნინო ბერიძეები – თბილისიდან

ალექსანდრე ბერიძე – ნიუ ორკიდან
ორხან ბერიძე – სტამბოლიდან

იური ბერიძე - დანიიდან
ბეგი ბერიძე - ნაფარეულიდან

ნუგზარ ბირკაია - თბილისიდან

75 წლისა შესრულდა ცნობილი 
ქართველი მწერალი, მეცნიერი და 
საზოგადო მოღვაწე მერაბ იოკიმეს 
ძე ბერიძე. ამის გამო საქართველოს 
მწერალთა კავშირმა იუბილარს მი-
სალმება გაუგზავნა. მისალმებაში 
ნათქვამია:

ჩვენო ძვირფასო ბატონო მერაბ!
საქართველოს მწერალთა კავ-

შირი, თქვენი მეგობარი ქართველი 
მწერლები დიდი სიყვარულით მოგე-
სალმებიან ჩინებულ შემოქმედსა და 
ერისკაცს და გილოცავენ დაბადების 
75 წლისთავს.

თქვენი სამწერლო დებიუტი 1967 
წელს შედგა, როდესაც გაზეთ „სოფ-
ლის ცხოვრებაში” თქვენი პირველი 
ლექსი „მეგობრობა” გამოქვეყნდა. 
მას შემდეგ თითქმის ექვსი ათე-
ული წლის განმავლობაში სრულად 
გამოიკვეთა თქვენი მეტად კოლო-
რიტული ფიგურა სამშობლოს ჭეშ-
მარიტი გუშაგისა, რომელიც რაინ-
დული შემართებით დარაჯობს მისი 
საესავი ქვეყნის სამხრეთ კარიბჭეს 
და ყველაფერს აკეთებს საიმისოდ, 
რათა ქართული ჯიში და გენი მძლავ-
რობდეს სამცხე-ჯავახეთში, რათა 
მტარვალთა და ავთვალთა საჯიჯგნი 
არ გახდეს ივერთა მიწა.

სწორედ ასეთი პიროვნება ილან-
დება თქვენს პოეტურ კრებულებ-
ში („უნდა იფხიზლო მაშინ, როცა 
მგლებსაც კი სძინავთ”; „თარიღიანი 
ლექსები”...). ამ კრებულების ლი-
რიკული გმირი ქადაგადაა ქცეული 
და მარადიული სიფხიზლისკენ მო-
უწოდებს ქართველობას, გაუძლონ 
მგლების ხროვად ქცეული გავეშებუ-
ლი ვანდალების შემოტევებს, რომ-
ლებსაც ღვთისმშობლის წილხვდო-
მილი მიწა სათარეშოდ და გასათე-
ლად სჭირდებათ...

თქვენი სახით ქართულ მეც-
ნიერებას ძალზე მასშტაბური და 
მნიშვნელოვანი მკვლევარი ჰყავს. 
თანამედროვე ქართული ონომასტი-
კის განვითარება წარმოუდგენელია 
თქვენი მრავალწლიანი მუხლჩაუხ-
რელი მოღვაწეობის გარეშე. ამის 
დასტურია თქვენი, როგორც საკან-
დიდატო („ჯავახეთის ტოპონიმია” – 
1986 წ.), ისე სადოქტორო („მესხური 
ტოპონიმიის სტრუქტურული და ის-
ტორიული ანალიზის პრობლემები” – 
2005 წ.) მონოგრაფიები. დიახაც რომ 
თქვენი მეცნიერული კვლევის საგა-
ნი თქვენივე მშობლიური კუთხეა, 

რომლის წარსულსაც ასე დადინჯე-
ბითა და დაუნჯებით უღრმავდებით, 
რათა ვერავინ და ვერასოდეს ვერ 
დაიჩემოს თავისად ათასჭირნახადი 
ქართული მხარე, დღესაც რომ ბო-
ლომდე ვერ მოუშუშებია იარები. 

თქვენი სამეცნიერო ღვწა ჩვე-
ნი დედაუნივერსიტეტიდან დაიწყო, 
რომლის კედლებსაც დღემდე ახ-
სოვთ დიდი ივანე ჯავახიშვილისა და 
მის თანამოაზრე მამულიშვილთა ნა-
ბიჯები. სწორედ აქ ახალი ქართული 
ენის კათედრასთან არსებულ ტოპო-
ნიმიკის ლაბორატორიაში მუშაობ-
დით ჯერ ლაბორანტად, შემდეგ კი 
მეცნიერ-თანამშრომლად და უფროს 
მეცნიერ-მუშაკად. 1990 წლიდან 
სათავეში ჩაუდექით თსუ-ს ახალ-
ციხის ფილიალს. თქვენვე ჩაუყა-
რეთ საფუძველი თსუ-ს ჯავახეთის 
ფილიალს და დიდხანს იყავით მათი 
დირექტორი. 2012 წლიდან სამცხე-
ჯავახეთის სახელმწიფო სასწავლო 
უნივერსიტეტის, ხოლო 2014 წლი-
დან სამცხე-ჯავახეთის სახელმწიფო 
უნივერსიტეტის რექტორი იყავით. 
ამჟამად რექტორის მოადგილე ხართ 
სამეცნიერო დარგში და ჩვეული გა-
ტაცებით ემსახურებით საყვარელ 
საქმეს.

საქართველოს განათლების მეც-
ნიერებათა აკადემიის აკადემიკოსი 
წლების განმავლობაში მუშაობდით 
საქართველოს საპატრიარქოს ანდ-
რია პირველწოდებულის სახელობის 
ქართული უნივერსიტეტის პროფე-
სორად.

თქვენი მონოგრაფიები თუ სა-

მეცნიერო ნაშრომები, როგორიცაა 
„ტაძრები და სახელები”, „სოფლები 
და ნასოფლარები მოგვითხრობენ”, 
„ზველი და მისი შემოგარენი”, „ნა-
სოფლარი ერკოტა”, „მაჰმადიანი  
მესხების ფესვები და დღევანდე-
ლობა”, „ასპინძა და ასპინძელობა”, 
მშვენიერი დასტურია მათი ავტორის 
ღრმა ერუდიციისა, ფართო თვალსა-
წიერისა, განსწავლულობისა...

სულ ახლახან დღის სინათლე 
იხილა თქვენს მიერ შედგენილი მეს-
ხეთის ტოპონიმიის ექვსტომეულის 
პირველმა ტომმა. ვიმედოვნებთ, 
რომ დანარჩენი ტომებიც სულ მალე 
დაამშვენებს ჩვენი წიგნების თა-
როებს.

თქვენი რედაქტორობით გამოიცა 
სამცხე-ჯავახეთის უნივერსიტეტის 
სამეცნიერო შრომების კრებული 
„გულანი” და ლიტერატურული და 
სამეცნიერო-პოპულარული ჟურნა-
ლი „არავი”. ერთ-ერთი დამფუძნე-
ბელი და სარედაქციო საბჭოს წევრი 
ხართ გაზეთ „ლიტერატურული მეს-
ხეთისა”. იყავით სამეცნიერო ჟურ-
ნალ  „ქართველოლოგიის” მთავარი 
რედაქტორის მოადგილე.

თქვენს ღვწას ამაოდ არ ჩაუვლია. 
დაჯილდოებული ხართ ღირსების 
ორდენითა და ივანე ჯავახიშვილის 
სახელობის მედლით. მონიჭებული 
გაქვთ ილია ჭავჭავაძის და ნიკო ნი-
კოლაძის სახელობის პრემიები. „ქარ-
თული სულის” ფესტივალზე „დიდი 
მესხის” წოდება და ოქროს მედალი 
მოგენიჭათ. 2013 წელს ჟენევაში 
გადმოგეცათ ევროპის რექტორთა 
კლუბის დიპლომი. არჩეული ხართ 
ახალციხისა და ასპინძის საპატიო 
მოქალაქედ.

ჩვენო მერაბ!
კიდევ ერთხელ გულმხურვალედ 

გილოცავთ საიუბილეო თარიღს ჩი-
ნებულ შემოქმედს, მეცნიერს, მა-
მულიშვილს. გისურვებთ დიდხანს 
სიცოცხლეს, ჯანმრთელობას და 
თქვენი ეროვნული საქმეების ღირსე-
ულად გასრულებას.

  
საქართველოს მწერალთა  

კავშირი

მერაბ ბერიძის არჩევანი
მერაბ ბერიძის ცხოვრება, საქმიანობა 

და ღვაწლი მისი დიდი მასწავლებლების 
სამეცნიერო და პრაქტიკული მემკვიდ-
რეობის ღირსეული გაგრძელებაა; თუმ-
ცა, ვფიქრობ, რომ, ამ კუთხით, მხოლოდ 
ისინი არ უნდა ვიგულისხმოთ, ვინც ბ-ნი 
მერაბის უშუალო აღმზრდელები იყვნენ. 
ოცდაათ წელზე მეტი ხნის წინ სამცხე-
ჯავახეთში მხოლოდ სასაზღვრო საშვე-
ბით შეიძლებოდა ჩასვლა; იქ ყოფნისას 
დაგეუფლებოდათ განცდა ძველი საქარ-
თველოსი, სადაც საფუძველი ჩაეყარა 
ჩვენი ქვეყნის ერთიანობის იდეას, სადაც 
მოღვაწეობდნენ წმ. გრიგოლ ხანძთელი, 
წმ. სერაპიონ ზარზმელი და მათი თანა-
მოაზრეები, სადაც არსებობდა არაერთი 
მონასტერი, კულტურულ-საგანმანათ-
ლებლო კერა, საიდანაც მოინიშნა მთლი-
ანი საქართველოს სახელმწიფოებრივი 
საფუძვლები თავისი ენით – ქართულით.

მერაბ ბერიძე ივანე ჯავახიშვილის 
სახელობის თბილისის სახელმწიფო 
უნივერსიტეტის ფილოლოგიის ფაკულ-
ტეტის ონომასტიკის ლაბორატორიის 
მეცნიერ-თანამშრომელი, დოცენტი იყო, 
როდესაც დადგა დრო, დაარსებულიყო 
ახალციხის უნივერსიტეტი; ამ მისიის 
აღსრულება სწორედ მას დაეკისრა, რო-

გორც ამ კუთხის შვილს და დიდ ქომაგს, 
ღირსეულ ქართველს, მესხს, ასპინძელ 
კაცს – ბ-ნმა მერაბმა გააკეთა უმნიშვ-
ნელოვანესი არჩევანი და ითავა ეს ურ-
თულესი, დიდად საპასუხისმგებლო მი-
სია – როგორც ჩვენი წინაპრები ჭრიდნენ 
საძირკველს და აგურ-აგურ აშენებდნენ 
ქართული სულის ამაღორძინებელ კე-
რას, ასე შეუდგა იგი თბილისის უნივერ-
სიტეტის იდეის გადმოტანას ახალციხე-
ში, ამასთან, ჩვენი წინაპრების გზის აღ-
დგენას, გაცოცხლებასა და განახლებას.

1981 წელს 3 თვით სამხედრო სავალ-
დებულო სამსახურს გავდიოდით თსუ 
ფილოლოგიის ფაკულტეტის კურსდამ-
თავრებულები. 86-ე პოლკში გაგვანა-
წილეს, რომელიც საფარის მონასტრის 
გზაზე კარვებში იყო განთავსებული. 
ე.წ. „სამავოლკაში” რომ წავიდოდით, 
რათა ახალციხეში ცოტა გაგვევლ-გა-
მოგვევლო, ქალაქში ძვირად თუ გაიგო-
ნებდით ქართულ სიტყვას. ორ ათეულ 
წელზე მეტი ხნის შემდეგ მაშინდელი 
რექტორის, ბ-ნი მერაბის და ფილოლო-
გიის ფაკულტეტის დეკანატის გადაწყ-
ვეტილებით ახალციხის უნივერსიტეტში 
სამი წლის მანძილზე სახელმწიფო საგა-
მოცდო კომისიის თავმჯდომარე ვიყავი. 

პირადად მქონდა  საშუალება, გავსაუბ-
რებოდი სტუდენტებს და შემეფასებინა 
ახლადკურსდამთავრებულების ცოდნა. 
არ ვაჭარბებ, ჩემთვის ეს იყო დღესასწა-
ული და დიდი სიამაყის განცდა, თუ რო-
გორ გაღვიძებულიყო ქართული სული, 
ქვეყნის მოქალაქეობის რწმენა საქართ-
ველოს ამ ერთ დროს გამოცალკევებულ, 
საზღვრისპირა კუთხეში, სადაც უწინ 
მხოლოდ საშვებით თუ შეიძლებოდა შეს-
ვლა. მესხეთ-ჯავახეთი „დაბრუნებული 
იყო” თავის მშობლიურ წიაღში.

მახსენდება ახალციხის უნივერსი-
ტეტში მიწვეული პირველი პროფესორ-
მასწავლებლები: თსუ-ს I და I I კორ-
პუსებს შორის იდგა „პაზიკის” ტიპის 
ყვითელი ავტობუსი, აქ იკრიბებოდნენ 
უნივერსიტეტის პროფესორები – ლევან 
მენაბდე, პაატა ცხადაია, ზურაბ კიკნა-
ძე, ნესტან სულავა, სერგო მელიქიძე და 
სხვები, რათა მხარი დაეჭირათ ახალცი-
ხის უნივერსიტეტისთვის, წაეკითხათ 
ლექციები, ჩაეტარებინათ სემინარები...

მერაბ ბერიძის არჩევანმა შედეგი გა-
მოიღო: ამჟამად ახალციხის სასწავლე-
ბელი მკვიდრ საფუძველზე დგას, ჰყავს 
თავის წიაღში აღზრდილი მკვლევრები, 
პედაგოგები და სტუდენტთა ყოველწლი-

ური ნაკადი, რაც ამ კულტურულ-საგან-
მანათლებლო კერას დიდ პერსპექტივას 
უსახავს.

ვულოცავ ბ-ნ მერაბს იუბილეს, ვუ-
სურვებ ჯანმრთელობას და წარმატე-
ბებს დიდ ოჯახთან ერთად, სიყვარულს 
თავისი ქვეყნისა, სიყვარულს ადამიანი-
სა, რაც არასდროს აკლდა. ამ მისასალ-
მებელ სიტყვას რომ ვწერდი, მაგიდაზე 
მისი ნაჩუქარი ორი ნაშრომი მედო – „ჯა-
ვახეთის ონომასტიკური მასალის კვლე-
ვა და დოკუმენტირება (ნინოწმინდის 
მუნიციპალიტეტი), თბ., 2023” და „მესხე-
თის ტოპონიმია, I, ახალციხე, 2024”. ეს 
კი იმის მანიშნებელია, რომ ბ-ნი მერაბი 
კვლავაც მუხლჩაუხრელად აგრძელებს 
აქტიურ სამეცნიერო მოღვაწეობას და 
მომავალ თაობებს გადასცემს საკუთარ 
უდიდეს გამოცდილებას და კვლევით შე-
დეგებს.

„ღმერთო შენითა, ბატონო მერაბ”! 
– როგრც ჩვენი საერთო მასწავლებელი 
იტყოდა...

გია ალიბეგაშვილი,

საქართველოს სახელმწიფო ენის 
დეპარტამენტის თავმჯდომარე

იუბილე

თქვენ დიდებული და  წარმატე-
ბული გზა გაიარეთ დღემდე და კი-
დევ ბევრი გაქვთ გასავლელი. თქვენი 
დიდი წვლილი ნათლად  წარმოჩნდა 
მესხეთში უმაღლესი სასწავლებლის 
დაფუძნებით. ეს იყო  ეროვნული გმი-
რობა და ქართული განათლებისა და 
კულტურის  გამარჯვება. სამცხე-ჯა-
ვახეთის უნივერსიტეტმა აამაღლა გა-
ნათლების,  ეროვნულ-სახელმწიფოებ-
რივი ცნობიერებისა და მოსახლეობის  
სახელმწიფოსთან ინტეგრაციის დონე. 
ახალციხესა და ახალქალაქში სასწავ-
ლო სამეცნიერო ცენტრების გახსნით 
თქვენ განაგრძეთ გრიგოლ ხანძთელის 
მიერ ხანძთისა და შატბერდის დაარ-
სებით დამკვიდრებული ტრადიცია და 
განავითარეთ თანამედროვე მოთხოვ-
ნათა შესაბამისად. თქვენ გაამდიდრეთ 
ენათმეცნიერება: შექმენით და დაამკ-
ვიდრეთ მეცნიერული და სასწავლო 
დარგი მესხეთის ონომასტიკა. თქვენ 
მიერ დაწერილი „მესხეთის ტოპონი-
მიის” რვა ტომი  დიდმნიშვნელოვანი 
ნაშრომია საქართველოს ისტორიაში. 
გამოკვლეული გაქვთ არა მარტო სამ-
ცხე-ჯავახეთის, არამედ ტაო-კლარ-
ჯეთის, შავშეთის, იმერხევის, მაჭა-

ხელას და სხვა მხარეთა ტოპონიმები.   
საიბულეო წელს მკითხველისათვის 
მნიშვნელოვანი საჩუქარია თქვენი 
ახალი ლექსების კრებული „თარიღი-
ანი ლექსები”, რომლითაც ნათლად  გა-
მოვლინდა თქვენი პოეტური ნიჭი  და 
მაღალი მხატვრული აზროვნება. წიგნ-
ში ობიექტურად არის ასახული თანა-
მედროვე საზოგადოებაში მიმდინარე 
სოციალური პროცესები და  სულიერი 
ცხოვრების დინამიკა. თქვენ დააარ-
სეთ სამეცნიერო და ლიტერატურული 
გამოცემები „გულანი” და „არავი”.                                                                                                                 

ბატონო მერაბ, თქვენ ძლიერი ნების 
პიროვნება ხართ. ერთიანი, მთლიანი, 
განუყოფელი მოღვაწე. თქვენში მოცე-
მულია ორგანიზატორის, მეცნიერის, 
ლექტორისა და პოეტის ნიჭი და უნა-
რი. თქვენი აკადემიური კვლევის, სტუ-
დენტებთან და კოლეგებთან ურთიერ-
თობის სტილი, მეცნიერული ანალიზი, 
მსჯელობა და რეალობის აღქმა საწინ-
დარია თქვენი დიდი მოღვაწეობისა,                                                                                                            
იჯანმრთელეთ და იდღეგრძელეთ ბა-
ტონო მერაბ! გისურვებთ ახალ-ახალ 
წარმატებებს სამეცნიერო, სასწავლო 
და შემოქმედებით საქმიანობაში.

ვახტანგ ინაური

ბატონო მერაბ, გილოცავთ 
იუბილეს!   

მესხეთს გასაჭირი არასდროს არ აკლ-
და, მაგრამ ყველა ეპოქაში თავის წიაღში 
შობდა ისეთ პიროვნებებს, რომელთაც 
„ერის წყლული აჩნდათ წლულად” და 
ახერხებდნენ საყვარელი კუთხის პრობ-
ლემების გათავისებას და, შეძლებისდაგ-
ვარად, მოგვარებას. 

    ბატონ მერაბ ბერიძესაც სწორედ 
ისეთ პერიოდში მოუწია თავისი ნაყოფი-
ერი მოღვაწეობის დაწყება, როცა ქვეყანა 
დამოუკიდებელი გახდა, ჩვენს კუთხეში 
კი, მძიმე ისტორიული მემკვიდრეობის 
გათვალისწინებით, ცხოვრების სულ ახ-
ლებურად მოწყობის მეტად რთული პრო-
ცესი იწყებოდა. სწავლა-განათლების 
საქმე მესხეთში ხომ ყოველთვის განსა-
კუთრებულ ყურადღებას იმსახურებდა და 
ასეთ გარდამავალ პერიოდში ახალციხეში 
უნივერსიტეტის გახსნა უდიდესი მოვლე-
ნა იყო არა მარტო ჩვენი კუთხისთვის, 
არამედ მთლიანად ქვეყნისთვისაც. ამი-
ტომ უმნიშვნელოვანესია ბატონ მერაბის 
ღვაწლი, რომელიც თავიდანვე ამ საშვი-
ლიშვილო საქმის სათავეებთან იდგა და 
დღემდე აგრძელებს თავის ნაყოფიერ და 
დაუღალავ სამეცნიერო თუ პედაგოგიურ 
მოღვაწეობას.

ფასდაუდებელია ბატონ მერაბ ბერი-
ძის შრომა მესხეთის ისტორიული მემკ-
ვიდრეობის შესწავლა-შენარჩუნების საქ-
მეში. მისი ფუნდამენტური ნარკვევები 
მესხეთის ტოპონიმიკაში, გამაჰმადიანე-
ბული მესხების გვარ-სახელების და სხვა 
საკითხებში, სამაგიდო წიგნებია უამრავი 

მკვლევრისთვის. წლების განმავლობა-
ში ბატონი მერაბის ხელმძღვანელობით 
სამცხე-ჯავახეთში მოწყობილმა ექსპედი-
ციებმა უამრავი დასავიწყებლად და დასა-
კარგავად განწირული უმნიშვნელოვანესი 
მასალები შეაგროვა და შემოინახა ჩვენი 
კუთხის ეთნოგრაფიის, ონომასტიკის და 
ეპიგრაფიკის სფეროში. მაქვს პატივი პი-
რადად ახლოს ვიცნობდე ასეთ ღირსეულ 
პიროვნებას.

გასულ წელს ერთადაც მოგვიწია ნი-
ნოწმინდის მუნიციპალიტეტის სოფლებ-
ში ექსპედიციაში ყოფნა. აღმაფრთოვანა 
მისმა თავმდაბლობამ, კოლეგიალობამ, 
საქმისადმი სერიოზულმა მიდგომამ, შრო-
მისმოყვარეობამ (ყველა წვრილმან საქმე-
შიც კი არ თაკილობდა და თავად იღებდა 
მონაწილეობას) ერუდიციამ და დიპლო-
მატიურმა ნიჭმა. მიუხედავად ზოგიერთ 
პოლემიკურ საკითხში ჩვენი ბოლომდე 
შეუთანხმებლობისა, მჯერა ერთმანეთის 
მიმართ უდიდესი პატივისცემა გაგვაჩ-
ნია, ამიტომ გულითადად ვულოცავ ბა-
ტონ მერაბს 75 წლის იუბილეს, ვუსურვებ 
თავის დიდ და ძლიერ ოჯახთან ერთად 
ბედნიერებას, შემოქმედებით წარმატებას 
და ნაღვაწის მაქსიმალურად დაფასებას, 
ჯანმრთელობას და დღეგრძელობას, რაც 
მთავარია, ჩვენ მხარეს ბატონ მერაბის 
მსგავსი ამაგდარი პიროვნება კიდევ ძა-
ლიან დიდხანს სჭირდება!

კუკური მეტრეველი

ნაღვაწის მაქსიმალურად დაფასებას გისურვებთ!

გულითადად გილოცავთ 75 წლის იუბი-
ლეს. 

თქვენ, როგორც გამორჩეულ მეცნიერს, 
პუბლიცისტსა და ფილოლოგს ფასდაუდე-
ბელი წვლილი მიგიძღვით სამცხე-ჯავახე-
თის უნივერსიტეტის ჩამოყალიბებისა და 
განვითარების საქმეში.

ჩვენი მხარის საზოგადოებისათვის, 
თქვენ ერთ-ერთი გამორჩეული, სამაგა-
ლითო პიროვნება ბრძანდებით, რასაც მე-
გობრების, კოლეგებისა და სტუდენტების 
თქვენდამი მოწიწება, სიყვარული და პატი-
ვისცემა ცხადყოფს.

თუნდაც თქვენი მობრძანება ჩვენთან 
მუზეუმში რაოდენ თვალსაჩინოს ხდის 
თქვენდამი კეთილ დამოკიდებულებას და 
პატივისცემას.

75 წლის მერაბ ბერიძე დღეისათვის შე-
სანიშნავ შემოქმედებით ფორმაშია. 

და აი, სწორედ მერაბ, გულწრფელად 
გვახარებს თქვენი კარგად ყოფნა. ასევე, 
მინდა გისურვოთ მრავალჟამიერ სიცოცხ-
ლე თქვენი ცხოვრების მეგზურთან – ქალ-
ბატონ ნათელა ბერიძესთან და ულამაზეს 
და უსაყვარლეს შვილებთან და შვილიშვი-
ლებთან ერთად.

ბატონო მერაბ, კიდევ ერთხელ ჩვენ 
მუზეუმელების სახელითაც გილოცავთ სა-
იუბილეო თარიღს.  

დღეგრძელობას, მხნეობას და კვლავ 
წარმატებულ მოღვაწეობას გისურვებთ 
თქვენს მიერ დაარსებულ სამცხე-ჯავახე-
თის სახელმწიფო უნივერსიტეტში.

პატივისცემითა და საუკეთესო
სურვილებით, 

 ციური ლაფაჩი

ბატონო მერაბ,

ჩარეცხილი „წითელი პროფესურის” 
სახელით მადლობას ვუხდი „ლიტერა-
ტურული მესხეთის” რედაქციას, რომ 
საშუალება მომცა გამოვხმაურებოდი 
მერაბ ბერიძის საიუბილეო თარიღს და 
შევჭიდებოდი ჩვენი ნახევარსაუკუნო-
ვანი თანამოაზრეობისა და ეროვნულ 
მოძრაობაში თანამშრომლობის დიდი 
გზის საჯაროდ წარმოჩენის ამოცანას. 

საბჭოთა კავშირის სახელმწიფოებ-
რივი მიზნები განათლების სისტემის 
ამოცანად სახავდა კომუნისტური სა-
ზოგადოების ღირსეული წევრის აღზ-
რდას და ტოტალიტარული მმართვე-
ლობა ამ ამოცანისათვის არ იშურებდა 
მძლავრ იდეოლოგიურ, ფინანსურ და 
ორგანიზაციულ რესურსებსა და მექა-
ნიზმებს. გელათისა და იყალთოს აკა-
დემიების მემკვიდრედ დაფუძნებული 
ქართული უნივერსიტეტი კი, სიტუ-
აციური კონტექსტის შესაბამისად, იბ-
რძოდა და ახერხებდა კიდეც, არა მარ-
ტო ეპოქის შესატყვისი მეცნიერებისა 
და განათლების მისიის, არამედ ქარ-
თული ეროვნული ღირებულებებისა და 
იდეალების სამსახურს. 

გასული საუკუნის სამოცდაათიანი 
წლებიდან მოყოლებული, მაშინ, რო-
დესაც საბჭოთა სახელმწიფოებრივმა 
ინტერესებმა ახალგაზრდა მეცნიერთა 
აქტივობის ორგანიზაციული და ინს-
ტიტუციური მართვის აუცილებლობა 
დააკანონა, ქართულმა საუნივერსი-
ტეტო ცხოვრებამ ამ სიახლეს შეუხამა 
და საზოგადოებას შესთავაზა ეროვ-
ნული მოძრაობის მოდელი, რომელიც 
ახალგაზრდა მეცნიერთა მიერ შემუ-
შავებული და ინიციირებული პროექ-

ტების რეალიზებაში ხელშეწყობას გუ-
ლისხმობდა. მათ შორის იყო პროექტი 
„მზრუნველი ხელი სამხრეთ საქართ-
ველოს”, რომლის ფარგლებში, „ამიერ-
კავკასიის სამხედრო ოლქსა” და თბი-
ლისის სახელმწიფო უნივერსიტეტს 
შორის გაფორმებული ხელშეკრულე-
ბით, საბჭოთა კავშირის სასაზღვრო 
ზონად დადგენილი ხუთი დახურული 
რაიონი – ადიგენის, ახალციხის, ას-
პინძის, ახალქალაქის და ბოგდანოვკის 
რაიონები, საუნივერსიტეტო აქტივო-
ბებისათვის გახდა ხელმისაწვდომი. 
სწორედ ამ პროექტის უმნიშვნელოვა-
ნეს ნაწილად იქცა სტუდენტთა მესა-
მე „შრომითი სემესტრის” სასაზღვრო 
ზონაში ორგანიზება და, პირველყოვ-
ლისა, ხიზაბავრის ტერასების აღდგე-
ნაში სტუდენტური რაზმების ჩართვა. 
ასეთმა აქტივობებმა, ფართო საზოგა-
დოებასთან და რეგიონების მოსახლე-
ობასთან უკუკავშირით უზრუნველყო-
ფილმა საუნივერსიტეტო საქმიანობამ, 
დიდწილად განსაზღვრა 1978 წლის 
აპრილის მოვლენების სულისკვეთება, 
მისი მასშტაბი და უმნიშვნელოვანე-
სი შედეგის – საბჭოეთის ისტორიაში 
დემოკრატიული მოძრაობის პირველი 
გამარჯვების – ქართული ენის სახელ-
მწიფო ენად დაკანონების მიღწევა. ამ 
გამარჯვებამ კი მნიშვნელოვანწილად 
განაპირობა დამოუკიდებლობისათვის 
ბრძოლის საყოველთაო სახალხო ხა-
სიათი, ცხრა აპრილის აპოთეოზი და 
საქართველოს დამოუკიდებლობის აღ-
დგენა. 

განვლო სახელმწიფოებრიობის 
ფორმირების ურთულესი გარდამავა-

ლი ეტაპის მეოთხედმა საუკუნემ და 
საუნივერსიტეტო ეროვნული მოძრა-
ობის აუცილებლობა კვლავაც აქტუ-
ალურია, რადგან ქვეყნის კანონმდებ-
ლობა განათლების სისტემას სახელმ-
წიფოებრივ ამოცანად უსახავს კომუ-
ნისტურისაგან განსხვავებულ, ახალი 
სიტუაციური კონტექსტის შესატყვის 
ამოცანას, „ლიბერალურ-დემოკრატი-
ული ცნობიერების მქონე თავისუფა-
ლი მოქალაქის” აღზრდის ამოცანას 
და, შესაბამისად, კვლავ წინა პლანზე 
იწევს ეროვნული იდენტობის თემა, 
ეროვნული ღირებულებებისა და ტრა-
დიციებისადმი დამოკიდებულების სა-
კითხი. 

ეს თემა დღეს კიდევ უფრო აქტუ-
ალურია იმით, რომ, ერთი მხრივ, და-
მოუკიდებელი საქართველო, როგორც 
საერთაშორისო სამართლის სუბიექ-
ტი, ვალდებულია გაითვალისწინოს 
„ბავშვის უფლებათა საერთაშორისო 
კონვენციის” მოთხოვნები და შექმნას 
ისეთი განათლების სისტემა, რომელიც 
„უზრუნველყოფს ბავშვის აღზრდას 
ეროვნული ღირებულებებისა და ტრა-
დიციების პატივისცემის სულისკვეთე-
ბით”, მეორე მხრივ კი, იმით, რომ რიგ 
შემთხვევაში ეროვნულ ღირებულებებ-
თან წინააღმდეგობაში მოდის ხელი-
სუფლების მიერ ნებადართული დიდი 
ბიზნეს პროექტები, რომლებიც მოსახ-
ლეობაში დიდ უკმაყოფილებას იწვევს. 

ვერ გეტყვით, რატომ მოშალა 
ახალმა მესაკუთრემ ხიზაბავრის ტე-
რასებზე გაკეთებული წარწერა „თსუ 
– 77”, მაგრამ ეს ფაქტი გულსატკენია 
საუნივერსიტეტო ეროვნული მოძრა-

ობის ყველა მონაწილისა და გულშე-
მატკივრისთვის და, რაც მთავარია, 
იმაზე მეტყველებს, რომ ეს ფაქტი 
გარკვეულწილად ამართლებს საუნი-
ვერსიტეტო ეროვნული მოძრაობის 
შემოქმედი „წითელი პროფესურის” 
ტოტალური ჩარეცხვის პროცესს, ამკ-
ვიდრებს კოლექტიური ხსოვნით მანი-
პულირების პრაქტიკას და ეროვნული 
იდეალებისადმი უპატივცემულობას 
და ხელს უშლის საგანმანათლებლო 
სისტემას, რომ მან შექმნას და ასაზ-
რდოოს ტრადიციებისა და ეროვნული 
ღირებულებების პატივისცემის გამოვ-
ლენისათვის ხელსაყრელი გარემო.

 როცა დამოუკიდებელი საქართ-
ველოს თანამედროვე გამოწვევებზე 
ვფიქრობ, კვლავ საიმედო საყრდენად 
მესახება მერაბ ბერიძე. ამასწინათ, 
მეცნიერებათა ეროვნულ აკადემიაში, 
თავისი ახალი წიგნის პრეზენტაციის 
შემდეგ, მასზე მაღალ, ორ დავაჟკაცე-
ბულ შვილიშვილთან ერთად რომ შევხ-
ვდი, გული გამითბა და ეს სურათი მო-
მავლის საიმედო სიმბოლოდ მეჩვენა. 

ცხადია, ახალი თაობა თავის სიტყ-
ვას იტყვის ეროვნულ მოძრაობაში და 
სათანადოდ გაითვალისწინებს ახლო 
და შორეული წარსულის გამოცდილე-
ბას და, ვფიქრობ, მათთვის სანიმუშო 
უნდა იყოს მერაბ ბერიძის ცხოვრე-
ბა, რომელიც საკუთარი სამშობლოს 
კლდეზე მიჯაჭვულობაში განიცდის 
ჭეშმარიტი თავისუფლების სიხარულს. 
მრავალჟამიერ,

 ჩემო მერაბ!

პარმენ მარგველაშვილი

გილოცავ, ჩემო მერაბ!

***
– ეგ ქონება, ეგ ქალები წყალსაც წაუღია,
შენი იყოს ყველაფერი, რაც კარგი და 
   რაც ცუდია,
მე მხოლოდ ჭოჭოტაანთ ყანები   

   მომიზომეო...
თავისი ოცნება სანდრე ძიას  ურცხვად  

   გაუნდვია.
ერთი სიტყვით ბედნიერი ის ვიღაცა 
   კი არაა?!
ვისაც ბევრი აქვს და ვერსად წაუღია,
ამქვეყნად ბედნიერი მხოლოდ ის კაცია,
ვისაც რა სურს ის, რომ ააქვს, 
სხვა დანარჩენი მისთვის  არც კარგი და 
   არც ცუდია.

უკან წარსულში

მენატრება ჭალის თიბვა, სადილი თუ 
   სამხარი,
ლავაშები, კუტის პური, ჩავარდნილი 
   გამხმარი,
ნაზუქები და ბიშები ცოტაოდენ დამწვარი,
დოკორკოტას შეჭამანდი, კვლავ დამისხით 
   რაც არი.

ოდების წინ შეკრებილი ყანაახლი ქალები,
მათკენ ხარბად მომზირალი ბიჭ-ბუჭების 
   თვალები,
ბანზე ძმური ჭიდაობა, „მრგვალი ვირი”, 
   „ლახტები,”
„ორმობანა” თუ წააგე სხვისი ვირი 
   გახდები.

„ოკეანეზე” სრიალი, მოგებული კაკლები,
თოვლით სრულად დაფარული ჩვენი 
   ოდა-სახლები,
ახალი წლის სამზადისი, ბატის, ღორის 
   დაკვლები,
პატარძლის გამონადირება, გალახული 
   მაყრები!

ზაფხულობით ჭალის თიბვა, ღვარიელის 
   დაყრები,
ბუნულები, ძირები და თულოების აფრები,
ადებში საბლების ბოლოს ვერძები და 
   ბატკნები,
ირგვლივ მიმოიხედავ და სილამაზით 
   დატკბები!

თუ დაგცხება სამხრად წყალში 
  ტანსაცმლითვე ჩახტები,
ჭელში თუ გამოგიჭირეს უცაბედად 
   გაშრები.
ბრიგადაში ყველა დაა, სხვაგან ძებნე 
   „ნაშები,”
გაღმა სომხის გოგოები, შავტუხა, 
   ფაშფაშები... 

აქედან რამ გადაგხვეწათ, სად ბოგინობთ, 
   რას შვრებით?!
თქვენი კერა დაგავიწყდათ, სხვაგან 
  ზარდეთ ბავშვები!
ყველაფერს ქვა მიაგორეთ, გაიბერეთ 
   ფაშვები?!
სიბერეში დაღონდებით, იტყვით  – 
  სად ვარ,  რას ვშვრები?!

ნუ გგონიათ, რომ ამქვეყნად სამუდამოდ 
   ვიქნებით,
ცხოვრება გავილამაზოთ გარდასულზე 
   ფიქრებით,
თორემ წავალთ, სხვები მოვლენ – 
  სხვანაირი ფიქრებით,
 ვიდრე ვცოცხლობთ ვიხალისოთ, ერთ 
  დროს აღარ ვიქნებით...…

***
ლურჯი ტბა, ტბის პირას ფიქალის ქოხები,
ფიქლისვე საქვეზე ჭილი და ნოხები,
კუთხეში მიდგმული პურით სავსე გობები,
ყველ-ერბოთი პირსავსე ვედროები, 
   კოდები.

ტაბაწყურო, გნატრულობ, ყველგან შენ 
   მაგონდები,
მწყემსებთან მწვადს რომ შევჭამ, დიდ 
   ქვიშაზე ვგორდები,
ყურეში თევზს დავიჭერ, არყნალში 
   ავქროლდები,
შავნაბადას გავცქერი, წარსულს ვეღარ 
   ვშორდები.

ჯავახეთს

„მე, ჯავახეთს რა მიშავდა?
მთვარე მედგა მზესავითა,

კალმახი და ქერის პური 
წინ მეყარა ბზესავითა.. ”

არაფერი მავიწყდება
თვალწინ მიდგას დღესავითა,
მადლიანი მიწა-წყალი,
ჭალები კი ტყესავითა.

მინდა ყველას შეგაყვაროთ 
ჩვენი კუთხე ჩემსავითა,
სამშობლოს სადარაჯოზე
ვიდგეთ ერთად, კლდესავითა!
 
გავმრავლდეთ და დავიხუნძლოთ
მსხმოიარე ხესავითა,
ჯავახეთი გავაბრწყინოთ 
საქართველოს მზესავითა.

გოდორა და ნაცარგორა,
ვარდიციხე, აზავრეთი,
ამაღლების წმინდა სტელა,
გავეთი  თუ ბარალეთი.

მენატრება ჭინჭრიგორა,
კვარშა, ქილდა, შალოშეთი,
შაორი და შავნაბადა, 
კაჭიო და მიმინეთი.

კოთელია, ვარდის ციხე,
პტენა, ჩუნჩხა, ბურნაშეთი,
ტაბაწყური, თავკვეთულა,
ორჯა, აბულ-სამსრის ქედი.

თავფარავნით შემოსულა 
წმინდა ნინო შემომქმედი,
აქ ჯავახებს ძალზე ხშირად
უჭედიათ ქვეყნის ბედი.

ვარძიაში ავედრაო
თამარმა ბასიანის ბედი,
ჩვენი იყო თავის დროზე 
შავშეთი და ჰერუშეთი.

ბევრს გადურჩა, კვლავ ჩვენია
ძველთა-ძველი ჯავახეთი,
კვლავ აპურებს საქართველოს
მურჯები და მურჯახეთი.
 

ახალ წელს მოგილოცავთ!

მრავალ, მრავალ ახალ წელს!
მესხეთს, შიგ ჩემს ჯავახეთს,
ქართლს, კახეთს და იმერეთს,
აფხაზეთს და გურიას,

სამეგრელოს, სამაჩაბლოს,
შავშეთს,   ამაყ ჰერელებს,
რაჭას, ლეჩხუმს, აჭარას,
ამერ-იმიერ ტაოელს,

სვანეთს, კოლას, არტაანს, 
თორს, თორთომს და ლაღ თუშეთს,
ლაზეთს, ჩვენგან მივიწყებულ
 ფერეიდნელ ქართველებს,

მთაში ფშავს და ხევსურეთს,
მოხევეებს, მთიულებს, 
ყველა თუ ვერ გავიხსენე
ვინც გამომრჩა ნუ მიწყენს,

„ძაღლის წელში” ძაღლზე კარგი
ბედი მოგვცეს  ქართველებს!

მრავალ, მრავალ ახალ წელს!
ყველგან, ყველა ქართველებს! 
ჩვენი ქვეყნის ყველა შვილს,
ჩვენს ძმებს – არაქართველებს!

მე ხომ ” ჯორჯიანელი” ვარ!

მე, ხომ „ჯორჯიანელი” ვარ!
მიწა ვხან და ყანა ვთიბე.
„ხალიბი” ვარ, ფოლადი ვწრთე,
სატევარით ვიდევგმირე.

ღვინო პირველმა დავწურე,
მამაპაპურად ვილხინე
ოქროს საწმისი მომპარეს,
არ ვიგლოვე, არ ვიტირე.

მედიცინის ძველი მცოდნე
ზღვა სენისგან განვიწმინდე.
სხვების მსგავსად ტიტლიკანამ
ტყე-ღრე ურცხვათ არ ვირბინე.

მწიგნობრობას დავეწაფე,
რუსთაველით ვიხმატკბილე!
მამაცურად თავს ვიცავდი,
ზოგჯერ სხვებშიც „ვინადირე”.

ბევრი ვკარგე, ბევრიც ბრძოლით
წაგლეჯილი დავიბრუნე.
არ მეღირსა ამ წალკოტის
საზღვრები ვერ დავადგინე.

თურქ-სპარსელებს, რომაელებს,
კუდით ქვები ვასროლინე!
არაბებს და მონგოლ ხანებს
ბევრჯერ სისხლით ვაზღვევინე!]

ამ ბრძოლებში შუბ-აბჯარი
გავცვითე და დავიხიე.
დავიღალე,
ერთმორწმუნე რუსეთს
ნდობით ჩავეხვიე..

სამეგობროდ არ ივარგა!
სურდა ჩვრებად დავეხიე.
მისი ვერაგობის გამო
ბევრჯერ ცეცხლში გავეხვიე!

ვინც გაუსხლტა, დაისვენა,
მე თავი ვერ დავაღწიე...
მეგონა მეც გადავრჩები,
თუ „ნატოში” შევაღწიე.

არ იქნა და არ მაღირსეს
არც ევროპა და არც ნატო,
ასე მტრულ გარემოცვაში
ვიყავი და დავრჩი მარტო...

***
შვილი გაზარდე, მამულს რომ
გამოადგეს  და ახაროს!
არ შედრკეს ომში, ჯაფაში,
შიშით თავი არ დახაროს.

გაიმარჯვოს და სულ მუდამ
წარმატებები გახაროს!
ზნეკეთილმა და მორწმუნემ
ცუდი სულში არ ახაროს.

თავისი გასავლელი გზა 
მარათონულად დაფაროს,
პრობლემებს არ შეუშინდეს
ხე დარგოს, ჯიში ახაროს!

სიბერეში ზედ გადაგყვეს,
უკმეხი არა გაკადროს,
მოკრძალებით ჭკუას გკითხავდეს,
გარდაცვლილს მიწა გაყაროს.

შენი თხოვნა და ანდერძი,
სათუთად მუდამ ატაროს,
შენი ვალები ამქვეყნად
კაცურ-კაცურად დაფაროს.

სიბერე

სადღაა ურემი, უღელი, ტაბიკი,
სადღაა ხარები მტრედა და მერცხალა,
სადღაა „ჩივთი” და ბასრპირა გუთანი,
სადღაა მოზვრები მარდი და მსუქანა.

აღარც გუთნის დედა, აღარც მეხრეები,
გაიქცა, გაფრინდა, სიყმაწვილის წლები,
გუშინ მეხრე ვიყავ, უღელზე შემომჯდარი,
დღეს მათოვს ჭაღარა, 
ქათქათა თოვლის დარი.

***
ლამაზ ქალზე უარის თქმა 
ძმაო ძალზედ რთულია!
მათი ეშხი უცებ გათრობს,
ვეღარ უძლებს გულია.

მათთან საქმის დაჭერა რომ –
სახიფათო, რთულია,
ვიცი, მაგრამ მაინც მათი
სიყვარული მწყურია...

ვაჟკაცს სიმხდალე არ შვენის,
მეტადრე, ქოსატყვილობა!
მშობლები მოისაკლისე?!
ფუ, შენი გვარიშვილობა!

***
იქნებ გცია, იქნებ გშია?
ან იქნება დაგემატა 
მაგ ოხერის ტირანია?!
იქნება ბედს შეურიგდი,
გატკბობთ სრული იდილია.
მე კი შენზე ფიქრი მტანჯავს,
ვერავისთვის გამინდვია
სხვისი – ჩემად რად მგონიხარ,
ვერაფრით ვერ გამიგია?
                 
... მე მაინც გიკრეფ
იებს და ვარდებს,
გულს ამით ვიქარვებ,
ვერ ვშველი დარდებს!
                

გასაოცარი გრძნობაა!

ვწუხვარ, მალვა, რომ სჭირდება
და „მოპარული” რომაა.
შვებად მე ისაც მეყოფა,
ასე გულწრფელი რომაა.
ისეთი სასურველია,
როგორც, რომ მორწმუნეთათვის
ხატის წინ, ლოცვით დგომაა.
არც ის მაშინებს თუ ხშირად
მხოლოდ ტანჯვა და გვემაა.
მთავარი მისთვის სიცოცხლე
და იმის სულში წვდომაა.

***
გული ალერსით გამთბარი
და მინაბული თვალები...
ღმერთმა „სათიბად” მაკმაროს
შენი „ბიბინა ყანები”.

***
მენატრები, როგორც მწყურვალს
ერთი პეშვი წყალი,
გული მწყდება, რომ არა ხარ
ყანაახლი ქალი,
მოგიტაცო, მოგეფერო,
ბევრს დაუდგეს თვალი...
შენს გულს იცი რა აწუხებს?
რა სჭირს, მაინც რატომ სტკივა?
ჩემს გულთან რომ  აუკრძალე
დარდობს, ეს ვერ გაუგია.

***
 როცა შემეძლო სიყვარულისთვის
 თავი გადმედო, მთა გამეტანა...
 ბევრი ველოდე, სჩანს ნაღდი გრძნობა
 ვერ ვჰპოვე, ახლოს არ გამეკარა.
    
 ახლა, როდესაც ამ საოცრებამ
 გული დაიპყრო, სული ახარა,
 უნდა მოვთოკო ჩემი გრძნობები
 და მოვახერხო მათი დამალვა..

***
შუა ზაფხულში, აბულის მთაზე
მახსოვს ათოვდა.
არც ის არ იყო იმ განწყობაზე 
მე რომ მაწყობდა.
ის ვერ ამჩნევდა, თუ ჩემი გული
რარიგ დაღონდა,
არ დამეკარგა სხვა საფიქრალი
იმ წამს  არ მქონდა.

ავტორ-მთქმელი 
კუკური მეტრეველი

ხოსტაანთ იგავი
კოთელიელ მეტრეველებს სოფელში „ხოს-

ტაანთ” ეძახიან. მაშინდელი ცივი და გრძელი 
ზამთრის პირობებში, როცა არც შუქი იყო, 
არც ტელევიზორი და არც სხვა რაიმე გასარ-
თობი, საქმისგან დაღლილი ხალხი წივით გამ-
თბარ ოდა-სახლებში საახლობლოს შემოიკ-
რებდნენ და ძველი ამბების გახსენებით, ჰექი-

ათების (ზღაპრების) მოყოლით, ოხუნჯობით, 
ბატის ფლავზე და ხინკალზე ქეიფით იქცევდ-
ნენ თავს. სწორედ ერთ ასეთ ღამეს ხოსტაანთ 
მარკოზას ოჯახში შეკრებილი მეტრეველების 
თავს გადახდენილ ამბავს  ეძღვნება  ეს იგავი.

ოდაში შეკრებილი ხოსტაანთ კაცები, 
საქვეებზე ზიან  და ტკბილად მუსაიფობენ, 

გარეთ ცუდი ამინდია. გოგია ოხუნჯობს და 
ბებრებს ახალისებს, მისი გიჟობისა აბა ვის არ   
გაუგია? – „ცეკას მდივნად” მირჩევენო, მოხუ-
ცებს აგიჟებს, ხუმრობს, თუ მართალს ამბობს, 
ვერავის გაუგია. ზოგს რას ჰპირდება და ზოგს 
რითი აპურებს, ლამაზმანებსაც  ურიგებს, – 
უკაცრავი პასუხია, სიმდიდრით აგავსებთ და 

პატივს არ მოგაკლებთო... ერთის გული მაინც 
ვერაფრით ვერ აუღია. სანდრე პაპა უსმენს და 
ალმაცერად უყურებს, რა არ მოსწონს ბიძას 
მისი, გოგიას ვერა გაუგია?!

ავტორ-მთქმელი

ფოლკლორი

დღეგრძელობა და მზეგრძელობა ნუ მოგკლებოდეთ!

 დასაწყისი გვ. 6

დრო და ფიქრები

იყო და არა იყო რა, ღვთის უკეთესი რა იქ-
ნებოდა. იყო ერთი ხელმწიფე. ჰყავდა ვაჟიშვილი, 
გულადი და ისეთი ლამაზი, რომ მასზე უკეთესი 
ვაჟი მთელ ქვეყანაზე არ მოიძებნებოდა, ბიჭი და-
საქორწინებელი რომ გახდა, ხელმწიფემ დაიბარა 
და უთხრა: წადი, შვილო, და, ვინც მოგეწონოს, ის 
ითხოვეო.

ბიჭმა დაუჯერა მამას და გაუდგა გზას. დე-
დამიწის ზურგი სულ შემოიარა, ბევრი ქალი ნახა, 
მაგრამ არცერთი არ მოეწონა. ბოლოს, შეჯდა 
თავის მფრინავ რაშზე და გაფრინდა აღმოსავლე-
თით, ბედის მწერლის საძებრად. ცეცხლის მთა 
გადაიარა და პირდაპირ სამოთხის  კარს მიადგა. 
ისეთი სანახაობა გადაეშალა, რომ იქიდან კაცს 
წამოსვლა აღარ მოუნდებოდა. ბევრი საკვირვე-
ლება ნახა. აქეთ-იქით გაიარ-გამოიარა და შეხვდა 
ერთ თეთრწვერა ბერიკაცს.

– ჯერ შენი დრო არ მოსულა და აქ რამ მო-
გიყვანაო, – ჰკითხა ბერიკაცმა.

– ბედის მწერალს დავეძებ, იქნებ იცნობდეო. 
– უპასუხა ვაჟმა.

– ბედის მწერალი მე ვარ, რას თხოულობო! – 

უთხრა ბერიკაცმა.
ვაჟი მუხლებზე მოეხვია ბერიკაცს და ხვეწ-

ნით ჰკითხა:
– დედამიწა შემოვიარე და ქალი არ მომწონე-

ბია, მითხარი, ჩემი ბედი ვინ არისო!
– შენი ბედი ამა და ამ სოფლის მენახირის ქა-

ლიაო, ის უნდა შეირთოო, – უთხრა ბერიკაცმა.
ვაჟი გაბრაზდა და თქვა: ეგ ხომ ტყუილია, მე-

ნახირის ქალს მე არ შევირთავ, ახლავე წავალ, იმ 
ქალს მოვკლავ და ეგ იქნებაო.

გამოემშვიდობა ბერიკაცს, შეჯდა თავის 
რაშზე, გადმოიარა ცეცხლის მთა და პირდაპირ 
იმ მენახირეს მიადგა კარზე. დაუძახა, გარეთ 
გამოდიო. გამოვიდა სახლიდან ერთი საწყალი, 
კონკებში გახვეული ბერიკაცი, ბიჭს მიესალმა და 
ჰკითხა: რას მიბრძანებ, ხელმწიფის შვილოო!

ვაჟმა უთხრა: შენი უფროსი ქალიშვილი მო-
მეცი, ცოლად უნდა შევირთოო.

– ჩემი ქალი შენი რა შესაფერისია, შენ ხელმ-
წიფის შვილი ხარ, ის კი მენახირისა, ეგ როგორ 
იქნებაო! – გაკვირვებით უთხრა ბერიკაცმა.

– არა, ბედის მწერალმა მითხრა, უნდა შევირ-

თოო, – უპასუხა ვაჟმა.
მენახირე დათანხმდა, შეიპატიჟა შინ. შუაღა-

მე რომ გახდა, ვაჟი წამოდგა, ქალს მუცელში ჩას-
ცა ხანჯალი და მიაძახა: აი, თუ ჩემი ბედი ხარო?

ქალმა კივილი მორთო: მიშველეთ, მომკლაო!
მენახირემ რის ვაივაგლახით აანთო კვარი 

და ნახა, ქალიშვილს მუცელი ჰქონდა გაფატრუ-
ლი. მამამ მაშინვე შეაბა ურემი, ქალი შიგ ჩასვა 
და ქალაქში წაიყვანა ექიმთან. შეხვდა ქალაქის 
უფროსს, რომელსაც ძალიან მოეწონა მენახირის 
ქალი და სთხოვა მამას: ეგ ქალი მე მომეცი, შვილი 
არა მყავს, მოვარჩენ, გავზრდი და გავათხოვებო.

მენახირეს რაღა უნდა ექნა. დათანხმდა. გა-
მოემშვიდობა თავის ქალიშვილს და შინ დაბრუნ-
და. მართლაც, ქალი მოარჩინა ქალაქის უფროს-
მა, ასწავლა და გაზარდა. სულ აბრეშუმის კაბებს 
უკერავდა. ეს ქალი ისეთი ლამაზი გახდა, რომ 
ქვეყანაზე უკეთესი ქალი არ მოიპოვებოდა.

ხელმწიფის შვილი კიდევ დადიოდა საცოლის 
საძებრად. ბევრი ადგილი შემოევლო და უკანასკ-
ნელად ამ ქალაქს მოსდგომოდა. დაღლილ-დაქან-
ცულს წყაროსთან დაესვენა. აბა, ნახე ბედი! სწო-

რედ ამ დროს, ეს ქალი ამ წყაროსთან მოვიდა. მა-
შინვე იცნო ხელმწიფის შვილი, მაგრამ არაფერი 
უთხრა. ვაჟმა ვერ იცნო, მაგრამ ძალიან მოეწონა. 
მიიკითხ-მოიკითხა. ვინ არის, ვისი ასულიაო. ერ-
თმა ბებერმა უთხრა: ჩვენი ქალაქის უფროსის 
ქალია, მან გაზარდაო.

ვაჟმა იფიქრა: აი, ვინ არის ჩემი შესაფერისი, 
სხვა რაღად უნდა ვეძებოო, რაღა ბევრი გავაგრ-
ძელო, შეირთო ცოლად.

ერთხელაც ვაჟმა ქალს მუცელზე ჭრილობა 
შენიშნა.

– ეგ რა არისო? – ჰკითხა.
ქალმა გაიცინა და უპასუხა: შენ რომ ხანჯა-

ლი დამკარ, ის არის, განა აღარ გახსოვსო? და 
უამბო თავგადასავალი.

ვაჟი ახლა კი დარწმუნდა, ბედს ვერავინ გაექ-
ცევაო და ამის შემდეგ ცოლ-ქმარი ბედნიერად 
ცხოვრობდა.

მთქმელი შალვა მელიქიძე, ჯავახეთი, ჩა-
იწერა ილია მაისურაძემ 1959 წელს

მენახირის ქალი 

გაზეთ „ლიტერატურულ მესხეთთან,” მისი 
გამოცემის დღიდან, არაერთი მწერალი, პუბლი-
ცისტი თუ სხვადასხვა დარგის პროფესიონალი 

თანამშრომლობს, რომელთა ნამოღვაწარს დიდი 
ინტერესით ეცნობა ჩვენი გაზეთის მკითხველი 
და მაღალ შეფასებასაც აძლევს მას. მათ შორის 
ერთ-ერთია დიდებული, მრავალმხივ განვითარე-
ბული პროფესიონალი, ჭეშმარიტი შემოქმედი, 
ბორჯომის კოლორიტი ადამიანი, ბატონი თამაზ 
ჩიკვაიძე, რომელსაც დაბადების 80 წელი შეუს-
რულდა და ჭაბუკური შემართებით კვლავაც გა-
ნაგრძობს პროფესიულ საქმიანობას.

ბატონი თამაზი დაიბადა ქ. თბილისში, წარ-
მატებით დაამთავრა საქართველოს პოლიტექნი-
კური ინსტიტუტის ქიმიურ-ტექნოლოგიური ფა-
კულტეტი. სხვადასხვა დროს მუშაობდა საშენ მა-
სალათა მრეწველობის სამინისტროში საწარმოო 
განყოფილების ინჟინრად, უფროს ინჟინრად, 
განყოფილების გამგის მოადგილედ; ჭიათურის 
საშენ მასალათა კომბინატის დირექტორად; ავჭა-
ლის სილიკატური, საკედლე მასალების ქარხნის 
გენერალურ დირექტორად, ქართულ-ირანული 
ერთობლივი ფირმა „იბერ-ფარსის” დირექტორად 
და სხვ.

1998 წელს მან წაღვერში ჩამოაყალიბა მე-
ფუტკრეთა კოოპერატივი „თორი” და მთელი 
თავისი მოღვაწეობა ბოლოს ამ მიმართულებით 

გააგრძელა. აქვე უნდა ითქვას, რომ ბატონი თა-
მაზი, როგორც ბორჯომის კოლორიტი და განსა-
კუთრებით საინტერესო პიროვნება, თავისი მრა-
ვალმხრივი პროფილით, სამი წელი აქტიურად 
ხელმძღვანელობდა ბორჯომის საზოგადოებრი-
ვი აზრის დარბაზს. 

ბატონი თამაზი მოსწავლეთა შორის, 1961 
წელს, ჭადრაკში საქართველოს ჩემპიონი გახდა. 
იგი მონაწილეობას ღებულობდა ჭადრაკში სა-
ქართველოს ნაკრების შემადგენლობაში მოსკოვ-
ში, რიგაში, ვილნიუსსა და ბაქოში. არის ოსტატო-
ბის კანდიდატი.

ბატონ თამაზის შემოქმედებითი ნიჭი განსა-
კუთრებით გამოვლინდა როგორც სამცხე-ჯავა-
ხეთის შუასაუკუნეების ისტორიის მკვლევარის 
პოზიციაზე, განსაკუთრებით, რუსთველოლო-
გიის მიმართულებით. მან 30-მდე შესანიშნავი 
პუბლიკაცია გამოაქვეყნა გაზეთ „ლიტერატუ-
რულ მესხეთში,” რომელთა შორისაა: „ისევ რუს-
თაველის სადაურობის შესახებ”, „დიდი რუსთ-
ველის ბიოგრაფიის საკითხისათვის,” „აძიკვას 
ბარელიეფი და შოთა რუსთველი,” „ჭიაბერის 
შეწირულობის სიგელი და შოთა რუსთველი,” 
ასევე მოამზადა და ამავე გაზეთში გამოაქვეყნა 

მსოფლიოს რამდენიმე ქვეყნის არქეოლოგიურ 
მასალებზე დაყრდნობით საინტერესო წერი-
ლები, მათ შორის  „დეტექტიური ისტორიიდან 
მსოფლიო აღმოჩენამდე,” „უსახელო მეფეთა სა-
განძური” და ა.შ. 

ბატონმა თამაზმა ახლახან თავი მოუყარა 
მთელ თავის შემოქმედებით ნაღვაწს და გამოსა-
ცემად მოამზადა გამოკვლევების მრავალგვერ-
დიანი კრებული, რომელსაც დაინტერესებული 
მკითხველი უახლოეს მომავალში მიიღებს.

გაზეთის –  „ლიტერატურული მესხეთის” 
რედაქცია ულოცავს ღვაწლმოსილ, ამაგდარ 
და შესანიშნავ ადამიანს, ჩვენს ერთგულ მეგო-
ბარს, საიუბილეო თარიღს – 80 წლის იუბილეს 
და გვჯერა, რომ იგი თავისი შესანიშნავი მეცნი-
ერული კვლევებით, პუბლიკაციებით მომავალში 
კვლავაც გაახარებს თავის ერთგულ მკითხველს.

დღეგრძელობა, მზეგრძელობა და ოჯახური 
ბედნიერება ნუ მოგკლებოდეთ, ბატონო თამაზ!

გაზეთ „ლიტერატურული მესხეთის” 
სახელით,

ავთანდილ ბერიძე

დურმიშხან ბერიძე

დაკლაკნილ ბილიკებს წყნარად გავცქერი. 
მტკვრის ხეობიდან მონაბერი ქარი მკერდს მი-
ღეღავს და უბეში მიძვრება. შენ გარბიხარ და 
მე მოგდევ... მოგდევ და ასე მგონია, დაგეწევი 
ამ უზარმაზარ კლდეებში. შენ ადიხარ მაღლა, 
ძალზე მაღლა და იბუდებ ქვათა შორის. მეჩ-
ვენება, რომ ჩვენს შორის საუკუნეთა ზღვარი 
გაივლო. შენ ერთ ნაპირზე დარჩი, მე – მე-

ორეზე. ვგრძნობ, როგორ ეხეთქება ეკლესიის 
კედლებს უდაბნოს ცხელი ქარები, რომლებიც 
აქ ტანმორჩილ ცხენზე ამხედრებულმა დამპყ-
რობლებმა მოიტანეს. გხედავ, ხელში ხან ხმა-
ლი გიჭირავს, ხან – ბავშვი, ხან დაობლებულ 
ოჯახს უდგახარ ბურჯად, ხან ხატის წინ ლო-
ცულობ დღე და ღამ, ხან ძალით გამწყვდევენ 
ამ სავანეში და ხან ნებით მოდიხარ, ბედისაგან 
დაჩაგრული. გული მწყდება, რომ ამ კლდეებ-
ზე მხოლოდ შენს კვალს ვათვალიერებ. მინდა 
ნუგეში მოგცე, შთაგაგონო, რომ ღმერთი ეს 
შენ ხარ, საქართველოს ცაზე გაბრწყინებუ-

ლი. მე ვხედავ შენს გაშლილ თმებს – ქარაფის 
თავზე აფრიალებულს, მე ვხედავ შენს შავ 
სამოსს. ვგრძნობ, რომ რამდენიმე წუთიც და 
ჭუჭყისაგან დახეთქილი მონღოლთა ტლანქი 
ხელები შეეხება შენს სანთელივით ჩამოქნილ 
თითებს და გული მიკვდება, რომ არ მოგეშვე-
ლო... ერთს შეჰკივლებ და ბნელ უფსკრულში 
გადაეშვები... მინდა მოგეშველო. ხელში აელ-
ვარებული ქართული გორდა მიჭირავს, გული 
მამაპაპურად მიცემს და ამ ხეობაში კედლებ-
შერუჯულ ციხეთა ნანგრევებზე ჩემი სული 
ბობოქრობს. მე მაინც მოვდივარ, მოვდივარ 

და წლები არ მიშვებს, – მრავალი საუკუნით 
დააგვიანეო დახმარება! – მეუბნება ბებერი 
მტკვარი. მე მაინც მოვდივარ, რათა ვნახო 
შენი ნატერფალები ამ კლდეებზე აღბეჭდილი, 
წავიკითხო შენი ხელით ნაწერი ნესტანის წე-
რილი და მოვუსმინო შენს გულისცემას – მზეო 
დაკარგულო... ჩემს წინ ციხეთა დაქცეული 
ქონგურები გარინდულან, ჩემს წინ ნატორი 
მკერდი გადაუხსნია საუკუნეებს. მე დავალ ამ 
ნახანძრალ მიწაზე და მეშინია, მკერდზე ფეხი 
რომ არ დაგაბიჯო...

ჩანახატი

გაუჩინარებული ზღვის მოლოდინში

დამზრალს ყველაფერი მომეჩვენა-მეთქი, გავი-
ფიქრე და ისევ ნინიას, ამჯერად საშველად, მავედ-
რებელი მზერით მივაჩერდი. 

– ნორა დეიდას? – მკითხა და გუდიაშვილის 
ქუჩას გაღმა, ქაშვეთის ეკლესიისკენ გახედა.

 – სახელი არ უთქვამს, – ამოვილუღლუღე და 
მეც იმ მხარეს მივტრიალდი. ქალს ყველაფერი 
აებარგებინა. ცალი ხელით გასაყიდი საქონლით 
სავსე ცელოფნის პარკს მიათრევდა, მეორეში 
კი დაკეცილი დახლი და სკამი ეჭირა. ჯერ კიდევ 
იქვე, ათიოდე ნაბიჯის მანძილზე, წელში ოდნავ 
მოხრილი მილასლასებდა. ქვაფენილზე ისე ადგამ-
და ფეხს, თითქოს მართლაც ზღვის სანაპიროს ნა-
პირას ლოდებზე გადასვლა გასჭირვებიაო. – ზღვა 
მოიკითხა? – მკითხა ნინიამ და დავინახე, მის ბა-
გეს ღიმი როგორ შეეპარა.

 – მოიკითხა, – ოდნავი წყრომით ვუპასუხე, – 
თუმცა არა მგონია, მისი ამბავი სასაცილო იყოს.

 ვუსაყვედურე და დავინახე, როგორ შეკრთა 
ნინიას შრამი და სისხლით აიმღვრა. 

– ადრე ჩვენთან მუშაობდა, სულ ცოტა ხნის 
წინ წავიდა სამსახურიდან. ჭკუიდან შეცდაო, ამბო-

ბენ. მაგრამ მგონია, რომ მის ადგილზე ეს ნორმა-
ლური იქნებოდა. ყველას ხომ თავის გზა აქვს, მისი 
კი აქეთ უხვევდა... ორივე შვილი აფხაზეთის ომში 
დაეღუპა, თვითონ ქმართან ერთად აქეთ გადმო-
სახლდა. საჯარო ბიბლიოთეკაში მიიღეს სამუშაოდ 
გამოცდილი ბიბლიოთეკარის რეპუტაციით და 
თითქოს გამწარებულ ცხოვრებასაც აგრძელებ-
და მშვიდად, მაგრამ ერთი თითქმის შეუმჩნეველი 
უცნაურობა ჭირდა, რასაც მხოლოდ შემდეგღა 
მიხვდნენ ჩვენი თანამშრომლები. როდესაც აქ, ამ 
შენობიდან გამოდიოდა და მარჯვნივ, ქაშვეთის ეკ-
ლესიისკენ გაიხედავდა, უცაბედად შეკრთებოდა, 
თითქოს მოჩვენება დაინახაო, ნანახს წამიერი უხმო 
შექანებით შეიცხადებდა, თუმცა გული უცბადვე 
დაუმშვიდდებოდა, ჩახრიდა თავს და სახლისკენ 
ჩქარი ნაბიჯით გაქანდებოდა. ყველაფერი კი მერე 
გამოაშკარავდა, როდესაც ბიბლიოთეკიდან აქ, 
ეზოში, გადმოჯდა და იმ სურათს, რომელიც ასე 
აშინებდა, გაშტერებით დაუწყო ცქერა. მისმა ქმარ-
მა ჩამოხსნა ფარდა ყველაფერს. რომ ვეღარ მოთო-
კა და ვერაფერი გააგებინა, აქ, მასთან ხეტიალსაც 
შეეშვა, ჩვენ კი მის თანამშრომლებს, ინტერესით 
რომ ვაკვირდებოდით მათ უჩუმარ კინკლაობას, 
გული გადაგვიშალა, ტვირთად აწვა და ლოდი 
მოიხსნა, დამშვიდდა საბრალო... თურმე, სოხუმ-

შიც ბიბლიოთეკაში მუშაობდა. სამსახურიდან რომ 
გამოვიდოდა, მარჯვენა მხარეს ზღვა ხელის გუ-
ლივით მოჩანდა, როგორც აქ გუდიაშვილის ქუჩა 
და შემდეგ იქით ბაღი ეკლესიასთან... ჰოდა, გული 
ვერ მიაჩვია უმისობას, ზღვა რომ აღარ ჰქონდა და 
შვილებიც ზღვასთან ეგულებოდა, არ ეთმობო-
და, წარმოდგენას ვერაფერს უხერხებდა და ვერც 
რეალობას ეწინააღმდეგებოდა, სხეულით აქ იყო, 
სულით კი იმ ზღვის ნაპირებს ტკეპნიდა, მისი შვი-
ლები სამუდამოდ ტყვედ რომ დაიტოვა. ბოლოს ვე-
ღარ გაუძლო და მთელი გონებით იქ გადასახლდა... 

ამას წინათ, ერთმა ახალმა თანამშრომელმა 
ალალი გულით უთხრა, ზღვა თუ გინდა დეიდა, 
ბარათაშვილზე უნდა ჩახვიდე და იქიდან დადის ავ-
ტობუსიო, ნომერიც უსწავლებია, ბოლო გაჩერება-
ზე ჩამოხვალ და ზღვაც იქ დაგხვდებაო. ნორასაც 
დაუჯერებია და წასულა. მერე ავტობუსის მძღო-
ლი გვიყვებოდა ყველაფერს. როდესაც გავიგეთ ამ 
ახალი თანამშრომლისგან, ქალი გავაგზავნე, ზღვა 
მოიკითხაო და ესეც მთელი დღე აღარ გამოჩნდა, 
მართლა დავინტერესდით. გავიკითხეთ, ამ ნომერ-
ზე შავებში ჩაცმული ქალი ვარკეთილში, ზღვის 
დასახლებამდე ვინმეს ხომ არ გამოგყოლიათო. 
პირველივე აღმოჩნდა, ვინც იდგა, კი, მე წავიყვა-
ნეო. ზღვასთან რომ გავჩერდი და ჩამოვიდა, დრო 

მქონდა და უნებურად ვაკვირდებოდი, რას იზამდა, 
სხვა მაინც იმ უკაცრიელში არაფერი ხდებოდაო. 

მშვიდი შემართებით მიიკვლევდა აღმართს შა-
ვებში გამოწყობილი დედაკაცი. მამაცად ებრძოდა 
უდაბურებით გათამამებულ ქარიშხლებს, რომლე-
ბიც თავსაბურავის ქვეშ დამალულ მის ფითქინა 
დალალებს ეტანებოდნენ, თუმცა შერხევის მეტს 
ვერას აკლებდნენ. მწვერვალზე ასული დიდხანს 
მშვიდი მზერით გასცქეროდა თბილისის წყალსა-
ცავს, რომელსაც დედაქალაქურმა ამპარტავნებამ 
ზღვის სახელი შეატოვა. ქარი სახეში სცემდა და 
კაბის კალთებს განზე უფრიალებდა, მაგრამ არა-
ვინ უწყოდა მის გონებას რა ფიქრი პატრონობდა. 

ავტობუსის მძღოლმა, მეორე წრეზე რომ დავ-
ბრუნდი, გაჩერებასთან დამხვდაო. რომ ამოვიდა, 
ისე მითხრა, თითქოს თავისთვის ჩაილაპარაკა: რა-
ღაც შეშლიათ, ზღვა ასე არ დამცირდებოდა, გუ-
ბედ გახდომას ცად აორთქლებას ამჯობინებდაო. 
მხოლოდ ეს თქვა, დაჯდა და დადუმდა... 

დადუმდა ნინიაც... და მე დავინახე, როგორ 
ჩაცხრა მისი შრამი წითელ ფერთაგან და როგორ 
შეისხა თეთრი სუდარა... როგორ ჩადგა მის მწვანე 
თვალებში შავი ზღვა, ზღვა რომელიც იქამდე არას-
დროს მენახა და როგორ შებედა ამ ზღვას ქაშვეთის 
ეკლესიისკენ მიმავალმა შავად მოსილმა დედაკაცმა.



ლიტერატურული მესხეთი12 2024 წელი, ოქტომბერი

 

გაზეთის ელ.ვერსიების არქივი: ციფრული ბიბლიოთეკა „ივერიელი” (საქართველოს ეროვნული ბიბლიოთეკა)

ფიზიკური პირი ავთანდილ ბერიძე
სსიპ სამცხე-ჯავახეთის სახელმწიფო უნივერსიტეტიდამფუძნებლები: 

გაზეთი რეგისტრირებულია ასპინძის რაიონის სასამართლოს მიერ 1998 წლის 15 ოქტომბერს. 
სარეგისტრაციო N19/4-17

კომპიუტერული 
უზრუნველყოფა 

ირმა ჯიშკარიანის

რედაქტორი ავთანდილ ბერიძე
სარედაქციო საბჭო: 
დურმიშხან ბერიძე, მერაბ ბერიძე, 
ვახტანგ ინაური, სოსო გიქოშვილი

გაზეთი დაიბეჭდა 
შპს „საარის” სტამბაში 
მისამართი: ქ. თბილისი, 
თევდორე მღვდლის 57.
ტელ: 2.94-14-32

რედაქციის მისამართი:
0500, დაბა ასპინძა, თამარის ქ. N3, 
ტელეფონი მთავარი რედაქტორის: 599 97 95 24
lit.meskheti@gmail.com
lit meskheti@yahoo.com

გაზეთის რედაქცია სარგებ-
ლობს თავისუფალი პრესის 
პრინციპებით და ავტორის 

მოსაზრებებსა და გამონათ-
ქვამებზე პასუხს არ აგებს

როგორ სვამდნენ და სჭამდნენ უწინ

ახალციხელ და ჯავახელ ქართველების ბედი
სულ რაღაც ერთი კვირაა საქართველომ თავი 

დამოუკიდებლად გამოაცხადა და ამ ერთი კვირის 
განმავლობაში არა თუ გაუმჯობესდა ჩვენი მდგო-
მარეობა, პირიქით, ნორჩ რესპუბლიკას დასაბა-
მიდანვე ჩასცეს ლახვარი და პირველი ნაბიჯები 
მის დასამხობათ უკვე გადადგმულია. ოსმალეთის 
მუხანათური პოლიტიკა ყველასათვის ცნობილია, 
მას სურს ოთხი წლის ომში წაგებული საქმე ეხლა 
გამოასწოროს და დიდი ოსმალეთის იმპერიის შექ-
მნას ეტრფის.

ჩვენთვის, პატარა რესპუბლიკისთვის, არა 
ნაკლებ სამძიმოა ორი უმშვენიერესი და უმდიდ-
რესი მაზრის დაკარგვა, რომელნიც სრულიად 
თუმც არაა ქართველებით დასახლებული, მარა 
ეკონომიკ. და კულტურ. კავშირი ამ ადგილებსა და 
ჩვენ შორის იმდენად მჭიდროა, რომ ასეთ პირო-
ბებშიდაც კი ვერ შესძლებს ოსმალეთი ამ მაზრე-
ბის სრულიად ჩვენგან მოწყვეტას. ეს ადგილები 
რომ მარტო ქართველებით იყოს დასახლებული 
და ისე იერთებდეს ოსმალეთი, მაშინ იმდენათ სა-
ვალალო არ იქნება ჩვენთვის ეს კითხვა, ვინაიდან 
დღევანდელ პირობებში შეუძლებელია ოსმალეთ-
მა შესძლოს ის, რაც მოიმოქმედა წარსულ საუკუ-
ნოებში აჭარაში და ახალციხე-არტაანში. მაგრამ 
ქართველები ამ მაზრებში უმცირესობას შეადგე-
ნენ, მათ და მაჰმადიანებს შორის კითხვა გამწვა-
ვებულია და აქ ისინი გამოსავალს დაეძებენ. უკვე 
მოვიდნენ წარმომადგენლები ჯავახელ ქართვე-
ლებისა, რომელნიც სთხოვენ საქართველოს რეს-
პუბლიკის მთავრობას, ან მოგვეცით გარანტია, 
რომ მაჰმადიანთა ურდოები თავს მიგვანებებენ 
და მოგვცემენ საშუალებას დაპყრობილ ადგილებ-
ში ცხოვრებისას, ან და რესპუბლიკის მთავრობამ 
მოგვინახოს დასასახლებელი ადგილები საქართ-
ველოს ტერიტორიაზე და ჩვენ ფიზიკურ განად-
გურებას გადავრჩებითო.

ახალციხე-ჯავახეთში ორმოცამდე ქართული 
სოფელია. ეს უკანასკნელი სოფლებია ძველი მეს-
ხეთისა და ჯავახეთისა. დანარჩენი სოფლები, უმ-
თავრესად ახალციხეში, გამაჰმადიანებულია და 
დღეს სამწუხაროთ, ქართულ კულტურას და შეგ-
ნებას, რომ ჩვენი ღვიძლი ძმები არიან, სრულიად 
მოკლებულია, ხოლო ძველი ქართული სოფლების 
უმრავლესობა ნანგრევებათ არის ქცეული. ახალ-
ციხე და ჯავახეთი – ეს დანგრეული ძეგლია ძველი 
საქართველოსი, მისი ტაძრები და დასამარებული 
სოფლების აჩრდილები მღაღადებელია მთელი სა-
უკუნეთა უბედურების, ზღვა ცრემლების, აოხრე-
ბის და გადაგვარების, და ამავე დროს, მთელი ეს 
სურათი მომავალი უბედურების და განადგურე-
ბის აჩრდილიც არის ჩვენი ქვეყნისა. აქ გველაპა-
რაკება წარსულ საუკუნეთა განცდანი, რომ ჩვენს 
ხალხს სამხრეთ-დასავლეთიდან მუდამ აწევს შავი 
ღრუბელი ოსმალთა სახით, რომელსაც ისტორი-
ულათ არც ერთ ხალხისთვის წინსვლის გზა არ 
მიუცია და ის ცეცხლითა და მახვილით ანადგუ-
რებდა ადამიანის უმაღლეს ქმნილებას – კულტუ-
რას, სთელავდნენ ფეხ-ქვეშ ყველას უფლებებს და 
ბარბაროსობას უმორჩილებდა ხალხს. 

და აი, 90 წლის განმავლობაში, ოსმალეთისა-

გან თავისუფალი ჯავახეთი და მესხეთი, კვლავ 
მოჰყვა ისტორიულ მარწუხში, რომელშიდაც სულ 
გმინავდა მუდამ საქართველო და ფაქტიურად ეს 
მდიდარი ადგილები ხელიდან გამოგვაცალა. მარა 
ჩვენ ამას არ უნდა შევუშინდეთ, ყოველი ზომა 
უნდა ვიხმაროთ, გადავარჩინოთ ჯავახელი და 
ახალციხელი ქართველები განადგურებას და გუ-
ლიდან სრულიად არ მოვიწყვიტოთ. ისეთ პატარა 
ერისთვის, როგორიც ჩვენ ვართ, ორმოცი სოფე-
ლი, დასახლებული ჯანმრთელი და ფხიზელი ხალ-
ხით, დიდი დანაკლისი იქნება, რომ სხვას პირში 
მივსცეთ და ხელი არ გამოვიღოთ მათ გადასარჩე-
ნათ. ამის უფლება ჩვენ არც გვაქვს. დღეს მთელი 
ქართველი ხალხი ვერავის დაემდურება თუ ის 
ასეთ პირობებში ჩავარდა, უბათუმოდ, ურკინიგ-
ზოთ, როცა მტერი, მოყვრის სამოსელში, სახლში 
ითარეშებს, მას არ შეუძლია თავისუფლად იც-
ხოვროს და განვითარდეს, მარა ამაში დამნაშავეა 
თვით ხალხი. ის დღეს გახრწნილი, ბურუსში გახ-

ვეული, ვერ გრძნობს ამ გასაჭირს, საუკეთესო მის 
შვილთა მოწოდებამ ვერ გასჭრა მასზე და ჩვენ 
იძულებული ვიყავით ხმალი ძირს დაგვეწია, გვე-
ფიქრა ხალხის ფიზიკურათ გადარჩენაზე. 

მარა სულ სხვაა ჯავახეთი და ახალციხე. ეს 
ხალხი ღირსია დაცვის, მსხვერპლის გაღების. 
კულტურულათ დღეს ყველაზე უკან მდგარმა, მან 
წინ გაუსწრო მთელ ჩვენ დემოკრატიას ქვეყნის 
დაცვის საქმეში და მტრის შემოტევას პირველმა 
უჩვენა მკერდი. მე მახსოვს ამ სამი თვის წინათ 
ერთი შემთხვევა ახალციხეში, ხოლო ესევე გაიმე-
ორეს შემდეგ იქაურ ქართველების წარმომადგენ-
ლებმა ტფილისში. მაშინ ჩვენ ახალციხეში ჯარებს 
ვადგენდით. ახალციხე გაცხარებით ემზადებოდა 
თავდაცვისათვის, ხოლო ამ დროს თათრების 
ურდოები ქართულ სოფლებს არბევდნენ, ანად-
გურებდნენ. მაშინ ჩვენთან მოვიდნენ ქართული 
სოფლების წარმომადგენელნი და გაგვიცხადეს: 

„რას გვიპირებთ, თათრები გვანადგურებენ, 

საშველს არ გვაძლევენ. თუ მთელ ჩვენ ქვეყანას 
გადაწყვეტილი აქვს დაიცვას თავი ოსმალეთის 
შემოსევისაგან, მაშინ ჩვენ იარაღით ხელში პირ-
ველები დავეყრებით ძვლებათ, მთელ ქართველ 
ხალხთან ერთათ ვიბრძოლებთ. ვიცით მამაცი გუ-
რია, იმერეთი, ქართლი, კახეთი და სამეგრელოს 
ამბავი. მარა თუ თქვენ არ ფიქრობთ შებრძოლე-
ბას, მაშინ გვითხარით ჩვენ, ეხლავე გავანებებთ 
თავს იარაღს, შეურიგდებით უბედურებას, ფიზი-
კურათ არ გავნადგურდებით, აბა 40 სოფელს რა 
შეგვიძლიაო?!” 

ამ კითხვაზე ქართველმა ხალხმა იცის, რით 
ვუპასუხეთ ჩვენ მოძმეებს. ისინი ჩვენთან ერ-
თად იბრძოდნენ ოსმალეთის წინააღმდეგ და მა-
შინ, როცა ჩვენი ჯარები ბათუმს სტოვებდნენ, 
როცა ჩვენი ხალხის ნაძირალები სამეგრელოში, 
ლეჩხუმში და ცხინვალში აჯანყებებს აწყობდნენ 
ომისთვის ხელის შესაშლელათ, მაშინ მესხეთი 
და ჯავახეთი იბრძოდა, თავგანწირვით იბრძოდა. 

მათ ერთი მტკაველი მიწაც არ დაუთმიათ მტრი-
სათვის. გაანადგურეს ახალციხის მაზრის ყველა 
ქართული სოფლები, მეომრებს მოსტაცეს ცო-
ლები და შვილები, გადაუწვეს სახლ-კარი, აუპარ-
ტახეს ოჯახები, მარა ისინი უკანასკნელ სისხლის 
წვეთამდე არ მოშორებიან ციხეს, ახალციხის ირ-
გვლივ თვე ნახევარი ისხდნენ სანგრებში და გა-
მანადგურებელ ცეცხლს უჩენდნენ მტერს, მარა 
დღეს ჩვენმა სილაჩრემ, ჩვენმა უბადრუკობამ, 
დაღუპა ეს ხალხიც. დავმარცხდით ჩვენ და ძალათ 
დავამარცხეთ ის ხალხი, ვინც თავიდანვე ერთი 
წუთითაც არ ფიქრობდა დამარცხებას. 

ასეთ პირობებში ქართული სოფლების მდგო-
მარეობა მეტათ ტრაღიკულია. ჩვენ მოვალე ვართ 
მთელი ჩვენი ძალა და ენერგია მოვახმაროთ მათ 
დაცვას, ისინი უნდა ვიხსნათ ისე, როგორც მათ 
იხსნეს მტრის შემოსევისაგან ბორჯომი და სხვა 
ადგილები. გამოსავალი აქ ორია: ან უნდა გად-
მოვასახლოთ ეს გლეხები, ან და ოსმალეთთან 

შეთანხმებით ვეცადოთ უზრუნველყოფილი იყვ-
ნენ ისინი. რამდენადაც ვიცი, საზავო ხელშეკრუ-
ლებაში ერთი მნიშვნელოვანი მუხლია შეტანილი 
საქართველოს რესპუბლიკაში მცხოვრებ მაჰმა-
დიანთა მეტად დიდ შეღავათიან პირობებზე, მათ 
ენიჭებათ თითქმის კულტურული ავტონომია. 
ეს პირობები უნდა გავრცელებულ იქნას ჯავა-
ხეთში და ახალციხეში მცხოვრებ ქართველებზე. 
ჩვენთვის არ არის ხელსაყრელი მათი აქეთ გად-
მოსახლება, ჯერ ერთი, მიწის სივიწროვე ხელს 
გვიშლის, ხოლო ამავე დროს არ არის დასაშვები 
გამოვეთხოვოთ სრულიად მესხეთს და ჯავახეთს. 
ვინ იცის, რას გვიმზადებს მომავალი, რას გვეტყ-
ვის ხვალინდელი დღე და იქნებ შემდეგი განვითა-
რება და მდგომარეობის შეცვლა უზრუნველყოფს 
ყველა ამ ხალხის ყოფა-ცხოვრებას. 

ამისთვის საჭიროა საქართველოს რესპუბლი-
კამ ეხლავე დანიშნოს თავისი წარმომადგენელი 
ახალციხე-ჯავახეთში, რომელიც შეეცდება ყველა 
ქართულ სოფლების ოსმალეთის მთავრობის შემ-
წეობით დაცვას. ფორმალურათ ჩვენგან მოწყვე-
ტილი ახალციხე და ჯავახეთი არ უნდა მოგვწყდეს 
სულიერათ, ჩვენი კულტურა შემაერთებელი უნდა 
იქნეს მათი და მთელი რესპუბლიკის ზრახვათა. არ 
უნდა გავიმეოროთ ისტორიული შეცდომები, არ 
უნდა დავივიწყოთ მესხეთი და ჯავახეთი, არ უნდა 
შეუწყოთ ხელი უკანასკნელ ქართულ სოფლების 
გადაგვარებას და მათი მეზობელი სოფლების 
მზგავსად ნანგრევებად ქცევას. ქართველი ხალხი 
ეხლა შედარებით კულტურულია, მისი შინაური 
წყობილება მას საშვალებას აძლევს მოანდომოს 
მთელი ძალები განვითარებას და ეკონომიურ 
აღორძინებას და ამისათვის ჩვენი ვალია ეხლავე 
გავამაგროთ ჯავახეთსა და მესხეთს შორის გადე-
ბული ხიდი, ჯერ ის მაგარია და არ უნდა დავანე-
ბოთ ოსმალეთს მისი ჩატეხვა: გავხსნათ ქართულ 
სოფლებში შკოლები, არ დავივიწყოთ გალიაში 
მომწყვდეული ძმები, მივაწოდოთ ყველაფერი ის, 
რაც საჭიროა ჩვენი სულიერი და კულტურული 
ერთობისათვის. აი რით შეგვიძლია ვიხსნათ ჩვე-
ნი სილაჩრის და უღონობის გამო დამარცხებული 
გმირები. 

დღეს კი დაყოვნება არ უნდა. ეხლა მესხეთ-ჯა-
ვახეთში მწარე ქვითინია, უიმედო ხალხი იხიზნება 
მთებში და კლდეებში, აგდებს თავის კარ-მიდამოს, 
დამუშავებულ ყანებს, ეთხოვება საუკუნოებით 
შეზრდილ მის მშვენიერ და თაიგულის მზგავს 
მთებს და თვითაც არ იცის, საით მიდის, არ არის 
დარწმუნებული თუ ვინმე გაუწვდის მაშველ ხელს 
და დედას შეაშრობს ცრემლებს, ხოლო უპატრო-
ნოთ დარჩენილ უსუსურ ბავშვებს აღსაზრდელათ 
მიიღებს. ჩვენ უნდა მივიდეთ ამ ხალხთან, გავარღ-
ვიოთ მათ გარშემო დანთებული ცეცხლი და იმე-
დები მივსცეთ, თბილი სიტყვა უთხრათ, დავეხმა-
როთ, თორემ ძველ ნანგრევებს ახალი პარტახები 
მიემატება და გუშინ მებრძოლი, საამაყო ძმები, 
მათხოვრების ფარაჯებში დღეს მგლოვიარე საქარ-
თველოს სხვა სოფლებს მოადგებიან.

ლ. რ.

წარსულის ფურცლები

ახალციხე 1904 წელი

აბასთუმანი ბუნების მიერ ისეთი თვისე-
ბებით არის დაჯილდოვებული, რაც მას ხდის 
უპირველეს კურორტათ მთელ ყოფილ რუსეთში 
და დასავლეთ ევროპაში. აბასთუმანის ეს თვისე-
ბები კარგად იყო შესწავლილი და დაფასებული 
ძველი მთავრობის მიერ. კურორტის განვითარე-
ბა პროგრესული გზით მიდიოდა, მაგრამ ომმა 
ხელი შეუშალა აბასთუმნის განვითარების საქ-
მეს.

თათრების შემოსევამ თითქმის მთლათ 
გაანადგურა აბასთუმანი. აუარებელი ქონე-
ბა დაიღუპა; სახლების უმეტესობა დამწვარი 
და დანგრეულია. რაც თათრებს გადურჩა, ის 
ადგილობრივი მაროდიორების მიერ იქნა გა-
ტაცებული. მაროდიორების მუშაობა დღესაც 
გრძელდება. ამაში დარწმუნდება ყველა ის, 
ვინც სანატორიუმის შენობას ნახავს. თუ ამას 
ყურადღება არ მიექცა, მალე ამ ძვირფასი შენო-
ბიდან მხოლოდ კედლები დარჩება. წელს გასულ 
წლებიდან შედარებით მეტი ხალხი ჩამოვიდა აქ 

და ამან ხელი შეუწყო ბევრი შენობების აღდგე-
ნას. სეზონის დაწყებიდანვე აქ მწვავეთ სდგას 
სასურსათო და სანიტარული საკითხები. იყო 
ისეთი ხანა, როდესაც არც პური და არც ხორცი 
არ იშოვებოდა. რძის და კვერცხის ნაკლებობა 
ეხლაც გრძელდება. ამ გარემოებამ საგონებელ-
ში ჩააგდო მოაგარაკენი, რომლებიც შეიკრიბნენ 
და ამოირჩიეს კომიტეტი ამ საკითხების მოსაგ-
ვარებლათ. სასურსათო საქმის მოგვარებაში 
დიდი ცოდნა და უნარი გამოიჩინა ამ კომიტეტ-
მა, რის გამო ისე მწვავეთ არ სდგას სურსათის 
საკითხი. მიუხედავათ ამისა, ავადმყოფების 
მდგომარეობა ამ მხრით ფრიად უნუგეშოა. რძე 
ისე ცოტაა ბაზარზედ, რომ მოთხოვნილების მე-
სამედსაც ვერ აკმაყოფილებს. ღირსებით არაა 
დამაკმაყოფილებელი. თუ სასურსათო საქმე-
ში ცოტა რამ მაინც გაკეთდა, იგივე არ ითქმის 
სანიტარიის შესახებ. ეს მშვენიერი კურორტი 
ნაგვითაა სავსე. სამი თვეა გვპირდებიან: „გავწ-
მენდავთ,” „გავაწმენდინებთ,” მაგრამ  სეზონის 

ნახევარი დრო გავიდა და ისევ საშინელ ანტისა-
ნიტარიულ მდგომარეობაში ვიმყოფებით. ის ად-
გილები, სადაც ავადმყოფები იკრიბებიან დროს 
გასატარებლად, ე.წ. „რობჩები”, არც ერთხელ 
დაგვილა წელს. ამ „რობჩებში” საფურთხებლე-
ბი არაა დადგმული და ამიტომ ავადმყოფები 
მიწაზედ აფურთხებენ, რაც დიდ საშიშროებას 
წარმოადგენს როგორც თვით ავადმყოფებისათ-
ვის, აგრეთვე ჯანსაღებისთვისაც. ხშირია ისეთი 
შემთხვები, რომ ნახველით დასერილ ადგილებ-
ში ხბოებს აძოვებენ. ეს ხბოები ნაფურთხით 
დასვრილი ტუჩებით ძუძუს  მოწოვენ. თუ რძე 
კარგათ არ იქნა ადუღებული, მაშინ საშინელი 
სენის გავრცელება ადვილი საქმეა. გარდა ამი-
სა, ნაგავს ყრიან მდინარეში, ეზოები ბინძურად 
ინახება და სხ. ამ ანტისანიტარულ მდგომარე-
ობას მიაქცია ყურადღება მაზრის კომისარმა ბ. 
მიქაბერიძემ და გასულ კვირაში თვითონ დაათ-
ვალიერა ქუჩები და ეზოები.

მაგრამ აბასთუმნის სანიტარულ მდგომარე-

ობაში  მოსაყვანათ  ეს არ კმარა, საჭიროა მუდ-
მივი სანიტარული ზედამხედველობის დაწესება. 
თუ აბასთუმანის მმართველობას არ შეუძლია 
სასურველათ ექიმი მოიწვიოს, მაშინ მიმართოს 
აბასთუმანში მყოფ ექიმებს და ისინი სიამოვნე-
ბით დაეხმარებიან უსასყიდლოდ. დღიდან მისი 
არსებობისა, აბასთუმანს სათავეში უდგა ექიმი. 
რატომ ეხლაც ამ გზას არ მიმართავს მიწათ მოქ-
მედების სამინისტრო? როგორც ყოველგან, ისე 
ჩვენშიც, როგორც ძველათ, ისე ეხლაც, კურორ-
ტის სანიტარულ და სამკურნალო ნაწილს უნდა 
განაგებდეს ამ საკითხის მცოდნე ექიმი! თუ  
ჩვენში არ იშოვება შესაფერისად მომზადებული 
ექიმი, მოვიწვიოთ გერმანიიდან, შვეიცარიიდან 
ან საფრანგეთიდან, სადაც კურორტების საქმე 
ფრიად განვითარებულია. აბასთუმანი ღირსია 
რომ მას მეტი ყურადღებით მოვეპყრათ.

ექიმი ნ. რუხაძე

